
Introdukshon

Kerido studiante,

Bo ta pard na kuminsamentu di un estudio riba nivel di

SBO. Ya bo a pasa bo temporada di skol di fundeshi i skol sekundario kaba. Hopi chéns ku
bo ta puntra bo mes: “Dikon mi tin ku sigui hafia Iés di religion te na etapanan aki di mi
estudio? Ku kiko e lésnan aki por yuda mi den mi profeshon?”

E respuesta ta simpel. Lés di religion ta un formashon pa e hende. Pa e hende sifia kon ta
dil ku su Kreador, ku otronan i ku su mes. For di dia bo tabata mucha, a kuminsé sifia bo
esakinan tiki tiki, i kere mi te na bo morto ainda lo bo tin hopi sifia. Uniko kos ku lésnan di
religion i filosofia di bida ke sifia e hende, ta kon pa ta un mihé hende. Kon pa biba e bida
manera Dios ke pa nos biba, pasobra ta asina so nos lo por tin un komunidat felis.

Les di religion no nesesariamente lo hasi bo un bon sekretaria, koki, métsla, elektrizjén,
panadero, tékniko étc., pero si e ta yuda bo dil ku e hendenan, e retonan, e dudanan ku lo
bo topa kuné den bo trabou i den bo bida di tur dia. Por ehémpel:

e Bo sa ku bo por pidi Spiritu Santu pa yuda bo domina bo mes ora shéf, kolega, of
kliente ta kansa bo kabes.

e Bo sa ku maske niun hende no ta mira, tog bo ta sigui hasi bo trabou korektamente,
pasobra bo sa ku Dios si ta mira bo.

¢ Botakla pa yuda i duna ékstra di bo mes, na bienestar di e trabou, manera Dios ta
pidi di bo.

¢ Bo no ta arogante, pero semper humilde, pasobra bo sa ku arogansia no ta bini di
Dios.

e Botatrese pasino problema, pleitu, bdmbodshi i enemistat, pasobra bo sa ku Dios ta
un Dios di pas i amor.

e Bo sa ku e hende bal muchu mas tantu ku material.

o Bo sa ku bo tin ku tene bo mes na reglanan, pasobra bo sa ku Dios ta un Dios di
ordu i disiplina. Etc.

Den e lésnan di religion bo ta risibi e
tipo di formashonnan aki. Nan ta yuda
bo ta un miho: profeshonal, amigu,
famia, trahado, kolega den un palabra
nan ta yuda bo bira un mih6 hende. Un
hende ku ta un bendishon pa otronan i
pa bo mes.

Si den tur nos luganan di trabou nos

Students in Catholic school
benefit from a common thread

of woven through
all their academic classes.

tin hendenan ku ta berdadero kristian,
esta dushi i bon nos luganan di trabou, nos pais i nos mundu mes lo ta.

Pero pa bira un bon kristian ta eksigi hopi sakrifiso i preparashon i nunka nos no ta kaba di
sifia esaki. Ta esei ta e meta di e lésnan di religion mientrastantu bo ta na skol ainda. Pa
laga bo konosé Dios mas i mas, i prepara bo riba bo kaminda pa bira dia pa dia un mih6
hende, un miho kristian.

Eksito ku bo estudio i ku Dios yuda nos pa kada afia nos no bira solamente un mih6
profeshonal, pero tambe un mih6 hende, un miho kristian.

1. Iglesia na sirbishi di evangelio



Kiko lo para di mi bida?

Sin e solo radiante riba mi kabes
ku ta perkura pa klaridat, kalor i energia -
kiko lo para di mi bida?

Sin e aire puru
ku ta soru pa rosea di bida -
kiko lo para di mi bida?

Sin e awa puru i refreskante
ku ta soru pa sasia mi set -
kiko lo para di mi bida?

Sin e alimentonan di tur dia
ku kua mi por yena mi barika -
kiko lo para di mi bida?

Sin e dak riba mi kabes
ku ta skapa mi di solo, awa i serena -
kiko lo para di mi bida?

Sin e amor di mi famia
amigu, bisifia i konosinan -
kiko lo para di mi bida?

Maske mi ta poseé tur esakinan "
pero mi no tin e amor di Dios... RN 4. oy

kiko lo para di mi bida? A . Codrlie,
/J‘a(;aem”

€ onyp leves
Ve/‘ﬂ/qlcm £

Manera nos por mira den e poema “Kiko lo para di mi bida” hende tin mester di algun kos
importante pa e por biba aki na mundu. Tur e kosnan aki ta fuentenan di bida ku e hende
mester pa e por biba felis. Nos por biba trankil si nos tin bida, sald, kalor i klaridat di solo,
energia, rosea, alimento, awa, pafia i sapatu pa nos bisti, un dak riba nos kabes, etc.Tur

esakinan nos kurpa mester pa nos por biba felis.

Pero hopi biaha nos no ta para ketu ku hende no ta konsisti di kurpa so, sino tambe di un
alma i un spiritu. | si un di e partinan aki no ta bon, henter e kurpa ta sufri. No ta e kurpa so
tin mester di su fuentenan di bida, pero e alma i e spiritu tambe. Den e siguiente video nos
por mira kiko ta e kosnan ku hende mester pa e ta felis na kurpa, alma i spiritu.

Tarea 1:

[F Video: De geluksdriehoek
1. Wak e video i hasi anotashon ta kua ta e tres partinan di e triangulo di felisidat? Elabora
ku bo kompafieronan di klas dikon bo mester di kada parti pa bo ta felis.

2. Den e video nos por a mira tambe e bala orafio, ku ta simbolis& kosnan ku por pasa
inespera den un hende su bida i ku ta saka nos for di balansa. Menshoné algun kos ku
por pasa, ku ta pone ku un hende su felisidat i su bida ta sali kompletamente for di
balansa.



https://youtu.be/-Zc-JwlnHk4?si=-UmX2UZoowgEaMAb

1.1 Kristu fuente di nos bida

Tin biaha problemanan por ta asina fuerte den nos bida, ku nos no sa mas kiko nos tin ku
hasi. No tin hende ku ke of ku por yuda nos i nos ta kai den un pos profundo. Na e
momentunan aki nos mester di un otro fuente pa yuda nos lanta bek riba pia. For di kua
fuente nos por saka e forsa i energia den e situashonnan aki? Kristu fuente di nos bida

Ken lo duna nos di kome, parti pan ku nos?
Ken lo sasia nos hamber pa semper?

Ta den Kristu tin e pan di bida;

kibra e pan pa nos tur, i partié gratis!

Fuente di bida, duna na nos,
yen di amor i pas:
ta Kristu so, Kristu so!

Ken lo duna nos di bebe, sasia nos set?
Unda no tin sekura, ni dol6 of ferdrit?
Ta den Kristu so tin e awa di bida;

duna nos e beker, duna nos e gratis!

Ken tin e palabra di bérdat i bida?

Unda nos por hafia e sentido di nos eksistensia?
Den Kristu so tin e bérdat di bida;

E kaminda ku ta hiba na Tata, e kaminda pa sigui!

Ken por deskubri kon nos a keda herida?

Di unda lus lo penetra den nos tristu skuridat?
Kristu so por mira kurasonnan;

Lus di mundu, lus ku ta mira nos!

Ken lo laga nos bida krese den amor?
Unda tin e frutanan ku no ta dafa nunka?
Den Kristu so, rankanan lo krese:

Duna fruta di pas, ku derechi di eksitensia.

Ken lo buska nos te ora e hafia nos?

Unda nos ta buska nos refugio i nos hogar?

Ku Kristu so, nos ta etérnamente uni;

alimenta nos ku bo pas, i guia nos na kas selestial.

(tradukshon di e kantika ‘Christus bron van het leven’)Lied: Christus bron van het leven

Wie zal ons voeden, het brood met ons breken?
Waar wordt de honger voor altijd gestild

In Christus alleen is het brood van het leven;
breekt het voor ieder, deelt het om niet.

Bron van leven, ons gegeven,
vol van liefde en vrede:
Christus, Hij alleen!

Wie zal ons laven, de dorst van ons nemen?
Waar is geen droogte, geen pijn of verlies?
In Christus alleen is het water des levens;
reikt ons de beker, geeft het om niet.



Wie spreekt de woorden van waarheid en leven?
Waar wordt gevonden de zin van bestaan?

In Christus alleen is de Waarheid gegeven;

de weg tot de Vader, weg om te gaan.

Wie zal onthullen hoe wij zijn geschonden?
Waar komt er licht in ons donker verdriet?
In Christus alleen worden harten gevonden;
Licht van de wereld, licht dat ons ziet.

Wie zal ons leven in liefde doen groeien?
Waar zijn de vruchten die nooit meer vergaan?
In Christus alleen zullen ranken volgroeien:
Vruchten van vrede, recht van bestaan.

Wie zal ons zoeken tot wij zijn gevonden?
Waar zoeken wij naar een toevlucht en thuis?
Met Christus alleen, zijn wij eeuwig verbonden;
weidt ons in vrede, leidt ons naar huis.

Tarea 2:

Skucha e kantika “Christus bron van het leven” i despues lesa e tradukshon. Saka for di
kada kupléet kosnan ku Kristu por hasi pa nos, ora nos ta den problema i férdrit.

(https:/lyoutu.be/{Cq SPg3mOM?si=UxhIFSORUT-pN FH (lied Christus bron van het
leven)

1.2 Orashon, fuente di bida di Hesus i di nos

Hesus a duna nos ku su bida, un ehémpel pa sigui. Hesus semper tabata buska Dios Tata
den orashon. Den e situashonnan mas difisil di su bida aki na mundu i na momentu di tuma
desishonnan grandi, semper Hesus tabata aparta su mes pa hasi orashon. Ta djei E tabata
saka su forsa, su energia i sabiduria.

Ta den orashon E tabata sa kiko ta e boluntat di Tata, pa asina E por a kumpli kuné. Laga
nos ban lesa den nos Beibel algun di e momentunan ku Hesus tabata buska su forsa den
orashon.

Tarea 3:

Nos ta ban buska den Beibel momentunan ku Hesus a hasi orashon. Buska e teksto
biblikonan aki i nota ta na kua momentu of okashon Hesus a hasi orashon.

a. Marko 1, 35-39
b. Marko 6, 45-46
c. Lukas 22, 39-44
d. Huan 17,1-26



https://youtu.be/jCq_SPg3m0M?si=UxhIFS9RUT-pN_FH

Méskos ku Hesus nos tambe mester buska nos forsa, nos energia i sabiduria pa enfrenta
nos problemanan, serka Tata den orashon. Den bon i den malu, orashon ta nos fuente
prinsipal di bida. Yama Dios danki bou di tur sirkunstansia i gradisiE pa loke El a hasi, ta
hasi i lo bai hasi den bo bida. | lo bo ripara kon tur kos, pa malu ku e ta parse, lo obra pa bon
den bo bida. No laga e fuente divino aki bai pérdi den bo bida. Resa ku fe i lo bo mira Dios
move den bo bida, segun Su santa boluntat.

https://youtu.be/DhwkHg3r5K0?si=62AGWnPCfgK6ANLt (Orashon fuente di bida t/k mindt

2.44)

Kiko nos tin ku tene kuenta kuné ora di hasi orashon?

1.

10.

11.

Si por, aparta bo mes na un lugé solitario kaminda bo por resa sin nada kita bo
atenshon. Si esaki no ta posibel, sera bo wowo pa bo por konsentra mihé riba bo
orashon.

Si bo ta katdliko bo ta gloria bo kurpa i saluda Santisima Trinidat ku un sefial di krus.
Hasi bo krus ku dedikashon i hasi bo krus largu. Esaki pa evita ku bo ta hasi un krus
kabes abou. E parti di Yu, mester yega mas o ménos te na bo lombrishi. Si e parti di
Yu keda djis na altura di bo kurason, ora bo bai e parti di Spiritu

Santu i amen, bo ta forma un krus kabes abou.

Kuminséa bo orashon ku yama Dios danki, alab’E i glorifik E pa su
amor, yudansa i pordon demonstra na bo.

Pidi Dios pordon pa tur loke bo a papia, pensa i hasi ku tabata robes, pero tambe pa
e kosnan bon ku bo a keda sin hasi.

Presenta bo petishonnan dilanti di Dios. Pidi Dios tur lokual ku bo tin mester i bis’E
kiko bo ke pa E yuda bo kuné. Pidi ku konfiansa i bisa Dios ku lo bo asepta su santa
boluntat.

Pidi Dios pa esnan ku bo kier resa p’é. Bo mayornan, bo famia, amigunan, enfin pa
tur ku bo sa ku ta enfermo, den problema of nesesidat.

Resa tambe pa tur otro hende ront mundu, pa enfermonan, pobernan, defuntunan,
paisnan den guera, pa prizoneronan etc.

No lubida di resa pa Iglesia, Papa, pastornan, religiosonan i laikonan.

Bo ta termina bo orashon méskos ku bo a kumins’é. Yama Dios danki ku alabansa i
adorashon, pasobra El a skucha bo orashon i pa tur loke E ta bai hasi.

Semper kaba bo orashon den nomber di Kristu Hesus, nos

Sefior i nos Salbador. Pasobra for di dia pika a drenta HENS
mundu, nos niun no por yega serka Tata mas, sino ta pa

medio di Hesus.

JEZUS

Gob

| finalmente bo ta bisa amen. Esaki ta nifik asina sea; ku
sosodé asina. | nos ta bolbe hasi nos sefial di krus grandi i ku dedikashon.


https://youtu.be/DhwkHq3r5Ko?si=62AGWnPCfqK6ANLt

Orashon ta nos fuente di bida. Kaminda nos ta kombersé ku Tata i risibi di djE tur loke nos
mester pa biba. Resa mas tantu biaha ku bo por, pero purba resa sigur mainta ora bo lanta i
anochi ora bo ta bai drumi. No ta nesesario pa resa un orashon largu, e por ta kortiku i
simpel. Basta bo hasié ku fe i di kurason.

1.3 Sirbishi, fuente di bida di Hesus i di tur kristian

Hesus a sifia nos importansia di orashon, pero tambe El a sifia nos importansia di stima,
yuda i sirbi otro.

Hesus a buska 12 apostel pa kana kunE durante su mishon. Ounke E tabata nan maestro
El a digna su mes di laba nan pia durante di e Ultimo Sena, komo muestra di humildat i
sirbishi. El a pidi di su disipelnan pa nan tambe sirbi otro, manera E a sirbi nan.

E promé komunidatnan kristian a biba manera Hesus a pidi di nan. Nan tabata yuda, stima i
kuida otro. Iglesia ta pidi di nos te dia di awe, pa nos biba manera berdadero siguidénan di
Kristu, dor di sigui Hesus su ehémpel di orashon i sirbishi.

Laga nos ban purba pa tur dia di nobo nos ta mih¢ kristian. Laga nos sifia di Hesus i di Su
Iglesia. Dor di hasi esaki, nos lo biba ku mas fe, speransa, amor pa préhimo, pasenshi,
humildat, puresa, obedensia, etc. Ta e kualidatnan aki Hesus a desplega tempu E tabata aki
na mundu. Komo su siguidénan nos tambe mester sigui su ehémpel i traha duru pa nos
desaroya e kualidatnan aki den nos mes bida tambe.

Nos no mester lubida ku tin muchu mas legria den duna, ku
risibil

e Sibo ta sinti bo so, sali bai kompafia un otro ku ta mas so
ku bo.

e Sibo tin un tiki, komparti e tiki ku bo tin, ku un ku no tin
nada.

¢ Bo no tin niun hende pa yuda bo, bai yuda un otro ku
tampoko no tin yudansa.

kan iemand helpen

- Ronald Reagan

Hasi esaki i lo bo mira, ku ora bo mira e felisidat i alivio riba kara di

esun ku bo a yuda, abo lo sinti bo mes mas felis! Pasobra ora bo alivia férdrit di un otro, abo
ta sinti bo mas felis. Ora e hende ei bisa bo: “ Dios bendishona bo” bo ta sinti ku e
bendishon ei ta di kurason.



Yuda otro no ta trese benefiso pa esun ku bo ta yuda so, pero pa bo mes tambe.

¢ Bo ta sinti bo felis ku bo ta bal, bo ta kapas i kompetente, pasobra bo a kontribui, bo
a nifik4 algu, i bo a hasi un diferensia den bida di e otro.

e Botin e sintimentu ku bo a hasi algu bon, bo a mehoréa un situashon, of bo a hasi e
mundu un luga un tiki mas dushi pa biba.

¢ Bo ta hafia mas energia, mas kreatividat, i mas profundidat den bo kontakto ku e
personanan ku bo yuda.

Lamentablemente hopi hende no ta gusta yuda un ku nan ta konsidera ménos ku nan.
Mas lihé nan ta yuda un ku kasi no tin mester di yudansa, pensando ku e ora ei un dia e
hende ei lo por yuda nan bék. Esaki no ta ayudo di kurason, pero ayudo pa
kumbiniensia. Otronan ta yuda forsa, djis pa bisa nan a yuda. Otro ta yuda djis pa broma
i pa pone video riba retnan sosial, pa otronan “view,

like share”. E tipo di yudansanan aki no ta esun ku

Hesus ta pidi di nos, pasobra den e situashonnan aki i >

A ) . . aat ieder zo veel geven N
ta e yudado ta para sentral i no esun ku mester di als hij zelf besloten heeft, ¢ Y
yudansa. Esaki no ta loke Kristu ta pidi di nos komo Zongvearnttegigz;:;gfft‘fi‘g?”9' g’
kristian. Serka Hesus no ta esun ku ta yuda ta para wie blijmoedig geeft.
sentral, ma esun ku mester di yudansa. Esei ta 2 Korintiérs 9:7

berdadero sirbishi kristian.

Si bo hasi bo maksimo esfuerso pa sigui Kristu
Hesus:

E lo ta e lus riba bo kaminda.

¢ E lo manda Spiritu Santu pa guia bo, pa bo logra tur loke abo mes nunka no a kere
ku lo bo por logra.

¢ E lo habri bo wowo, pa bo mira e nesesidat di otronan
E lo duna bo forsa pa karga ku tur difikultat.

Ora bo sa ku Kristu t’ei pa yuda bo den tur difikultat, bo por bisa méskos ku San Pablo: “ Tur
kos mi por den Kristu ku ta duna mi fortalesa.” (Filipensenan. 4, 13)

Tarea 4:

1. Pensa riba momentunan ku bo a hafia un yudansa di un hende ku bo no a spera.
Splika kon bo a sinti bo.

2. Pensa riba un biaha ku abo a hasi algu pa un hende i el a keda hopi agradesido na
bo, pasobra e no a ferwagt bo yudansa. Splika kon bo a sinti bo.

3. Pensa riba un biaha ku bo a keda sin yuda, i ku bo a sinti bo hopi malu despues.

4. Kiko bo ta opind di e siguiente kaso aki?

Tabatin un video riba retnan sosial, kaminda un mucha muhé ku sen, ta topa un
homber pober ta bende webu di galifia kantu di kaya. El a puntra kuantu pa dozein i
e homber a bis’é: “fl 6,00.” E mucha muhé a saka un papel di fl 10,00 i bisa e
homber:”Mi ta paga bo fl 10,00 pa 2 dos dozein.”

E homber a kontesta: “Ok ta bon. Awe mi no a bende nada ainda tog.”

Ku un smail e mucha muhé a tuma su dos dozein di webunan i drenta su outo luhoso
bai.

E tabata pura, pasobra e ku su amiga ta bai lunch den un restourant luhoso.

Nan a kome nan barika yen. | ora e kuenta a bini, e mucha muhé a bisa su amiga: “
Awe ami ta trit.” El a duna e weiter fl 200,00 pa paga e kuenta di fl.150,00. Tanten
nan tabata lanta pa bai, el a bisa e weiter: “E sobra ta pa tep.”




1.4 Algun ehéempel Bibliko di hendenan ku a topa Hesus i nan bida

a kambia

Tur dia nos ta topa hende den nos bida: riba kaya, na skol, na lés di baile, na treinen di un of
otro deporte, den pakus, na laman etc. Algun di e kontaktonan aki por ta agradabel i
plasentero, pero hopi biaha nan ta kontaktonan pasahero i no tantu profundo. Ora nos tin un
kontakto real ku un hende, e kontakto ei ta laga un marka atras ku nunka mas bo por lubida.
Ta un kontakto ku ta kambia bo bida pa semper.

E kontakto ku Hesus ta inspira e hende i pérmitié krese den su fe
pa grasia di Dios. Tur loke e hende risibi di Hesus, e ta haii’é
gratis. Esei nos ta yama e grasia di Dios. Den un kontakto
personal ku Hesus, E ta ofresé nos su amor inkondishonal, i nos
ta asepta esaki. | nos bida ta kambia kompletamente. Bo ta bira
un kriatura nobo. Hendenan rondo di bo ta bai kuminsa mira e
kambionan den bo, pasobra ora bo asepta Hesus den bo bida, no
ta bo mes ta biba mas, pero ta Kristu ta biba den bo. (Gal. 2,20)

Pues nos ta mira ku e enkuentro ku Kristu:

ta toka nos profundamente,

ta laga nos krese den fe,

ta semper un grasia — nos ta hafi’é gratis,
ta ofresé nos un amor inkondishonal.

E ta kambia bo bida i lo bo bira un kriatura nobo!

Den e siguiente kantika nos por tende historia di un hende ku su bida a kambia ora ku el a
enkontra Kristu. E ta splika di e komentarionan ku e ta hafia di e hendenan rondé di dje.
Hopi hende ta bisa ku el a bira ‘loko’, pero esei no a strob’é di biba su fe den Kristu.

Tarea 5

Den Beibel tin hopi kaso di hendenan ku despues ku nan a topa ku Hesus, a komberti i
kambia nan bida kompletu.

Lesa den grupo di 3 studiante kada un, un di e teksto Biblikonan aki. Nota pa bo mes kon e
enkuentro ku Hesus a bai i kon esaki a kambia bida di e persona. Despues e grupo ta bai
deliberd huntu riba kada un su teksto.

1. Huan 3, 1-21 Kombersashon entre Hesus i Nikodemo

2. Huan 4, 5-42 Hesus ta kombersa ku e muhé samaritano

3. Huan 4, 43-54 Hesus ta sana yu di un ofisial romano di Kafarnao
4. Marko 5, 1-20 Hesus i homber poseé na Gerasa

5. Lukas 19, 1-10 Hesus i Zakeo

6. Huan 8, 1-11 Hesus ku e muhé adultero

Bo tambe lo ke tin un enkuentro personal ku Hesus? Bo tambe ke nase di nobo, den Kristu
Hesus? Aki ta sigui dos kantika ku por yuda bo den esaki:

e |I'm a new creation — A brand-new man
e Renacer — Felipe Garibo

https://youtu.be/bsL4Uc2pwx8?si=cbN7pJ7fiKE7acVh
https://youtu.be/UWwKz-BWP-c?si=HWP8URXAC7B5_Ra6
https://youtu.be/cO_Ndh0N72Q?si=eqbGyFwxuqTAp_SK

Tin biaha komo hében nos a tende di Dios for di chikitu, pero nos ta pensa ku nos tin tempu
ainda pa buska Dios. Nos kier disfruta di nos bida na nos manera. Nos no ke tene nos mes
na tur loke un bida kristian ta pidi di nos. Nos ta sinti ku nos ta pérde e libertat pa nos mes
disidi kon nos tin ku biba nos bida. Sin para ketu ku e loke nos ta logra sin Dios, ta
libertinahe i no libertat. Berdadero libertat ta den Kristu Hesus so nos por hai’é! P’esei
Felipe Garibo kier invita bo pa bo lanta buelo i bini serka Hesus.

¢ Juventud levanta vuelo — Felipe Garibo

1.5 Iglesia na sirbishi di evangelio

Ta importante pa nos sa kiko ta Iglesia. Iglesia ta e komunidat di kreyentenan ku ta reuni pa
adora Dios i pa sigui Hesus su sifiansa. E kreyentenan ta reuni pa adora, pa sifia i pa sirbi.
E siguidonan di Kristu ta forma e kurpa i Hesus ta e kabes.

Iglesia no ta djis un edifisio. Ora Beibel ta papia di Iglesia, no ta e edifisio di misa e kiermen,
sino tur e personanan ku ta sigui Kristu.

P’esei komo Iglesia ku ta sigui Kristu nos mester ta na sirbishi di evangelio. Evangelio ta e
bida, sufrimentu, morto, resurekshon i sinansanan di Hesus. Si komo Iglesia nos kier sirbi
evangelio, nos tin ku biba manera Hesus a sifia nos pa biba.

Hesus a bisa: “Laga esun ku ta mas importante sea manera esun mas
hoében i laga esun ku ta lider, ta manera un sirbidé.” (Lukas 22, 26)

Aki Hesus komo Rei i Salbador a duna nos komo mandamentu pa nos
tambe sirbi otro manera E a sirbi nos. E ta sifia nos ku e sirbishi di un
kristian ta nase di e amor ku e ta sinti pa Hesus i di e amor i preokupashon
ku e tin pa tur esnan ku Hesus dun’é oportunidat di yuda i guia den bida.

Amor pa Dios i pa préhimo no ta djis un sintimentu. Ora nos ta stima di
bérdat, nos ta dese& na yuda otro den nan nesesidat, pa nan por biba felis.

Komo parti di Iglesia, e kurpa di Kristu, nos mester ta dispuesto na sirbi tur hende sin tene
na kuenta posishon ekonémiko ni edat.

Tin hende ta pensa ku ta e hende rikunan so mester yuda i sirbi esnan pober. Otro ta pensa
ku ta e pobernan mester sirbi esnan mas riku. Tambe tin ku ta pensa ku ta hende yon tin ku
sirbi esnan mas grandi, i algun ta pensa ku ta esnan mas grandi tin ku sirbi esnan mas yon.

Sinembargo Hesus a sifia nos otro kos. El a sifia nos ku: “Esun ku ke ta grandi meimei di
boso, mester sirbi e otronan. Es ku ke ta number un, mester ta boso katibu. Méskos ku yu di
hende no a bini pa hende sirbiE ma pa E sirbi nan, i pa E entrega su bida pa liberashon di
hopi hende.” (Mateo 20, 26-28)

Tin diferente manera pa sirbi.
Nos por yuda otro na diferente manera. Nos por yuda un hende:

e Ekondmikamente: yuda un hende ku kuminda of otro nesesidatnan.

e Sosialmente: ofresé bo amistat na por ehémpel un imigrante, of un studiante,
trahad6 of parokiano nobo.

e Fisikamente: nos por kuida un enfermo of un ansiano ku mester di yudansa.

e Spiritualmente: Nos por ta solidario ku un hende ku ta sufri, dor di nos orashon,
ayuno, konsuelo i konbibensia. | tambe nos por gosa ku esnan ku ta kontentu.

https://youtu.be/GrW5Q7qbWPY?si=EEj6dbA5nLIqhUzR

Un sirbishi na otro por ta grandi of por ta chikitu, tur yudansa ta importante. Nos no mester
keda sin yuda, pasobra nos ta pensa ku loke nos por hasi ta muchu poko. Tin biaha e gesto
di mas chikitu, por alegra i kambia bida di un otro. Por ehémpel: un saludo kordial, un smail,
un brasa, un chiste, un kombersahon kortiku, un regalo chikitu, tur esakinan por nifika hopi
pa un hende.

Algun ehémpel:

» Un biaha un viuda ku a kaba di muda den un bario nobo ta konta kon algun mucha a

bin bati na su porta i ofresé un makutu ku alimento. | den e makutu tabatin un karta
ku ta bisa: Si sefiora tin mester di hende pa bai kumpra kos pa sefiora na tienda
yama nos. | nan a pone nan nomber i nan number di
telefon aserka. E viuda a keda sumamente kontentu ku
e bunita gesto i nunka mas el a lubid’é.

Un biaha un bisifia a lubida di saka su kliko di shushi
pafo riba e dia ku Selikor tin ku pasa rekohé e shushi. E
otro bisifia ku a ripara esaki, a saka e kliko, ku tabata
yen yen, pafo i bolbe hink’é aden bék ora truk di shushi a kaba di pasa. Ora e dofio
di kas a yega mira e kliko para paden el a desesperd, pasobra el a kere ku e ta yen.
Ora el a bai wak, el a mira ku e kliko ta bashi. El a keda masha kontentu ku e bunita
gesto.

Susi tabata sinta den pouze, na un luga poko aparta di e otro muchanan. Tabatin yen
di kos ku no tabata bai bon den su bida. E tabata hopi tristu i preokupd, pero e no
kier a papia ku niun hende. Su amiganan ta papia i hari ku otro sin paga tinu mes ku
e ta tristu awe. A pasa un dosente ku a ripara e ferdrit den su kara i a bini serka dje
dun’é un brasa, i bis’é pa e konfia Dios ku tur kos lo bai bon. E simpel brasa i e
palabranan di e dosente ei, a duna Susi un forsa i animo pa enfrenta su retonan.

Brlan no a pidi pa e bai tualét na tempu i el a urina su karson. E tabatin hopi
[ L. Bt bérgwensa i tabata puntra su mes kon e ta bai hasi ora e otro
\ muchanan di klas hafia sa. Pi6 ainda ora e tin ku sali klas i
tur otro mucha di skol tin ku mira ku el a pishi su karson.
Diripiente e mucha sinta banda di dje, a lanta ku su boter di
awa, trompeka i plama tur e awa riba Brian. Brian a keda
papa muha. E maestra a kore bini pa bin yuda Brian. El a fi'é
un uniform di e tim di skol i lag’é bai kambia su pafia den bafo. Asina Brian a hafia
un bon chens di bai tualét, i kambia su pafia sin ku e tabatin ku pasa bergwensa.
Depues di skol el a bai serka e mucha ku a plama awa riba dje i el a puntr'é: “Ta di
bérdat bo a trompeka plama e awa riba mi?” E mucha a smail i bis’é: “ E kos ei a
yega di pasa mi tambe un biaha, pero ami si no tabatin niun hende pa yuda mi i mi
mester a soporta e zundra di mi maestra i e tentamentu di e muchanan. P’esei ora mi
a ripara kiko a pasa ku bo, mi a pensa un manera pa yuda bo, pasobra ami sa kon
laf e kos ei ta!”

Den e ehémpelnan aki nos por mira kon gestonan chikitu, a hasi un diferensia grandi den un
hende su dia. Pero ta atento i kla pa yuda i sirbi otro ta algu ku ta eksigi hopi sakrifisio di un

persona. Tin biaha e ta bai fasil, pero tin biaha bo tin ku sakrifikd bo mes, pa bo por yuda un
otro. Pensa riba:

un familiar ku tin ku kuida un famia enfermo pa largu tempu;

un mayor ku tin ku lubida su mes pa e por yuda su yunan;

un maestra ku ta sakrifiké e tempu pa su famia, pa e prepara i dedikd mas tempu pa
su alumnonan;

e entrenadd ku boluntariamente ta ofresé su ora liber pa e trein mucha i hében.

Komo kristian ora e sakrifisio pa yuda otronan ta kai nos pisé, nos tin ku korda riba Hesus ku
a sakrifik& su bida pa sirbi nos. Hesus ta e perfekto ehémpel di un sirbidé. E no a bini na
mundu pa keda sirbi, sino pa sirbi. El a stima nos mas ku nos mente lo por komprendé.

El a sirbi e pober, e ignorante, e pekadé i esun despresia. {(/ -
El a sifia e evangelio na tur ku kier a tende. | s Elaenovve
El a lanta mortonan i kura enfermonan. 1 para servir,

El a duna di kome na esnan ku tabatin hamber. g o sirve
’ para vivir"

Si Hesus a pasa tur esaki pa yuda nos, nos tambe komo Iglesia di Dios,
mester por hasi esfuerso pa yuda otro. Dios mes lo duna nos e forsa,
sabiduria, pasenshi i e hérmentnan nesesario pa nos por kumpli ku e mishon.

Organisashonnan di Iglesia ku ta yuda i sirbi esnan den nesesidat

Komo Iglesia nos ta yuda hendenan ront mundu. Iglesia Katéliko, entre otronan, konosé hopi
organisashonnan ku ta sirbi i yuda esnan den nesesidat:

¢ Nan ta yuda ku kosnan material (kuminda, pafia, luga pa hospedd)
¢ Tambe nan ta duna atenshon emoshonal den situashonnan di pobresa, desasternan
natural, konfliktonan armé& of hendenan sosialmente margina.

E organisashonnan aki ta promoveé:

¢ hustisia sosial,
e solidaridat,
e igualdat i e réspét pa dignidat humano.

Ku e meta pa soru pa mihd bienestar i harmonia sosial den mundu.

Tarea 6:

Analisé den grupo di 3 studiante un organisashon religioso ku ta aktivo na Korsou of na otro
partinan di mundu. Duna un presentashon di entre 10 pa 15 minit tokante di:

- nan historia,

- pais di origen,

- paisnan ku nan ta aktivo,

- fundado,

- meta,

- riba kua grupo nesesita e ta dirigi su mes

- aktividatnan di e organisahon.

- bo opinion tokante di e e organisahon.
Algun ehémpel di e organisashonnan aki ta:

Pastoral Social

S G

- Caritas Curacao

Q%
>

- Fundashon San Vicente de Paul Korsou (AIC)
- Asosashon Damanan Salesiana Korsou

- Cordaid

- Pieterspenning (Peter’s pence)

- Fundashon Johannes Bosco

- Huis voor de verlichting van het lijden (House for the Relief of the Suffering
- Actioma

- Adelbertvereniging

- Adveniat

- CNV

- FNV

- Huis voor de Pelgrim

- Kansfonds

2. Studiantenan por buska informashon for di internét, pero tambe por tene entrevista ku
personanan enkarga ku e organisahon.

3. Studiantenan ta hasi uzo di materialnan visual manera potrét i/of filmashon (no mas largu
ku 3 minit) pa respalda nan presentashon.

2. Konsenshi kristian kritiko

Manera nos a mira kaba den e kapitulo anterior ku den un kontakto personal ku Hesus,
Hesus ta ofresé nos su amor inkondishonal, i nos ta asepta esaki. Asepta Hesus su amor
den nos bida, ta nifika tambe aseptd e mandamentunan di Dios. E mandamentunan aki tin
un importansia krusial pa yuda nos forma nos konsenshi komo hende kristian.

Ora Hesus a bini na mundu, E tabata hasi hopi kos, ku pa e fariseo i e doktornan di lei,
tabata kontra di e lei di Moises. E tabata kura hende riba Sabat; E tabata kome na mesa ku
pekadénan; El a pérmiti su apostelnan piki trigu riba dia di Sabat etc. Pero Hesus a bisa bon
kla:

“No pensa ku Mi a bin pone un fin na sifiansa di e bukinan di lei i di e profetanan. Al
kontrario Mi a bini pa asina Mi laga nan nifikashon berdadero sali na kla. Mi ta sigura boso:
Promé ku shelu i tera pasa bai, niun léter chiki ni un pida di un leter di e lei lo no pasa bai,
promé Ku e sosodé. P’esei antd, si un hende no mantené asta un di e mandamentunan di
ménos importansia na vigor i e sifia otro hende pa hasi mes un kos, lo e ta di ménos
importansia den reino di shelu. Pero esun ku kumpli ku nan i sifia otro hende kumpli ku nan,
lo e ta importante den reino di shelu. Ami ta bisa boso: Si boso no kumpli ku lei hopi mas
miho ku e fariseo- i doktornan di lei, boso no ta drenta reino di shelu.” (Mateo. 5,17-20)

Aki Hesus a papia palabra kla ku nos. Nos mester kumpli ku e mandamentunan di Dios pa
nos por drenta reino di shelu.

Dios ku a libera su pueblo for di Egipto, a sera un aliansa pa medio di Moisés ku nan riba e
seru Sinai. E tabata ke pa e pueblo hudiu tambe hasi algu p’E. E aliansa ta konsisti ku Dios
lo ta e uniko Dios ku nan lo adora i E lo t'ei semper pa yuda e pueblo, i e pueblo lo tene su
mes na e mandamentunan ku El a duna nan.

Kon nos ta sifiai biba e mandamentunan aki?

Hende ta yega na sifia lei, norma i balornan prinsiplamente durante di su edukashon. For di
chiki mayornan, maestronan, pastornan, dirigentenan ta imprimi esakinan den e mucha su
mente.

E ora ei serka e mucha ta bai kuminsa desaroya un konsenshi. E konsenshi ta un parti den
nos paden, ku ta bisa nos kiko ta bon i kiko ta malu.

Un parti grandi di nos konsenshi ta konsisti di mandamentu i reglanan, esta kiko nos
mester hasi i kiko nos no mester hasi. Por ehémpel:

no mata

no horta

no diskrimina
respeta hende

TRABATA

)
no hasi kos deshonesto y SE GENEROSO

EFESIOS 4:28

no spik ora di un prueba etc.

Anto ora bo hasi, of ke bai hasi algu kontra di regla bo konsenshi ta kuminsa
remordé. Bo ta bai kuminsa sinti bo kulpabel, tin biaha for di e momentu ku bo pensa pa
hasi algu robes. E konsenshi por mira nos paden, i sa ki kos robes nos tin idea di hasi. Kos
ku nos sa ku nos mayornan i edukadoran lo no aproba.

Asina nos konsenshi ta remordé tambe ora nos hasi kos ku ta kontra di e leinan di
Dios. Kon nos ta yega na un konsenshi kristian?

2.1 E dies mandamentunan

Mayoria biaha nos ta yega na fe dor di nos mayornan. For di chikitu nan ta hinka e dies
mandamentunan i leinan di Dios den nos. Na skol i den nos Iglesia tambe nos ta sifia di Dios
su mandamentunan. E mandamentunan aki Dios no a duna nos pa molestia nos, pero nan
ta netamente pa nos por biba felis aki na mundu. E mandamentunan ta pa spar ami for di e
otro i pa spar e otro for di mi.

Biba segun e mandamentunan di Dios ta nifika keda fiel na Dios i keda fiel na bo préhimo.
Pues no laga ni Dios, ni bo prohimo na kaya. E mandamentunan ta parti den dos. E promé
tres mandamentunan ta bisa bo kon bo tin ku trata ku Dios i e sobra shete mandamentunan
ta sifia bo kon bo tin ku trata ku bo préhimo.

Den Beibel nos ta hafia e mandamentunan di Dios den e buki di Eksodo 20, 2-17 i den e
buki di Deuteronomio 5, 6-22. Hopi biaha nos ta papia di dies mandamentunan di Dios.
Esaki debi ku Beibel mes ta papia durante tres okashon di dies mandamentu. Den
Deuteronomio 4,13; den Deuteronomio 10,4 i den Eksodo 34,28. Pero ora nos lesa e
tekstonan aki, nos ta ripara ku nan ta mas ku dies mandamentu. E dies mandamentunan ku
nos ta sifia ta mas bien un interpretashon di e mandamentunan.

Santifika dia di Sefior

Tin mas kos ku ta diferente den e dos tekstonan aki. Por ehémpel: den e buki di Eksodo e
dikon mester tene sabat liber komo dia di Sefior, ta basa riba e echo ku den historia di
kreashon Dios a traha mundu den seis dia i sosega riba e di shete dia. Den e buki
Deuteronomio mester tene e dia ei liber pa Sefior, pasobra El a salba e pueblo di Israel for
di sklabitut na Egipto. Dos motivashon diferente, pero un mandamentu. Tin un dia ku mester
ta dedika na Dios. Awor un pregunta ku semper ta bini dilanti ta: Ki dia ta e dia ku mester
santifika, e di shete of e di promé dia di siman. djasabra (sabat) 6f djadumingu (e dia ku
Hesus a resusita)?

Den Téstameént bieu nos a mira den tantu e buki di Eksodo
komo e buki di Deuteronomio ku e dia di reposo ta e di shete
dia, e sabat (djasabra). Hesus i su disipelnan tambe tabata
warda e dia di reposo aki. Nan tabata bai snoa i probecha einan
pa trese e evangelio. Pero fariseonan ku a mara e dia di reposo
na yen di regla, tabata reklama Hesus ku E i su disipelnan

2 2 tabata hasi yen di kos ku tabata kontra e reglanan di sabat.
Hesus a bisa nan: A traha e sabat pa hende i no hende pa sabat. Ke men e Yu di hende tin
outoridat riba sabat tambe.”(Mk 2, 27-28)

Despues ku Hesus a subi na shelu e apostelnan a sigui bai snoa riba sabat i nan tambe
tabata probecha predika e evangelio ei nan. | djadumingu nan tabata reuni den e
komunidatnan kristian pa nan predika e evangelio, parti pan i bebe bifia manera Hesus a
pidi pa hasi.

Tin un teoria ta bisa ku despues di tempu e hudiunan a kuminsa reklama e hudiunan ku a
bira kristian, ku nan no ta kumpli manera mester ta ku leinan di Moises ( p.e. sirkunsishon) i

16



ku nan ta sigui pone sifiansanan di Kristu Hesus riba esnan di Moises. (Echonan 5, 28-29)
Pa e motibu ei despues di tempu a ninga e kristian hudiunan aki e , :
entrada na snoa riba sabat, e dia di sosiegu. \‘;

E tempu ei ta den snoa so por a tene e ritualnan di sabat i lesa Dios "
su Palabra for di e rolnan ku ta warda den un kamber spesial den :
snoa. No ta manera awor aki ku tur hende por tin un Beibel, e
Palabra di Dios, na kas.

Awor ku nan no por a bai alab4 Dios den snoa mas riba sabat, nan
a keda reuni solamente riba djadumingu, den e komunidatnan
kristian pa tene e selebrashonnan ku Hesus a sifia nan dia di dltimo
sena. Nan tabata tene e selebrashonannan aki riba djadumingu e
promé dia di siman, komo ku ta riba e promé dia di siman aki Hesus a resusita. (Mt.28,1;
Mk.16,2; Lk. 24,1; Hn. 20,11 19).

Kontrali na e aliansa bieu ku Dios a sera ku su pueblo di Israél, ku tabata entre Dios i e
pueblo hudiu so, Hesus a sera un aliansa nobo ku su disipelnan

durante e dltimo sena. Di mésun forma El a kohe e kopa despues L a s &X* '
di sena i a bisa: “Esaki ta e kopa di e aliansa nobo konfirma ku =

mi sanger, ku lo ta drama pa boso.” (Hn. 20,1; 1Kor.11,25; Lk.
22,20)

Kristu Hesus a duna Lei su berdadero nifikashon pa tur hende ku
kere, keda asepta komo hustu. (Rom.10,4) Pues e aliansa nobo

di Hesus aki ta pa tur hende ku kere den djE i no pa e hudiunan so.
Hudiunan a keda ku nan dia di reposo/sosiegu ku ta e sabat i mayoria kristiannan a keda ku
e djadumingu komo dia di Sefior. Un religion kristian ku si a keda mara na e di shete dia,
esta e sabat, ta e Atventistanan di Shete Dia. Nan ta hafia ku otro religionnan kristian a
kambia e mandamentu aki di Dios, dor di kambia e dia di sosiegu di djasabra pa djadumingu
i ta traha normal riba sabat. | e otro kristiannan ta defendé nan kurpa manera Hesus a hasié
den Huan 5, 17, ora fariseonan a reklam’E ku e ta traha riba sabat: “Te ku awor mi Tata ta
traha kontinuamente i Ami tambe mester hasi mi trabou.” Den e teksto di Rom. 6,14 nos por
lesa: ” E ora ei pika lo no domina boso, pasobra boso no ta someté mas na Lei di Moises,
pero na grasia.”

2.3 Adorashon di imagen

Un otro mandamentu ku ta trese hopi diskushon entre e kristiannan ta e mandamentu
kaminda Dios ta bisa:” No traha ningun imagen di niun Dios, den niun forma: ni di loke tin na
shelu, ni di loke tin den awa bou di tera. No hinka rudia adora nan, pasobra Ami Sefior, bo
Dios, no ta tolera ningun otro dios.” (Eks. 20,4-5a)

Katélikonan kontrali na otro religionnan kristian ta hasi uzo di hopi imagen den nan
Iglesianan i durante di e Santu Sakrifisio di Misa. Katélikonan ta adora e imagennan aki i
falta ku e mandamentu di Dios?

NO, kat6likonan no ta adora e imagennan ku tin den misa. Nan ta uza nan manera kualke
hende por uza un potrét. Yen di nos tin un potrét di nos mayornan, yunan of famianan bibu
of defuntu, kologa den kas, riba nos mesa na trabou, den nos potmoni etc. Nos ta uza e
potret ei djis pa nos keda korda riba e persona ku ta of a nifikd hopi den nos bida.

% Asina e katolikonan tambe ta uza e imagennan den misa, pa nan keda korda riba e
sirbidénan fiel di Dios. Hendenan ku katdlikonan ta atmira pa e bida santu, fiel, i
obediente na Dios ku nan a biba. Nan ta sirbi komo ehémpel pa otronan tambe sa
kon nan tin ku biba.

Ora un katéliko ta resa dilanti di un di e imagennan aki ta na Dios e ta resa i e ta pidi
interseshon di e santu pa pidi Dios p’e. Bo por kompara esaki ku ora na kas bo kier
bai un fiesta por ehémpel, i bo tin miedu di bai papia ku bo tata pa pidié pa bo bai
fiesta, bo ta pidi bo mama pa bai pidi tata pa bo. Of na skol ku bo no a keda kla ku un
tarea, bo ta bai papia ku bo méntor laga e bai papia ku e dosente pa bo. Of klas ta
laga e studiante di mas ehemplar ku semper tin su koshan na ordu, pidi e dosente pa
duna klas un chens mas pa entrega e tarea. Hopi chens ku e ora ei si e dosente ta
bai di akuerdo. Asina ei un katoliko tambe ta pidi e santunan pa pidi Dios p’é, komo
ku e santu tabatin un bida ehemplar, e ta pensa ku Dios ta skucha
nan mas lihé.

E imagen riba su mes no tin balor, ta e loke e ta representa tin
balor. Si un imagen kai kibra, ta un lastima, pero ta nérmal ta barié
benta af6 i pone un otro na su lugé.

Iglesia katdliko ta e Iglesia kristian di mas bieu, ku a kuminsa for di
e apostelnan, ku Pedro komo e promé Papa. E tempu ei hopi hende
no tabata por a lesa, ni skirbi. E imagennan tabata yuda e fielnan pa nan por korda e
santunan di Iglesia i e historianan importante manera e kaminda di krus. E
kustumber di hasi uzo di imagennan ei, a keda te dia di awe.

Si nos ke bai un tiki mas profundo, mester bisa ku e mandamentu no ta prohibi traha
un imagen, sino e ta prohibi pa traha imagen di otro diosnan falsu ku e paganonan
tabata adora. Si nos lesa Eks.20,4 den su konteksto, pues mester lesa versikulo 3 i 5
tambe, lo sali na kla ki sorto di imagen e mandamentu ta papia di dje.

Ademas, Dios mes a manda Moises pone imagennan den e arka (Eks.25,18-22). E
tempel di Herusalem tambe tabata yen di imagen (Reinan 6,23-28).

Si nos bai un eksposishon tambe nos ta mira tur
sorto di imagen di hende, bestia of kos. Riba
plenchinan tin yen di imagen di nos héroenan ku hasi
kosnan grandi pa nos pais manera: Pedro Lius Brion;
Angel Job; Doktor Da Costa Gomes; Tula; etc. Esei
no ta nifika ku ta adora e imagennan aki.

Si saka e mandamentu aki di Dios for di konteksto i
tum’é literalmente manera e ta skirbi, e ora ei lo mester deshasi di tur potrét, imagen,
busto i otro obranan di arte tur kaminda na mundu i no esnan religioso so. Pero esaki
no ta nesesario, pasobra niun hende no ta adora e imagen i e obra di artenan aki.
Nan ta sirbi komo un rekuerdo di hendenan ku a nifika hopi den komunidat. Méskos
ta pasa ku e imagennan den misa. No ta adoré e imagen, pero Dios so i ta pidi e
santu pa intersedé pa nos dilanti di Dios.

Pa loke ta trata e otro mandamentunan no tin masha diferensia entre e diferente religionnan.

2.4 Kua ta e mandamentu di mas importante segun Hesus?
Un fariseo eksperto den lei a puntra Hesus kua ta e mandamentu di mas importante? Hesus
a kontest’é: “ Stima Sefior bo Dios di henter bo kurason, ku henter bo alma i ku henter bo
mente. Esei ta e mandamentu di mas grandi i importante. Ma e di dos mandamentu ta mes
importante: “ Stima bo préhimo manera bo ta stima bo mes. Henter e lei di Moises i e
sifiansa di e profetanan ta dependé di e dos mandamentunan aki.” (Mt. 22, 37-40)

Hesus a kue tur lei i mandamentunan i hinka nan den e dos mandamentunan aki. Bo por
bisa ku Hesus a kue tur e mandamentu i leinan kambianan den un palabra AMOR. Aki nos
por mira e triangulo di amor entre: Dios, préhimo i Ami.

Dios

Préhimo AMOR Ami

Diferensia di religion por perkuré pa basta problema, diskushon i den sierto kasonan asta
guera entre hende. Nos komo Iglesia Katoliko ta profesé ku nos tin e plenitut di e revelashon
di e bérdatnan di Kristu. Pasobra Dios a revela su bérdat total den Hesukristu, i Iglesia a
risibi e bérdat aki i a warda e revelashon aki den su totalidat pa motibu di su konekshon ku e
apostelnan fiel na Hesus.

No opstante nos no por nenga e bérdat tampoko, ku Dios por revela su mes na tur hende, i
p’esei nos por bisa ku tur religion tin algu di bérdat tokante Dios. Esaki ta pone nos rekonosé
e elementonan berdadero ku e diferente religionnan tin, i dialoga pa asina tur hende por
yega na plenitut di fe.

E dialogo amoroso i respetuoso ta un nesesidat ku semper mester ta presente den tur
kombersashonnan. Apesar ku Dios a revela su mes kompletamente den Hesukristu, E ta
pérmiti e diferensia di religion. Esaki no mester ta un problema pa nos i e mester yuda nos
rekonosé e deseo ku tur hende tin di konosé i yega serka Dios. Presisamente pa e motibu
aki e diferensia di religionnan mester guia nos na un diadlogo profundo ku por kontribui den e
formashon di un mundu mas miho.

Si nos realisa esaki, nos lo stop di bringa otro, i uni forsa pa logra gana mas alma pa Dios.
Tanten ku nos ku ta kere, ta pleita ku otro pa motibu di un koma of un punt den e
Beibel, esnan ku no ta kere ta hala mas leu ainda for di Dios. Satanas ta hafia lus bérdeé
pa e sigui horta, mata i destrui. Si nos bai pone nos enfoke pa huntu nos ban yuda esnan ku
no ta kere bira kreyente, enbes di bringa entre nos ku ya ta kere, nos lo kumpli ku e
mandamentunan di Dios, ku den un palabra ta AMOR i nos lo laga husgamentu pa Dios.
Dios ku kontrali na hende, si sa i ta komprendé e historia, pensamentu i sentimentunan di e
hende. Nos ku no sa esakinan ta husga solamente a base di loke nos ta mira of tende,
p’esei nos huisio hamas por ta hustu manera e huisio di Dios.

Hesus ta nos Bon Wardado i e ta kuida tur su karnénan. Tur su karnénan ta skucha su
bos. El a entrega su bida pa tur su karnénan. “ Ami ta e bon wardad®;
Mi konosé mi karnénan i nan konosé Mi. Méskos tambe Mi konosé mi
Tata i mi Tata konosé mi; Mi ta entrega mi bida pa mi karnénan. Mi
tin otro karné tambe, ku no ta di e kura aki. Mi mester guia nan
tambe; nan lo tende di Mi i lo ta un trupa di karné ku un
wardado.” (Huan 10, 14-16)

Aki nos ta mira ku mas importante ta pa kada hende tin un JM f
kontakto personal ku Kristu e Bon Wardad6. Pa nan por skucha
su bos i ku na fin di tempu nan por pasa dor di e porta pa drenta reino selestlal No ta den
un kura so Hesus tin kristian, den tur kura kaminda ta proklama e bon notisia i e hendenan
ta praktika e lei di AMOR, tin kristian. (Huan 10,14-16)

Religion ta nesesario pa nos reuni huntu, pa alaba Dios, pa nos sifia mas di Dios i pa nos
sostené otro. Pero mas importante ta pa bo konosé Kristu i asept’ E komo bo Salbador
personal. Pa E konosé bo ndmber i abo konosé su stem, pa E por guia bo hiba kas serka
Tata. Ban stima Dios riba tur kos i stima nos préhimo manera nos ta stima nos mes, sin
diferensia i sin diskriminashon!

llustrashon kon Iglesia ta funshona

Creyentes en Crista Bautizados en
Juan 316 ICorl2:12
Hechos 16:31

PEL-ADOR PERDIDD EL CUERPOP DE CRISTO

{Los creyentes estan conectados unos con ofros
yoonla Cabeza, JESUCRISTO)

EL SEHOR
JESUCRISTO

LIMIDOS A CRISTO,
LNIDOS UNOS
CoM OTROES

IGLESIA

Tarea 1:

1. Lesa e diferente teksto Biblikonan ku a keda menshona den e kapitulo aki i delibera den

grupo kiko abo ta komprendé bou di nan.

2. Lesa e mandamentunan di Dios i elabora den grupo kiko nan ta nifika pa bo i splika kon

fasil of kon difisil ta pa kumpli ku e mandamentunan.

Tarea 2:

Lesa Eksodo 20, 1-17 kaminda nos ta hafia e dies mandamentunan di Dios. Dosente ta
reparti e klas den 5 grupo i kada grupo ta hafia 2 mandamentu. Abase di e dos
mandamentunan aki nan tin ku traha un kuenta. E kuenta aki mester keda sostené pa por lo

ménos 3 teksto Bibliko.

3. Palabrai echonan di Hesus

Den e kuater evangelionan e outornan ta konta di diferente milagernan ku Hesus a hasi. Tin
di e milager ku bo ta hafia den mas ku un di e evangelionan. Si nos konta kada milager un
biaha so, tin mas 0 ménos kuarenta milager di Hesus den e evangelionan. E evangelistanan
ta konsidera e milagernan komo Dios su intervenshon den mundu. Dios ku ta interveni pa
restourd tur loke no ta bon den e mundu. E promé kos ku Dios ta drecha ta e relashon entre
E ku hende, ku a kibra pa motibu di pikd. El a manda su Yu pa drecha e relashon aki. P’esei
Hesus tabata bai serka e hende, of e hende tabata bini serka djE pa hafa kura, i pa hafia
pordon.

Kiko ta un milager?

Si nos mir'é na un manera ophetivo nos por bisa ku un milager ta ora un kos insdlito,
sobrenatural pasa. Algu ku ta lanta e sintimentu di atmirashon i asombro serka hende, por
ehémpel ora ku un hende ku tabata hopi malu kura diripiente sin ku man di hende a hasi
nada pa e kura, of ora un hende skapa di un aksidente ku lo tabata un morto sigur.

Un hende kreyente ta mira esakinan komo un milager di Dios. Un hende ku no ta kreyente ta
mira esaki komo un kasualidat 6f komo algu ku ainda e no tin splikashon p’é, pero ku e
splikashon ta eksisti. Asta algun kreyente ta mira milagernan komo un eksepshon riba e
leinan di naturalesa. Solamente un hende ku tin fe, por mira man di Dios, no solamente den
kosnan sobrenatural, sino tambe den tur kos rondé di dje.

Esnan ku ta kere den e Palabra di Dios, ta mira Dios su grandesa den tur suseso. Tambe e
kosnan normal di tur dia, por bira algu den kua e ta mira e maravia di Dios. Por ehémpel,
den e solo ku ta kima; den e echo ku el a mira un dia mas di bida; ku e por mira, tende,
papia, kana, traha; den e naturalesa ku despues di un tiki awaseru ta bona bira bérdeé i
bunita etc. | e ta gradisi Dios tur dia di nobo, pa tur e milagernan aki. Lo bo por mira den tur
kos un milager, na momentu ku bo realis&4 ku nada no ta sosodé di mes.

Si nos tuma un momentu so pensa kuantu kos tin ku pasa pa nos wowo por mira, pa nos
boka por papia, ku bo por drumi anochi sin korda ku bo tin ku hala rosea, ku bo kurason tin
ku sigui bati, ku bo nirnan i tur sobra organo ta sigui traha normal. No papia mes di nos
naturalesa, kaminda tur kos ta trah& na un manera milagroso. Solo ta sali i baha, mundu ta
drai rond6 di su mes i di solo, pipita ta kai den tera bira un palu di fruta, kada animal ta
formé di tal manera ku ta fasilit'é yega na su kuminda. Un mama ta sali na estado i e yu ta
forma den su barika sin ku e mes tin ku hasi nada. Ora hende tuma tempu pensa riba tur e
kosnan aki, e tin ku realisa ku nada no ta bini di mes. Mester tin un Ser ku ta asina
mahestuoso, inteligente i poderoso, pa por a disefia, krea i mantené henter e universo aki.
Ora nos ta biba pa biba sin paga tinu na e maravianan rondo di nos i nos tuma tur kos komo
normal, nos por duda bérdat ku Dios ta milagroso.

Pero pa e berdadero kreyente e milagernan ta un sefial tambe di kon e reino di Dios lo ta bai
ta. Nan ta tambe un forsa ku ta mustra nos aki na mundu, kon poderoso e forsanan di e
reino di Dios ta. Den e kapitulo aki nos ta bai analisa e diferente tipo di milagernan di Hesus.

Gabricl Vilca
< -
. AT

3.1 Pordon, e milager di mas bunita

Hesus no tabata djis kura hende. Na promé luga E tabata pordon& nan nan pikanan.
Manera nos por mira ku a sosodé ku e homber lam den Mateo 9,1-8. Nos komo hende por
pordond otro, pero pordon kaminda e pika ta kita kompletamente, ta Dios so por duna.
Hudiunan maske nan tabata sa esaki, hopi di nan tabata pensa ku Dios ta pidi di nos pa nos
tene nos mes na tur e regla i mandamentunan. Dor di hasi esaki nan tabata pensa ku nan lo

por minimalisa nan pikanan. Komo ku nan tabata asina dirigi pa tene nan mes na e 613
reglanan di Moises, nan tabata sinti nan mes mas mihé ku e otro hendenan ku no tabata
hasi esaki. Nan tabata pensa ku si nan hasi nan bést pa no faya, Dios kasi no tin nodi di

pordona nan nada.

Nan tabata hasi asina tantu esfuerso pa kumpli ku e
mandamentunan di Dios, te ku bon mird, nan a saka Dios for di
wega, nhan no mester di Dios mas pa pordon di nan pikanan. Pero
nan ta lubid4a ku dor di e pikdnan ku tdg nan tabata hasi, nan tabata
mésun pekador ku tur sobra hendenan.

Hesus mester a aklard nan e dos puntonan aki:

= Tur hende ta pekador i tin un debe serka Dios.
= | ku El a bini pa paga e debe aki ku nos tin serka Dios. (Esaki ta e evangelio,
e bon notisia. Hesus a bini pa salba pekadornan arepenti)

Maske Hesus tabata hasi hopi milager, E no tabata ke pa e hendenan mir'E komo un hasidé
di milager so. E no tabata ke pa nan kompar’E ku e magonan di e tempu ei ku tabata hasi
magia djis pa hafia fama i pa hafia sén. E tabata hasi milager solamente ora tabata
nesesario i nunka E tabata hasié pa broma kon bon E ta. Mayoria biaha e tabata bisa e
hendenan ku El a hasi milager p’e, pa nan no bai konta niun hende.

3.2 E diferente sorto di milager di Hesus
Hesus a hasi diferente sorto di milager. Den e paragraf aki nos ta ban para un ratu ketu na e
diferetnte tipo di milagernan ku Hesus a hasi.

Milagernan di sanashon

Milagernan pa ekspulsa mal spirtitu (eksorsismo)
Milagernan pa prueba Su outoridat

Milagernan di lanta hende for di morto
Milagernan natural

Milagernan rondoé di e bida di Hesus

ogrwNE

=

Milagernan di sanashon #4
E gran mayoria di e milagernan ku Hesus a hasi, tabata < ;\ "
milagernan di sanashon. El a kura hende lam, siegu, muda, b
surdu, leproso, e muhé ku derame etc. '

2. Milagernan pa saka mal spiritu (eksorsismo)

Tin algun milager di Hesus kaminda e ta kura hendenan ku ta poseé pa mal spirtitu.
Asina nos ta hafia den Marko 1, 23-28, tokante di e
homber den e snoa di Kafarnao i esun di e homber
poseé di Gerasa den Marko 5, 1-20.

Tin algun milager di sanashon ku tambe por kai bou
di e milagernan di eksorsismo aki, ku ta esun di e
homber muda den Mateo 9, 32-33.

AT

3. Milagernan pa prueba Hesus su outoridat
Un otro tipo di milager ta e milargenan kaminda
hendenan manera fariseonan i doktornan di lei ta
kuestiona Hesus su poder pa hasi milager i e
hecho ku E ta hasi milager riba dia di sabat. |
Hesus ta demonstra nan ku e tin e poder i
outoridat di Dios pa kura i saka demofio i ku e
sabat ta trah& pa e hende, i no e hende pa sabat.
Ehémpelnan di e tipo di milager aki ta ora Hesus
a kura hende i saka demoiio for di hende riba dia
di sabat. (Marko 1,23-28; 3,1-6; Lukas 13,10-17; 14,1-6; Huan 5,1-18; 9,1-41; Marko
2,1-12).

4. Milagernan di lanta hende for di morto

Evangelionan ta skirbi tokante tres milager kaminda
Hesus a lanta hende for di morto. Esun di e yu di
Hairo (Marko 5, 21-24); esun di e yu di e viuda di
Nain (Lukas 7, 11- 17) i esun kaminda Hesus a lanta
su amigu Lazaro di Betania for di morto. (Huan 11, 1-
53)

.

5. Milagernan natural
E milagernan aki ta milagernan ku Hesus no a hasi ku hende, pero ku kosnan i ku
elementonan di naturalesa. Por ehémpel: El a kalma
tempestat (Marko 4,35-41); El a kambia awa den bifia
na e kasamentu di Kana (Huan 2,1-12); El a kana riba
awa (Marko 6, 45-52); El a multiplika kuminda (Marko 6,
32-44 i Marko 8, 1-10) i tambe e maldishon di e palu di
figo (Marko 11, 12-14 i 20-21 i Mateo 21, 18-22)

6. Milagernan rondo6 di e bida di Hesus

Esakinan no ta milagernan ku Hesus mes a hasi, pero milagernan ku a
sosodé kunE. Manera su nasementu for di un birgen (Mateo 1,18-25);
e manifestashon di Dios na momentu di su boutismo (Mateo 3, 13-17) i
na su transfigurashon riba seru di Tabor (Mateo 17, 1-8); e kosnan
misterioso ku a sosodé na momentu di su morto (Mateo 27, 45-56) i
finalmente su subimentu na shelu (Lukas 24, 50-53).

Tarea 1:

Lesa 3 di e tekstonan ku ta keda menshona den parafraf 2.3 milagernan di Hesus, i analisa
e milagernan ku e preguntanan:

1. Kiko Hesus a hasi?
2. Kiko Hesus a bisa?

3. Kiko a pasa?

Ata aki algun ehémpel:

1. Hesus akuraun leproso (Mateo 8, 1-4)
a. Kiko Hesus a hasi? El a saka su man i mishi kuné.
b. Kiko Hesus a bisa? Mi ke sea kura.
c. Kiko a pasa? Mesora e homber a kura di e lepra.

2. Sanashon di dos homber siegu (Mateo 9, 27-31)
a. Kiko Hesus a hasi? El a mishi ku nan wowo.
b. Kiko Hesus a bisa? Sosodé ku boso di akuerdo ku boso konfiansa.
c. Kiko a pasa? Nan a hafia nan bista.

3. Sanashon di un homber muda (Mateo 9, 32-33)
a. Kiko Hesus a hasi? El a saka e demofio fo'i dje.
b. Kiko Hesus a bisa? (No ta para skirbi)
c. Kiko a pasa? E muda a papia.

3.3 E milagernan di Hesus i esnan di e profetanan.

Hopi di e milagernan ku Hesus a hasi nos por kompara ku milagernan di e profetanan den
Teéstameént Bieu. P’esei e pregunta a bini dikon e apostelnan tabata mira Hesus komo mas
ku un profeta?

= Milagernan di sanashon
Moises tambe a tene su kolebra di koper na laira den desierto i tur ku a keda mordé
pa kolebra i a wak e kolebra di koper tabata kura.

= Milager di lanta hende for di morto
E profetanan Elias i Eliseo tambe a lanta un mucha homber for di morto.

= Milager di multiplikashon di alimento
Elias tambe a kome pan pa hopi dia na kas di e viuda for di un tiki harifia i zeta sin ku
e zeta i e harifia a kaba.

= Milagernan natural
Hesus a ordena laman i bientu pa kalma i Joshua a ordena e solo pa keda para.

= Milagernan kambio di supstansia
Hesus a kambia awa den bifia. Moises a kambia awa brak den awa pa bebe, dor di
tira un pida palu den e awa.

Tur e ehémpelnan aki ta mustra nos ku e profetanan den Testamént Bieu tambe a hasi
mésun milagernan ku Hesus. E diferensia ta ku nan niun no tabata perfekto i nan tur tabata
mustra riba un ku lo bini ku si lo ta perfekto i sin pika. Hesus si tabata perfekto i sin pika. E
si no tabata papia di un ku tabatin ku bini ku ta mas kunE. E tabata sifia ku ta E ta e Pan di
Bida, e Lus di Mundu. Ku esaki E kier a bisa nan ku ta E ta Esun ku tabatin ku bini. Su
milagernan a konbensé e apostelnan ku E tabata mas ku e profetanan di Téstameént
Bieu.

Un kos si nos tin ku paga tinu kuné ora ta trata di milager. Den e buki di Eksodo nos ta
lesa ku Moises a tira su staf abou dilanti di Farao, i e staf a bira un kolebra. Pero e
sirbidénan di farao tambe a tira nan staf abou i di nan tambe a bira un kolebra. Esaki ta
mustra ku no ta Dios so por hasi milager, satanas tambe por.

Hesus a spiérta nos ku lo lanta yen di profeta falsu, lidernan spiritual ku lo gana yen di
hende nan tras dor di nan supuesto milagernan. E ora ei un hende por puntra su mes, ta ki
ora e milager ta di Dios i ki ora nd? E historia di Moises ku su kolebra ta duna nos e
kontesta riba e pregunta aki. E kolebra di Moises a
vense tur e otro kolebranan!

Apostel Pablo ta bisa ku na fin di tempu satanas lo
bini ku tur sorto di forsanan di skuridat, sefialnan i
milagernan falsu, pa pone hende kai den tentashon.
Lo bai lanta tambe tur sorto di diosnan falsu, ku ta
laga hende adora nan komo dios. Ta p’esei nos
mester ta kouteloso ku milagernan i nos mester sifia :
distingui kua ta di Dios i kua no. Kon nos por hasi esaki?

1. Milagernan ku ta bini di Dios ta sosodé den un solo nomber, den e nomber di Hesus.
2. Tur loke Dios hasi ta dura pa semper. Semper Dios su milagernan ta pasa e prueba,
manera a pasa den e kaso di e kolebra di Moises.

Tarea 2:

Buska riba internét e tekstonan bibliko pa e milagernan menshona den paragraf 3.3. ku
Hesus i e profetanan a hasi.

3.4 Palabranan di Hesus

Den Beibel tin hopi kos ku Hesus a papia ku e hendenan pa sifia nan algu. Hopi biaha
Hesus tambe, méskos ku e maestronan di e tempu ei, tabata sifia e hendenan pa medio di
pardbola. Un parabola ta un historia larqu of kortiku, ku ta trata tokante di situashonnan di
tur dia, ku fasilmente e hendenan ta rekonosé, pero ku tin un mensahe mas profundo den
dje. E parabolanan ta sirbi pa splika kosnan ku ta difisil (manera e Reino di Dios) , na un
manera fasil i komprendibel pa e pueblo. E pardbolanan tabata keda uzé tambe pa laga un
hende komprendé su fayo, sin tin nodi di reklam’é direktamente i laga su kara keda na
bérgwensa. Ora ku e hendenan komprendé e mensahe den e parabolanan di Hesus, nan
por evita kosnan robes i tuma pasonan pa biba segun e boluntat di Dios. Den e
evangelionan tin 39 parébola di Hesus skirbi.

Aki ta sigui dos parabola ku no ta di Hesus pa nos por mira kon tabata i ta konta kuenta pa
duna un sifansa.

E kobad¢ di piedra

Tabatin un kobado di piedra ku pa hopi afia tabata traha trabou pisé di koba piedra for di
baranka. E no tabata satisfecho ku su trabou. Riba un dia el a suspira: “ Ohm, mara mi por
tabata riku. Un angel, a aparesé serka dje i bisa: "Loke bo ta desea lo sosodé.” | e kobadd
di piedra a bira un homber hopi riku. E no tabatin nodi di traha duru mas kobando piedra den
baranka. E por a drumi riba un kama luhoso i sosega trankil di dje. E tabata gusta sali kana
de bes en kuando dor di suidat, pa tur hende por mira kon riku e ta i ku e no tin nodi di traha
mas.

Pero riba un dia rei di e pais a bishita suidat ku un grupo grandi di sirbiente. Ora e homber
riku a mira tantu rikesa, el a bolbe suspira: “ Ohm, mara ta mi tabata un rei.” E angel a bolbe
paresé su dilanti i bisa:” Loke bo desea lo sosodé.” | e homber a bira un rei ku un karavana
di sirbiente rondo di dje. Ora e pasa riba kaya, tur hende tabata buig p’e i salud’é. E tabata
sintié kasi felis. Tabatin solamente un kos ku tabata molesti’é ora e sali pafé di su palasio.
Esei ta e solo kayente ku tabata kima riba su kabes. El a bolbe suspira: “Ohm, mara mi
tabata solo.” E angel a bolbe bini i bisa: “Loke bo ta desea lo sosodé.” | e hdmber a bira

solo. E tabata manda su rayo kayentenan riba mundu i tabata sinti su mes gosé ku e poder
ku e tin.

Pero diripiente un nubia pretu a paresé entre solo i tera, di manera ku e rayonan di solo no
por a penetra i kima riba mundu mas. Ora solo a mira esaki, el a bira yalurs riba e nubia i
bisa: “* Ohm, mara ta mi tabata un nubia.” Atrobe e angel a paresé i bisa:” Loke bo ta desea
lo sosodé.” | e hdmber a bira un nubia ku tabata por a resisti tur e rayonan fuerte di solo.

Pero ora e nubia tabata laga su awaseru yobe riba tera i e tera tabata bira lodo lastra tur kos
bai kuné, el a mira un baranka fuerte para. E ora ei e homber a bisa:” Ohm, mihé mi tabata
un baranka.” E angel a bolbe bini i bisa: "Loke bo ta desea lo sosodé.” | e hdmber a bira un
baranka. E tabata resisti solo kayente i awaseru torensial ku tabata kai sin niun problema.
Pero un dia a bini un kobado6 di piedra ku su piki, martin i su beitel den su man. El a kuminsa
koba piedra for di e baranka.

E baranka a rabia masha, pasobra e kobadé di piedra ta mas podersoso kuné. | el a suspira:
“ Ohm, mara mi por ta un e kobado di piedra.” E angel a bolbe paresé i bisa: "Loke bo ta
desea lo sosodé.” | e homber a bolbe bira un kobaddé di piedra, ku tabata traha trabou pisa
den solo kayente pa un sueldo miserabel. | e kobadé di piedra tabata satisfecho.

E buriku

Pedro ku su tawela mester a bai hasi un biahe largu. Nan a sia e buriku i e tawela a laga e
nietu sinta riba e buriku. Nan kuminsa nan biahe i nan a aserka e promé pueblo ku nan
mester a pasa dor di dje.

Ora nan a yega na e plasa di e pueblo, e hendenan tabata keda

wak nan i murmura: “ Wak un kos ei, e mucha ei ta sinta riba e

buriku i ta laga e pober pachi ta kana den solo.” Pedro a sinti hopi (
bérgwensa. Asina nan a sali for di e pueblo, nan aparaiPedroa /' &
laga su tawela subi e buriku i e mes a kana na pia. e

Nan a yega na un otro pueblo. Einan tambe ora nan a yega na e

plasa, e hendenan a keda wak nan i murmura:” Wak un kos ei, e hdbmber grandi ta kore riba
e buriku i laga e pober mucha kana na pia den solo.” Awor ta e tawela tabata sintié hopi
malu. Asina nan a yega pafé di e suidat, el a laga Pedro tambe subi riba e buriku i nan a
sigui nan biahe, nan tur dos sinté riba e buriku.

Nan a sigui kana i yega na e di tres pueblo. Ora nan a yega na e plasa, e hendenan a mira
nan dos sint& riba e buriku i nan a kuminsa grita bisa:” Abusadornan! Kon bosnan por ta
sinta bosnan dos riba lomba di e pober bestia. Pedro i su tawela a spanta masha i no tabata
sa kon lihé nan por a sali for di e pueblo ei. Asina nan a kaba di sali for di e pueblo ei, nan
tur dos a baha for di e buriku i kontinua nan biahe na pia, un na kada banda di e buriku.

Asina na a yega na e di kuater pueblo. Ora nan tabata pasa na e plasa, nan tabata tende
kon e hendenan tabata hari nan i bisa: “ Wak e soketenan ei! Nan tin un buriku, pero nan ta
kana banda di dje enbes di nan subié!”

Tarea 3:

1. Splika kua ta e mensahe ku e dos kuentanan aki ke sifia nos.

2. Bo konosé mas di e tipo di kuentanan asina aki?

Asina Hesus tambe kier sifia nos algu ku su parabolanan. Varios di su parabolanan ta pa
sifia nos tokante di e Reino di Dios. Pa nos sa kon nos tin ku prepara nos mes pa por drenta
e Reino di Dios.

Nos ta bai lesa algun pardbola di Hesus i nos ta bai analisd nan di e siguiente manera:

1. Wak kua ta e situashon di esnan ku ta skucha e parabola. Kua pregunta of aktitut di
e hendenan a pone Hesus konta e pardbola?

2. Kiko ta e faktor di sorpresa den e parabola? Esaki ta un suseso ku ta pasa den e
historia ku bo no ta spera.

3. Kiko ta e eskoho ku Hesus ke pa bo hasi na e momentu aki den bo bida? Kua
kambio E ke pa bo hasi den bo bida?

4. Kua ta e simpel bérdat di e parabola? Kiko ta e mensahe ku Hesus ke sifia nos ku e
parabola aki?

Algun ehémpel kon ta analisa un parabola ku yudansa di e kuater preguntanan aki.

e Wak e video di e parabola di e Yu perdi (Lukas 15, 11-32)
https://youtu.be/ydJV771azT0?si=2C8CZPaKmVFOeqYo

E yu perdi

Situashon di esnan ku ta skucha Hopi hende tabata sinti nan mes mas ku e
kobraddénan di impuesto i e pekaddnan.

Faktor di sorpresa E tata enbes di kondena e yu pérdi a
selebra su regreso i dun’é tur loke e no a
meresé.

Eskoho di momentu Maske kon leu bo a kai den pik4, semper
bai bo por bolbe bék serka Dios Tata.

Simpel bérdat Dios no ta sint4 pa wak kuantu nos a faya
pa E kastiga nos, pero E ta un Tata
miserikordioso ku ta kla pa pordona nos.

e Wak e video di e parabola di Lazaro i e homber riku (Lukas 16, 19-31)

https://youtu.be/Fw6cZ1FxvvY ?si=IrXfDUd5FKUz ZT]j

https://youtu.be/ydJV771azT0?si=2C8CZPaKmVFOeqYo
https://youtu.be/Fw6cZ1FxvvY?si=lrXfDUd5FKUz_ZTj

Lazaro i e homberi riku

Situashon di esnan ku ta skucha Hopi hende tabata masha religioso, pero
tambe haragan pa plaka.

Faktor di sorpresa Ehomber su rikesa no por a yud’é despues
di morto.

Eskoho di momentu Skucha awor na Dios su yamada ku El a
hasi na nos através di Moises i e
profetanan.

Simpel bérdat E kosnan ku ta di gran balor pa hende
(plaka, materialismo), no ta di balor pa
Dios.

Tarea 4.

Buska den e evangelio di Lukas, dos di e parabolanan di Hesus i analisa esakinan a base di
e kuater preguntanan ku nos a hafa.

4. Aia Litargiko of Ana Eklesiastiko

Un afia yen di kolo
“Awe e pastor a bisti un shimis lila!”, Sara ta bisa ora nan sali for di misa.

“Esei ta korekto,” Tata ta bisa. 'Lila ta e kolo pa Atvent, e tempu di preparashon pa Pasku.
Un tempu pa arepentimentu i lamenta tokante loke tabata robes. Lila ta un tiki un kol6 di
luto, un kol6 di rou. Pero bo no ta yama e bisti di pastor shimis, Sara. E bisti di pastor yama
kazuivel. Bo a ripara ku e pafia di altar tambe tabata lila?

“Ki kol6 mas nan sa uza den misa?” Peter ta puntra.

“Blanku,” mama ta bisa. ‘Esei ta e kolo di puresa i e ta wordu usa riba tur e fiestanan di
Hesus. Pues riba Pasku i henter e temporada di Pasku te ku Epifania, riba djaweps Santu i
riba Pasku di Resurekshon i durante e temporada di Pasku di Resurekshon. Riba
Pentekoste i riba e dianan di fiesta di martir, ta uza e kol6 kora. Antes tabata uza kolé preto
riba Biérna Santu, pero awor normalmente bo no ta mira esei mas. Riba e djadumingunan
regular durante henter afia ta uza e kold bérde.” ‘Mi a pensa ku e saserdote ta djis skohe
algu ku e tin gana di bisti e dia ei, loga tur fiesta i temporada tin su kolé stipula kaba?”, Sara
ta puntra asombra.

“Mas of ménos,” tata ta bisa. “Naturalmente, kosnan ta kambia aki aya.” E koldénan ta pas ku
e loke ta keda selebra den e temporada ei, mama ta agrega. ‘E kora di kandela riba
Pentekoste, por enempel, of e lila di arepentimentu pa Atvént i Kuaresma. E ta yuda pa
pone bo den e estado di animo korekto, huntu ku e kantikanan tipiko pa e tempu ei, e
belanan i tur sobréa artefaktonan di e temporada por ehémpel: palu di pasku; pesebre;
krusifikado ku e pafia lila; 12 stashinan etc.’

“ tur afa dia di Afia Nobo nan ta kuminsé di nobo,” Peter ta puntra? ‘lglesia ta un stap
dilanti di e afa sivil, e afla kalendario.” Tata ta hari i bisa. ‘Un afna di lglesia ta kuminsa riba e
promé djadumingu di Atvéent, pues kuater djadumingu promé ku Pasku di Nasementu.
Despues ta sigui e temporada di Pasku te ku Epifania, despues algun djadumingu komun
despues di Pasku di Nasementu, despues ta sigui Kuaresma ku Siman Santu i Pasku di
Resurekshon, despues ta sigui e djadumingunan despues di Pasku di Resurekshon te ku
Pentekoste, kaba ta bini e fiesta di Santisima Trinidat i despues un periodo largu di
djadumingu komun durante henter afia, nos ta yega Atvent atrobe.’

“Mi ta hafn’é komplika, tur e diferente afanan aki,” Sara ta bisa. “E afa sivil, e afia eskolar i
awor tambe e afia di Iglesia!”

“Esei ta bunita,” Peter ta bisa. “Ku tur e afanan ei huntu, semper tin un fiesta un kaminda!”

(Tradukshon di Een jaar vol kleuren, uit Kolet Janssen)

E kuenta aki ta yuda nos refreskd nos memoria un tiki, riba loke nos a sifia kaba tokante afa
Litargiko.

4.1 Kiko ta Aia Liturgiko of Afa Eklesiastiko?

Méskos ku nos afa kalendario ta parti den lunanan di yanUari te ku dezémber i nos afia
eskolar ta parti di ougustus te yili, asina nos afia di Iglesia tambe tin su repartishon.
Solamente e no ta parti den luna, sino den fiesta i temporada. E afa Liturgiko ta kore di e
promé djadumingu di e temporada di Atvent (entre 27 november i 3 di dezember) te ku e
djadumingu di Kristu Rei (e delaster djadumingu promé ku Atvent).

Dikon nos afia litdrgiko ta pone tantu atenshon na selebrashon di fiesta?

Tempu di fiesta ta hopi importante tantu pa hudiunan komo kristiannan. Selebrashon di
fiesta ta laga nos sinti nos bon huntu ku otronan. Nos ta biba den un mundu kaminda tin kos
bon, pero tambe kosnan ménos bon ta pasa. Dor di selebré fiesta nos ta purba pone un
balansa den nos bida, entre e kosnan bon i esnan ménos bon. Ta un mandato di Dios mes
ku ta invitd e pueblo hudiu pa reuni huntu i selebra. Nos ta mira esaki den e buki di Levitiko
kapitulo 23. Mester tin fiesta kada shete dia di siman, e asina yama sabat. Dia riba kua tur
hende ta liber di trabou pa huntu nan por selebra.

Iglesia Katoliko tambe a tuma e mandato aki over. Djadumingu (e dia ku Hesus a resusita
for di morto) ta e dia di fiesta di kristiannan, kaminda tur hende mester ta ‘libra di trabou’ di
tur dia pa por selebra ku Dios i ku su préhimo, méskos ku hudiunan ta selebrd nan dia di
sosiegu riba djasabra (sabat). Pero tambe nos ta selebré fiestanan manera Pasku di
Nasementu, Pasku di Resurekshon, Asenshon, Pentekoste, Kristu Rei, fiestanan na honor di
Mama Maria i otro santunan etc.

Leinan sivil tambe a tuma e regla aki over, kaminda djadumingu ta un dia di fiesta i no tin
trabou pa niun hende. Na momentu ku un hende tin ku traha tog riba djadumingu, e pago
mester bira dobel di e pago di dia ndrmal. Esei ta konta tambe pa tur e dianan di fiesta,
manera Pasku di Nasementu i Pasku di Resurekshon, Asenshon, i tambe pa dianan
manera Biérna Santu.

Pues nos ta mira ku nos reglanan sivil ta basa pa un gran parti riba preseptonan di Dios i di
su Iglesia.

Dor di e aliansa ku nos tin ku Dios hopi di nos fiestanan tin algu di haber ku Dios i ku kosnan
religioso. Ku e fiestanan nos ta rekorda i selebra momentunan felis di nos bida ku Dios aki
na mundu. No solamente nos ta rekorda i selebré tur loke nos a risibi di Dios, pero tambe
nos ta mira dilanti na loke tin ku bini ainda. Nos ta selebra ku Hesus a nase, muri i resusita,
pero nos ta anhela tambe e segundo binida di Hesus kaminda nos lo bira unu kun’E den e
reino selestial. Tambe nos ta selebra komiensio i fin di afia, nos ta selebra temporada di
kosecha, nos ta selebra hasimentu di afia etc. Semper tin algu pa selebra!

E afia liturgiko ta konsisti di selebrashonnan religioso reparti riba henter e afa.
Kuminsando for di Atvént, kaminda nos ta drenta den e temporada kaminda nos ta prepara
pa e fiesta di Hesus su nasementu, bai kaba te na e selebrashon di Kristu Rei, kaminda nos
ta glorifikd Hesus komo nos Rei i Salbador. Tin temporada ku ta pa selebra, i tin ku ta
temporada pa arepenti, apstené i yuna.

Hendenan ku no ta kere den e religion kristian (katéliko) aki, sa puntra nan mes kon
kreyentenan por laga e kalendario liturgiko aki disidi pa nan tur afia di nobo. Nan ta bisa
imagina bo un kos tristu a pasa mi net den temporada di Pasku di Nasementu. Mi mester ta
kontentu kanta, gosa i selebra maske mi no tin gana? Of si nét den temporada di ousteridat
di kuaresma, algu hopi bon a pasa ku mi i mi kier selebra na mi Iglesia i mi no por! Tin biaha
e por parse difisil pa pone bo propio sintimentunan un banda, pa uni ku sintimentu di Iglesia,
pero e bunita di esei ta ku bo ta sifia ku tin algu ku ta mas grandi ku bo propio bida i
sirkunstansia. E ta un abraso di e komunidat di kreyente ku no ta sofoka nos, pero ku ta
invitd nos pa apesar di nos propio sintimentu, nos biba i eksperensié e sentido komun
durante di e liturgia, e Santu Sakrifisio di Misa.

4.2 Liturgia e abraso entre e hende i Iglesia.

E palabra Liturgia ta bini di e idioma Griego i ta nifika ‘sirbishi publiko’. E ta sekuensia di
nos selebrashon di Misa i tur hende por presensia esaki. E liturgia di Misa ta konsisti
di orashonnan, seremonianan, i aktonan ku ta preskribi kaba. Ront mundu den
Iglesianan Katoliko tin e mésun orashonnan, seremonianan i aktonan. Por ehémpel: Un
hende ku bai misa Katéliko na Korsou i un ku bai un misa Katéliko e mésun dia ei na kualke
otro pais ront mundu, lo tende e mésun lekturanan, e mésun orashonnan i mira e mésun

gesto- i ritualnan. Ta p’esei komo Katdliko bo por bai misa Katoliko
na kua parti di mundu ku ta, i bo por sigui e misa normal, maske bo
no ta komprendé e idioma.

Den liturgia e pueblo di Dios ta bini huntu ku Hesus, nos Salbador,
pa yama Dios danki i alab’E pa tur loke El a hasi pa nos. Den
liturgia nos ta ekspresa nos fe i nos ta risibi e grasia i forsa di Dios.
E liturgia ta di Dios, i no di e pastor, ni tampoko di e fielnan. Ta
p’esei no por kambia niun orashon, ni sekuensia di e liturgia asina asina.

Den e kapitulo aki nos ta bai mira kon atraves di siglonan Iglesia a parti e afia Litargiko den
diferente parti, ya asina nos por selebra nos fe i nos bida mihé.

Repartishon di lekturanan den afia litlrgiko.

= E lekturanan di djadumingu ta keda reparti den afia A-B i C.
= E lekturanan durante di siman ta keda reparti den afia 1i 2.
» Bo tin tambe fiesta di santunan, martirnan i selebrashonnan ku ta bini bek tur afia.

Antes tur afia di nobo tabata lesa e mésun tekstonan segun un skema. Loke tabata trese
kuné ku hopi parti di e Beibel no ta keda lesé durante Santu Sakrifisio di Misa. Pa e motibu
aki e lekturanan di djadumingu ta keda reparti den tres afia (A,B,C). Asina mas tantu teksto
di e Beibel por keda lesa durante di e misanan. Esaki ta nifika ku ta te despues di 3 afia bo
ta bai tende e mésun lekturanan atrobe riba djadumingu. | kada 2 afia bo ta tende e mésun
lekturanan di den siman atrobe. Asina ta hafia sufisiente chéns pa trata tur e 4 evangelionan
durante Santu Eukaristia.

E repartishon di afla A-B i C ta bai di e siguiente forma:

e Denafia A evangelio di Mateo ta para sentral i tin algun teksto for di evangelio di
Huan i Lukas.

¢ Den afia B evangelio di Marko ta sentral i tin algun teksto for di evangelio di Huan i
di Mateo.

e Den afia C evangelio di Lucas ta para sentral i tin algun teksto for di Huan i Mateo.

E evangelio di Huan ku ta otro for di e tres otro evangelionan di Mateo, Marko i Lukas ta
keda reparti den e tres afianan A-B-C.

Tarea 1l
1. Buska riba internet kua afia (A-B-of C) nos ta uzando e afa aki.
2. Buska kua ta tekstonan ku ta lesa awe.

3. Buska kua ta e tekstonan ku lo keda lesa e djadumingu ku ta bini aki.

4.3 Fiesta i temporadanan di afia liturgiko

Den e afia litirgiko ta rekorda e aspektonan importante di e fe Katéliko i @ momentunan mas
importante den bida di Hesus i Maria.

E afa litdrgiko ta parti den fiesta i temporada. Por ehémpel tin temporada di kuaresma i tin
fiesta di Kristu Rei, of Asenshon. Den kada fiesta Kristu ta para sentral i kada fiesta i
temporada tin su propio kolé. Bo ta mira e kolénan na e kazuivel of stola di e pastor, na e
pafia di altar i di e ambon, na e faha di e sirbidonan di misa (akoélitonan), na e krag ku e
lektornan sa bisti etc.

E kuater kolénan prinsipal ku ta keda uza durante henter e afia liturgiko ta:

1. Blanku : Den tempu di Pasku di Nasementu i Pasku di Resurekshon i riba dia
di fiestanan di Maria i otro santunan ku no a muri martirisa (mata pa
motibu di nan fe den Hesus). Kolé blanku ta simbolisa shelu.

2. Lila : Dentemporada di Atvent i den Kuaresma. Kolo lila ta kolo di rou i
arepentimentu.

3. Kora. : Dia di Pentekoste (bahamentu di Spiritu Santu), fiesta di martirnan i

riba Bierna Santu (Morto di Hesus) Kora ta e kol6 di sanger i
kandela.

4. Bérdé : Dentemporada komun/ordinario ku no tin niun fiesta of temporada
spesial. Beérdé ta e kold di speransa.

E temporadanan ku no tin niun fiesta, ni niun temporada spesial den e afa litirgiko, nos ta
yama ‘temporada ordinario 6f temporada komun.

Den e kalendario liturgiko aki nos por mira e fiesta i temporadanan mas importante i kua
kol6 ta keda uza.

‘e J8y jo0p PV

Paastija

Algun di e fiesta i temporadanan mas importante den e afia Liturgiko.
» Atvent

Den Atvent nos ta prepara nos mes pa Pasku di Nasementu. Atvént ta
dura 4 siman i ta kuminsamentu di e afia Litargiko/ Eklesiastiko.

» Pasku di Nasementu

Pasku nos ta selebra Nasementu di Hesus.

Den kuaresma nos ta prepara nos mes pa Pasku di
Resurekshon. Ta tempu pa komberti (bira lomba pa
pika).

Hesus ta drenta Herusalém manera un Rei sinta riba un
buriku. Ku e djadumingu aki Siman Santu ta kuminsa.

Djaweps Santu nos ta selebra e Gltimo sena di Hesus ku
su disipelnan. E dia aki Hesus a duna su disipelnan pan
i bifla komo su Kurpa i Sanger i pidi nan pa keda hasi
esaki pa korda riba djE. Riba e dia aki Hesus a laba pia
di su disipelnan tambe.E dia aki Hesus a institui nos
Eukaristia i saserdosio.

Bierna Santu nos ta rekordéa sufrimentu i morto di Hesus
na krus.

Pasku di Resurekshon nos ta selebra resurekshon di
Hesus.

Hesus a vense morto, pa duna tur ku kere den djE
salbashon.

» Asenshon

Kuarenta dia despues di Pasku di Resurekshon nos ta
selebra e fiesta di Asenshon di Hesus. (Hesus a subi na
shelu i bai bék serka Tata)

Pentekoste ta sinkuenta dia despues di Pasku di
Resurekshon. Nos ta selebra binimentu di Spiritu Santu
riba e disipelnan di Hesus.

Riba e delaster djadumingu di Afia Litdrgiko nos ta
selebra fiesta di Kristu Rei.

4.4 Adopshon di fiestanan

Ta remarkabel pa mira kon atraves di siglonan religionnan nobo ta ‘adopta’ fiestanan for di
religionnan bieu i duna e fiestanan un otro nifikashon.

1. Pasku di Nasementu ta un bon ehémpel di esaki. Originalmente tabata masha
inusual bou di kristiannan pa selebra kumpleafos. Fecha di nasementu no tabata
importante e tempu ei. Ta ora e hende a biba i a nifika hopi pa e pueblo, tabata
rekorda e fecha ku el a muri. Por ehémpel, fiesta di un santu te ainda ta riba e dia ku
el a muri (e dia ku el a keda hiba na bida eterno serka Dios) i no su dia di
nasementu. Pues, e fecha di nasementu di Hesus no tabata ser selebra durante e
promé siglonan. De echo, dor ku niun hende no tabata preokupa ku fecha di
nasementu, niun hende no tabata ta korda eksaktamente ki dia Hesus a nase
tampoko.

Pero segun ku mas i mas romano tabata bira kristian, kosnan a kambia. Romanonan
si tabata selebra kumpleafios di hende, i nan a pensa ku ta un bérgwensa ku no
tabatin selebrashon riba Hesus su kumpleafios. Pues nan a bin ku e siguiente idea:
Hesus ta e lus di mundo, i esei ta kuadra bon ku e fiesta di e dios romano Mitras, e
dios di e solo invensibel. Su fiesta ta keda selebra dia 25 di dezémber. Ademas, e
alemannan ta tene nan fiestanan di ‘Yule’ durante e periodo ei, kual tambe ta un
fiesta di lus. E ta e tempu di afia riba kua solo ta bria pa e tempu di mas kortiku (ta
bira sukd trempan) i despues gradualmente e dianan ta bira mas largu atrobe. Tur
esakinan e kristiannan Romano a hafia ta bon motibu pa selebra e kumplearios di
Hesus ku ta e Lus di mundu, riba 25 di dezember.

2. E selebrashon di ‘Halloween’ tambe ta otro ehémpel di fiesta . E Celtanan tabata
selebra nan fiesta di Aila Nobo, Samhain, dia 1 di november. E fecha ei tabata e fin
di e temporada di solo i e komienso di un tempu skur i friu. Nan tabata konmemora
nan mortonan tambe riba e dia ei.

Ora e romanonan a konkist4 nan teritorionan, nan a meskla nan fiesta di e diosa
Pomona, ku a kai riba e mésun dia, ku e Samhain di Celta. Esei tabata un fiesta di
kosecha den kua tur tipo di fruta tabata hunga un rol. Ta p’esei den e selebrashon di
Halloween nos ta hafia e pampuna.

Entretantu Iglesia tabata selebra na Roma so e fiesta di tur Santu riba dia 13 di mei.
Pero Papa Gregorio Il na mitar di siglo VIII a dekreta un translado di e fecha ei pa
dia 1 di november, ku e propésito pa duna un kontenido kristian na un fiesta i festival
ku tabatin un kontenido sobresalientemente pagano.

Ultimamente e selebrashon di Halloween, ku ta keda selebra dia 31 di oktober, a
atraé yen di interés i kustumbernan nobo ku Iglesia no ta di akuerdo kuné. Pa e
motibu aki awendia lglesia no ta aproba pa selebra e kustumbernan rondé di e fiesta
di Halloween mas.

Si nos a sigui selebra dia promé di november komo dia di tur santu i dia 2 di
november komo dia di tur defuntu.

3. Un otro ehémpel ta e fiesta di Pesah. E pueblo hudiu no tabata sigui e afia
kalendario ku nos konosé. Nan tabata sigui un siklo di temporadanan lunar. E fiesta
di Pesah ta keda selebra riba e dia di luna yen entre fin di mart o kuminsamentu di
aprel. Pasobra ta e anochi ei Dios a libera e pueblo hudiu for di Egipto. Hudiunan a
keda selebré e fiesta di Pasku aki tur afia riba e anochi di luna yen ei, pa rekorda kon
Dios a liberé nan for di Egipto.

Despues ku Kristu a keda martirisa, krusifikd, a muri i resusitd netamente den e
mésun siman di Pasku hudiu (Pesah) ei, kristiannan a sigui ku e tradishon pa selebra
e resurekshon di Hesus. (Pesah/ Pasku / Pasen).

Asina ta sosodé tambe ku otro fiestanan kristian ku ta tuma over e fiestanan hudiu i
ta duna nan un nifikashon kristian.

Pues otro ehémpel di mésun fiesta antiguo, pero ku diferente nifikashon i motibu pa
selebrashon awendia. E fiestanan i kustumbernan di pasado por lo general ta sigui
biba den historia na un of otro forma, i kisas ku metanan diferente.

Tarea 1:

1. Skohe i analisa un fiesta of temporada di nos kalendario litargiko su origen, i e
kustumbernan kon ta selebr’é of rekord’é den e diferente religion, pais i épokanan.

2. Buska informashon serka grandinan pa wak kiko tabata e kustumbernan pa selebra of
rekorda e fiesta of temporada ei aki na Korsou.

5. E promeé dogmanan Mariano

Dios a duna su Yu na nos pa nos por hafia salbashon i bida eterno. Riba ordu di Dios Hosé
a yama e yu “Hesus” loke ta nifika ‘Dios ta salba”. E tabata ke pa su yu Hesus enkarnd, for
di un hende muhé, pero ku E mes komo tata i no un hende homber. Pa e motibu aki Hesus
tabata na mes momentu kompletamente Dios i kompletamente hende.

Dios a skohe Maria pa bira mama di su Yu. Maria tabata un mucha muhé hdben ku tabata
virgen ainda. E tabata komprometé pa kasa ku Hosé. P’esei ora e angel di Sefior a bin bis’é
ku e lo sali na estado di un yu homber, el a puntra: ” Kon esaki por sosodé? Pasobra mi ta
birgen.” (Lukas 1,34)

Riba kual e angel a kontest'é: “Spiritu Santu lo baha riba bo i poder di Altisimo lo tapa bo
manera un sombra. P’esei e yu ku lo bo trese na mundu lo ta santu i nan lo yam’E “ Yu di
Dios”. (Lukas 1,35).

For di prinsipio Iglesia e apostelnan i e promé
kreyentenan die komunidat kristian, tabatin un gran
atmirashon pa Labirgen Maria. Nan tabata konvensi
ku e tabata un mucha muhé santu i reserva pa
kumpli ku e mishon ku Dios a pone den su kurason.
Tin skrituranan for di e meésun temporada ku nan a
skirbi e evangelionan, ku ta dokumenta e
pensamentu aki. Segun tempu tabata pasa e konvikshon i testimonio aki di e promé
kreyentenan, a bira konvikshon di fe ku Iglesia ta referi na dje den su dogmanan mariano.

Semper tabatin debate den i paf6 di Iglesia tokante di e tema aki. Ta p’esei Iglesia depues di
hopi orashon, debate, konsulta, testimonio a deklara loke nos konosé awendia komo
dogmanan mariano. Ku ta e fundamentu di e fe ku Iglesia ta selebra en relashon ku
Labirgen Maria.

5.1 Kiko ta un dogma?

Un dogma ta un propuesta di fe ku ta keda presenta komo revela pa Dios i ku tin un origen
divino. E ta keda predika pa e mensaheronan di Dios i asepta pa tur hende ku ta pertenesé
na e gremio religioso o spiritual konserni. Tur religion original,asta religionnan pagano,
tabatin o tin nan sistema dogmatiko. Esta nan deklarashonnan den kiko nan mester kere.
Den kaso di Iglesia Katoliko tambe tin dogmanan di fe. Algun di nan ta relashona ku
Labirgen Maria, otronan ku e misterio di Dios i HesuKristu.

Pa Iglesia Katoliko un dogma ta un bérdat, revela pa Dios i ku Iglesia a deklara formalmente
komo dogma di fe. Iglesia ta konsidera ku e dogmanan ta di origen divino i ku nan a bini di
Santa Skritura i di e tradishon di e promé generashon di siguidénan di Hesus. Dogmanan ta
fundamental pa e fe katdliko, ta p’esei nan tin un karakter obligatorio i stabil.

Stapnan pa yega na un dogma:

¢ Investigashon teoldgiko i historiko profundo tokante e doktrina, e bérdat, of e
desishon. Ta bai wak kiko Dios a revela atraves di su Palabra i kiko tradishon di
Iglesia Katoliko den historia a sifia tokante di e topiko.

e Iglesia tin ku proponé e bérdat aki na su fielnan komo parti di su fe i su doktrina.
Kaminda e tin ku splika i demonstra e fielnan ku e bérdat, of doktrina aki, ta algu
revela pa Dios mes i ku e ta parti intregral di e fe Katoliko.

o Despues di esaki Papa of konsilio, ta proklaméa e dogma solemnemente. Na e
momentu ei e desishon no por kambia mas, pasobra na momentu ku Iglesia sali
proklama e dogma “Ex Cathedra” e ta keda “infalible”, esta e no ta faya! Na e
momentu ku Iglesia proklamé un dogma, ni Papa mes, ni konsilio, ni niun hende no
por kambia e dogma ei mas. E desishon ta bira irevokabel (no por tornu na dje
mas).

Por kambia un dogma despues di tempu?

Di otro banda un dogma ta purba ekspresa e bérdat, pero e no ta fabrika un berdat no
eksistente. Esei ta pone ku segun ku nos realidat ta bai kambiando dor di mas konosementu
i siensia, nos mester sigui investiga kada dogma ampliamente pa wak si e ta sigui kumpli ku
e bérdat.

Por ehnémpel:

E dogma ku ta Dios ta kreador di tur kos, te ku awe ta implika ku Dios a krea hende i Dios
a krea makaku. E teoria di evolushon ta sifia ku ta makaku a evolushona bira hende. Si e
teoria di evolushon aki keda pruebd i aseptd mundialmente, e bérdat ku tabatin den e
dogma a kambia. Esei ta nifika ku mester hasi investigashon riba tur area atrobe pa por sea
reafirma e dogma, of adapt’é. E desishon final Papa of konsilio lo sali proklama atrobe komo
dogma. Asina so lo por kambia, un dogma.

Dogmanan ta forma e base irevokabel di nos doktrina Katéliko. Tur fiel katoliko ta keda
invita pa asepté i kere den e dogmanan aki, manera nan a keda proklama, sin kita, sin pone.
Di otro banda e akseso na un dogma ta un akto di fe, pero kon e hende ta relashona su mes
ku e dogma, si ta keda algu liber.

Iglesia Katdliko konosé diferente dogma. Hopi di nan ta trata tokante Santisima Trinidat i
Kristu Hesus. Pero tambe Iglesia Katdliko konosé kuater dogma ku ta trata tokante
Maria, mama di Hesus (dogmanan Mariano). Dos di nan a keda proklama for di den tempu
bieu i e otro dosnan den époka mas resiente.

E kuater dogmanan mariano ta:

1. Maria, Mama di Dios (431),

2. Maria, semper birgen (553),

3. E Konsepshon Inmakulé di Maria (1854), i
4. E Asunshon di Maria (1950).

Den e siguiente paragraf nos ta bai trata e dos dogmanan Mariano ku ta data di e époka
mas bieu.

5.2 Maria, Mama di Dios

Santa Maria 'l ke Df:n e ditres konsil~io eukomérjik(? na Efeso_na
Madre de Dibs x ‘ afa 431, nos ta hafia e promé dogma mariano
or Cou e ; kaminda Maria a keda proklamé komo
“Theotokos” loke ta nifika: Mama di Dios. Ku Dios
nos no ta referi aki na Dios Tata, sino na Dios Yu.

“¢Quién so ue la
Madre de r nga
a visitarme?”. Lucas 1,43

E dogma aki ta bisa ku en realidat Maria ta mama
di Dios, pasobra ta pa medio di Spiritu Santu, ku a
engendra den Maria, e por a duna lus na Hesus.

Iglesia ta deklara Maria komo mama di Dios, dor ku su yu Hesus ta Dios.

Hesus ta un di e tres Dibino Personanan den Santisima Trinidat, esta Dios Yu.

Dios Yu ku a enkarna (bira hende) pa medio di Mama Maria, tin e naturalesa humano di
Maria i e naturalesa dibino di Dios Tata. Hesus ta 100% hende i 100% Dios.

Nos no por bisa ku Maria tabata mama di Hesus hende so, pasobra e naturalesa divino i
humano di Hesus aki ta inseparabelmente liga ku otro. Nenga ku Maria ta mama di Dios ta
nifika nenga ku Maria ta mama di Hesus.

Pa e motibu aki Maria ta keda konsidera komo e Mama di Hesus Dios i na mes momentu
komo e mama di e Hesus humano. E berdat aki tambe a keda afirma den e konsilio di
Efeso. Den defensa di e dogma aki nos por referi na e teksto di Lukas 1,43 kaminda
Elisabeth ta papia ku su prima Maria i ta puntra: “I na kiko ami (Elisabeth) debe esaki, ku e
mama di mi Sefior ta bini serka mi?”

5.3 Maria semper birgen

E dogma di eterno birgen (‘Aeiparthenos’, loke ta
nifika ‘semper virgen’) a keda proklamé na afia 553
durante e Konsilio di Konstantinopla. E ta afirma ku
Mama di Dios a konserva su birginidat promé, o
durante i despues di duna lus na Hesus. ’x.

e Maria tabata komprometé ku Hosé, promé ku ‘a’i -i"f?:"-‘ . o
nan a kuminsa biba huntu, el a sali na estado pa medio di Spiritu Santu (Mateo 1,18)
Maria no a sali na estado pa medio di Hosé, sino pa medio di Spiritu Santu.” Pues el
a karga un yu den su barika, pero no a perde su birginidat, pasobra e no tabatin
relashon seksual ku un homber.

e Iglesia ta kombensi ku durante di parto di su yu tampoko Maria no a pérdé su
birginidat, pasobra e nasementu di Hesus tabata un milager. Dor ku Maria ta
bendishoné& denter di tur muhénan, su birginidat a keda konserva. Iglesia ta afirma
esaki tambe pa medio di kredo ku ta bisa: “...nasé di Maria birgen ...... ?

e E dogma aki ta bisa nos tambe ku Maria semper a keda birgen, asta despues di
Hesus su nasementu. Semper e tabata kompletamente komprometé ku su rol komo
Mama di Hesus. Hosé i Maria tabata stima otro masha hopi mes i Maria tambe
tabata un esposa inkreiblemente deboto na Hosé. Hosé a hafia Maria su kurpa asina
santu komo el a karga Hesus, ku el a respeté e santidat ei i a laga Maria keda puru.

Tarea 1:

1. E dogmanan Mariano sa lanta hopi debate bou di diferente Iglesianan kristian. Bo por a
tende oOf partisipa den debatenan en konekshon ku e birginidat di Labirgen Maria?

2. Analisa e debatenan ei i duna bo punto di bista riba esakinan durante un kombersahon
plenario den klas.

Despues di a pasa dor di e kapitulo aki, e pregunta na bo ta: “Ken Maria ta pa bo?”

6. Konbibensia, un medio di kresementu

E hende for di momentu di su nasementu te ku su
morto ta un ser ku ta hopi indefenso, tantu
biolégikamente, psigikamente komo sosialmente. Nos
mester di otro sernan humano pa nos por sobrebibi.
Ehémpelnan di nos nesesidatnan ta:

nos mester di kuminda, nos mester di un luga di
refugio, nos mester di amor, nos mester di otro pa
reprodusi, nos mester sinti nos util i apresia, nos
mester di otro pa duna i hafia amor etc. Ta p’esei konbibensia sosial ta un nesesidat
humano ku nos tur tin. Kiko ta konbibensia?

6.1 Kiko ta konbibensia?
Konbibensia ta e manera ku un hende por biba, aktua i relashona ku otro den e sosiedat
humano, buskando un ambiente di réspét, harmonia i koperashon.

e Konbibensia ta keda manifesta pa medio di relashonnan ku ta supera diferensianan
entre persona.

¢ Konbibensia ta konstrui un base di konfiansa, réspét i rekonosementu entre e
personanan.

e Konbibensia ta un kapasidat pa integrashon sosial i personal. No ta eksklui niun
persona, ta biba huntu den union ku réspét, amor i pasenshi ku otro i ta buska pa
solushona konfliktonan na un manera konstruktivo.

Tin diferente forma di konbibensia

1. Konbibensia familiar.

E tipo di konbibensia aki ta desaroya den seno
familiar, den nos kasnan di famia. For di ei nos ta
sifia kon ta biba den harmonia i pas ku otro
miembronan di famia.

2. Konbibensia eskolar
Nos ta pasa komo mucha i hében i tin biaha asta
komo adulto, hopi ora den kompania di otronan na
skol i institutonan di edukashon i ensefiansa. Ta
importante pa nos por Konbibi ku otro pa nos tur
por logra nos metanan den un ambiente di harmonia
i pas.
3. Konbibensia sosial
Nos no ta pasa nos dianan na kas i skol so, nos ta
Konbibi ku otro na okashonnan sosial tambe.
Manera na un fiesta, den un Iglesia, praktikando
deporte, na nos trabou, praktikando un of otro forma
di arte etc.
Komo ser humano ta imposibel pa no relashona ku
otro hende, ya ku nos
tur mester relashoné ku
otronan. Nos tin
konbibensia ku kualke
persona ku ta parti di nos sosiedat i e ambiente kaminda
nos ta desaroya.

4. Konbibensia humano.

Nos ta hafia nos ta Konbibi ku personan pa tempu
mas korto tambe, por ehémpel: sinta ta warda turno
den un ofisina, den un tienda ta kumpra kos, den un
restourant, den un parke, un sala di fiesta etc. Komo
hende nos tin ku tene kuenta ku otro pa e momentu ku
nos ta huntu ei, por ta harmonioso i agradabel pa un i
tur.

5. Konbibensia komo suidadano
Nos ta forma parti di un pais tambe kaminda nos ta
konbibi huntu komo suidadano. Komo pais nos ta g
hasi esfuerso pa den nos pais tur suidadano por Y
biba den pas i harmonia. Semper respetando -
diferente manera di pensa, religion, nashonalidat,
kultura, género, of rasanan ku no ta di nos.

Nos por konklui ku e ser humano no ta solitario, pero

sosial. Esaki ta nifika ku ta nesesario pa nos por relashona nos mes ku otro, pa nos por
desaroya komo ser humano i biba mihé.

Aktualmente, e sosiedat moderno a tuma un otro rumbo pa konbibensia kaminda e hende
ta bira dia pa dia mas independiente. Pero apesar di a resulta di ta mas independiente, e
nesesidat pa por relashona ku otro ta algu asina fundamental den nos ser, ku nos mester di
otro pa nos propio desaroyo humano.

Pero for di e nesesidat di tin ku biba ku otronan aki, konfliktonan por surgi, komo ku nos
tur ta diferente. Loke ku ta obliga nos pa establesé aktitut i normanan pa nos por konbibi
mihé ku otro den pas, harmonia i felisidat.

Normanan pa un konbibensia sosial

Biba huntu sin tin konfliktonan den kas di famia, na skol, den komunidat, den un pais i den
mundu no ta algu fasil, pasobra nos tur ta diferente for di otro. Pero komo nos ta un ser
sosial i ku nos no por biba sin otro, nos mester buska un kaminda di konbibensia sano i
hustu. Pa logra esaki nos ta establesé norma i balornan. Esakinan ta pa defendé nos
kontra di otronan i pa defendé otronan kontra di nos. Sin regla i balornan nos ta den un
situashon kaminda kada ken por hasi i deshasi manera nan kier, loke lo bira un kaos sigur.

Aki ta sigui algun di e balornan ku nos mester tene kuenta kuné pa por konbibi
sanamente ku otro:

e Toleransia
Ta ora tin e abilidat pa asepta ku tur hende ta distinto, pero tambe asepta ku tur
hende por kometé erornan.

e Partisipashon
Un aspekto hopi importante, ya ku pa medio di esaki nos por konbibi di un manera
ku kada hende segun su konosementu, abilidat i inteligensia ta duna di su parti na e
konbibensia na un manera proaktivo.

e Rekonsiliashon
Esaki ta referi na e buskeda di un solushon pa konfliktonan pasifikamente pa medio
di mediashon i didlogo.

e Organisashon
E ta e forma kon siudadanonan ta uni forsa pa bin ku inisiativanan ku tin un impakto
sosial i politiko faborabel pa tur hende.

Ko-responsabilidat
Un aspekto di sumo importansia, ya ku e ta yuda nos rekonosé nos responsabilidat
den e eventonan, ku ta tuma luga den nos famia i nos komunidat.

Edukashon semper lo ta un faktor importante ku ta hunga un rol grandi pa logra un mihé
konbibensia sosial. Ta pa medio di edukashon nos ta sifia e balornan positivo ku ta yuda
nos pa bira un hende adekud, ku por biba den un sosiedat.

1.
2.

w

No oA

Tarea 1:

Despues di lesa e dokumento aki, kontesta e siguiente preguntanan den bo skref.

Kiko ta konbibensia?

Dikon konbibensia sosial ta asina nesesario, bo ta di akuerdo ku loke bo a lesa di
dje?

Dikon ta bisa ku e nesesidat pa por relashona ku otro hende ta algu fundamental den
nos DNA?

Unda nos ta kuminsa eksperensia nos promé enkuentro di konbibensia?

Nombra algun formanan di konbibensia.

Kiko ta nifika ku e ser humano ta un ser sosial i no un ser solitario?

Pa por logra bon resultado den konbibensia sosial, ta nesesario pa por destaka sierto
normanan ku ta yuda logra esaki. Nombra nan i duna un ehémpel di kada un.

6.2 Moral, étika , balor, norma i reglanan
Hopi biaha nos ta tende ku moral, étika, norma i balor ta importante pa hende por konbibi ku
otro. Ta interesante pa sa kiko esakinan ta i kon na ta relata na otro.

>

Moral

Komo ku hende no ta so na kas, skol, trabou, riba nos isla i den e mundu, nos
mester yega na un manera pa nos tur por biba bon, trankil i felis. Simplemente
pasobra nos a keda kre& pa ta felis. Nos a bai pensa kiko ta hasi nos felis i kiko ta
hasi nos infelis. Kiko ta bon i kiko ta malu pa hende su felisidat. Moral ta
pensamentunan kon nos tin ku biba, kiko nos tin ku hasi i laga di hasi i kiko ta bon i
kiko ta malu pa komo hende nos por konbibi ku otro.

Komo ku bon i malu por ta relativo pa hopi hende, nos mester sali for di un punto di
bista komun pa disidi kiko ta bon. Bondat apsoluto ta bini di Dios. P’esei for di
Dios su mandamentunan ta sali na kla kiko ta bon i kiko ta malu pa felisdat di e
hende. Dios su mandamentunan no ta konta pa leinan religioso so, pero tambe den
leinan sivil. Por ehnémpel: no mata ta konta tantu pa lei di Dios, komo pa lei sivil.

Balornan

Nos a mira den moral, kiko ta bon i kiko ta malu segun e leinan di Dios. | loke ta bon
pa hende nos ta yama balornan. Balornan ta tur loke un hende, grupo di hende of
komunidat ta hafia importante i bon pa felisidat di hende i ku nos mester lucha pa
alkanséa esakinan. Algun ehémpel di balornan ta: honestidat, réspét, sali, dominio
propio, fe, libertat, felisidat, pas, igualdat, amistat, amor, sabiduria, independensia
etc. Tur esakinan ta kosnan ku ta hasi hende felis.

Balornan ta un ideal, difisil pa alkansa kompletamente. Nan ta algu ku nos ta lucha
pa alkansa lo maksimo posibel.

Hende no por ta felis ku un balor so, e mester di mas balornan pa e por ta felis. Kisas
salubridat ta un balor hopi importante pa bo, pero ku bon sall so lo bo no ta felis. Lo
bo no ke pa hende gafa riba bo, lo bo ke biba na pas, lo bo ke ta présperoo, lo bo ke

hende pa bo stima i ku ta stimé& bo, lo bo ke hende respeta bo etc. Pues bo mester di
mas balor pa bo ta felis. Esaki ta pone ku kada hende tin su sistema di balor, su
pakete di balornan. Komo kada hende ta diferente, kada hende tin su propio
sistema/pakete di balornan ku p’e ta mas importante pa su felisidat, méskos ku kada
sosiedat tambe tin su sistema di balornan.

Tarea 2:

Aki ta sigui algun ehémpel di balornan, ku ta importante pa e hende por biba felis.
Skohe for di e balornan kua ta kai den abo su sistema/pakete di balor personal. Kua
abo ta hafia mas importante den bo bida. Numera bo pakete di balor di 1 te 10.
Salubridat Dominio propio Prosperidat

Igualdat Felisidat Independensia

Plaser Pas Amistat
Rekonosementu Amor Integridat

Seguridat Toleransia Kalidat

Sabiduria Honestidat Responsabilidat
Amistat Prestashon personal Solidaridat
Miserikordia Libertat Inovashon

Kapasidat Trabou Hustisia

Biba konfortabel Kapasidat Konfiansa

Bienestar Réspét

» Normanan

Komo ku e balor ta un ideal i ta asina amplio, ta purba pa partié den partinan mas
chikitu, mas fasil pa kumpli kuné. Eseinan nos ta yama norma. Normanan ta
reglanan di kondukta ku ta wordu konsidera normal i opvio. Esakinan ta maneranan
denter di un sosiedat ku tur hende konose i ta aplikd. Nan ta bisa bo kiko bo mester
hasi pa alkanséa e balornan. Laga nos kue e balor AMOR komo ehémpel.
Pa por logra e balor amor, nos mester praktika e siguiente normanan:

= Amor pa Dios

* Amor pa mayornan

* Amor pa rumannan

= Amor pa préhimo

= Amor pa bestia

= Amor pa naturalesa

= Amor pa ensefiansa

= Amor pa arte etc.
Asina por reparti kada balor den normanan. Kumpliendo ku e normanan, ta bira un
tiki mas fasil pa nos yega na alkansa e balor mes.
Pa hasi e normanan tambe mas fasil pa kumpli kuné nos tin regla.

Reglanan
» Pa kada norma ta pone reglanan, pa por kumpli mas fasil ku e norma. Por ehémpel: Si
nos kue e norma di amor pa Dios. Si bo ke tin amor pa Dios bo ta :

Kumpli ku su mandamentunan
Stim’E mas ku tur kos

Lesa su Palabra

Bishita su kas

Stima su yunan

Bo ta alabE i glorifik E etc.

E reglanan ta mas kompakto i ta mas fasil pa kumpli kuné. Kumpliendo ku e reglanan
bo ta kumpli ku e normanan i kumpliendo ku e normanan bo ta purba na alkansé e
balor prinsipal mas tantu posibel. Di e sistema aki nos moral, balor, norma i reglanan
ta ankra den otro. Laga nos ban hasi tur nos esfuerso pa nos konbibensia ku otro ta
bon, dor di kumpli ku tur nos balor, norma i reglanan lo mihé posibel.
Etika
Etika ta ora bo ta pensa kritiko a base di norma i balornan, riba komportashon di
hende pa saka afé si bo ta hafia e komportashon bon of malu. Aktuashon étiko ta e
intento pa purba laga kada hende desaroya liber, pero si, teniendo kuenta ku balor,
norma i reglanan vigente tokante bon i malu, ku ta maré na e kultura i e tempu ku ta
bibando.
Etika ta hopi liga ku:
= Etempu ku bo ta biba aden
Por ehémpel: antes no tabata bon pa hende
muhé bisti karson, awor esei no ta nada malu
mas.
= E kultura di bo pais

@ importante, siendo aki na Korsou asta den e invitashon ta
W tene kuenta tin biaha, ku hende ta yega lat.

e » E situashon ku bo ta den

Kana den bo trahe di bafio drenta un misa porehémpel no ta
aseptabel, pero kana na laman den bo trahe di bafio no ta
niun problema.

» | efilosofia di bida ku bo tin.
Pa un atventista no ta aseptabel traha riba

sabat, siendo ku pa un katéliko esaki no ta

problema. Pa un hende vegetariano kome

karni no ta aseptabel, siendo ku pa un otro

hende karni ta dushi kos pa kome. Y e oA e
Ora ta praktikd étika i analisé si un komportashon ta bon si 6f no, mester tene

kuenta ku e kuater faktornan aki ku ta: tempu, kultura, situashon i filosofia di
bida di e hende.

Tarea 3:

Skohe 1 balor i pensa 3 norma p’e i pa kada norma pensa 3 regla. (no mag uza e balor
amor mas) Hasié asina ‘ki:

Balor Amor 1. Amor pa Dios (norma)
- Alab’E i glorifik E semper
- Lesa su Palabra
- Kumpli ku su mandamentunan

2. Amor pa mayornan (norma)
- respeta nan
- obedesé nan
- yuda nan

3. Amor pa bestia (norma)
- trata nan ku karifio
- duna nan di kome i di bebe
- duna nan kuido ora nan ta malu

2. Pensa otro ehémpelnan pa kada un di e 4 aspektonan ku mester tene kuenta kuné ora ta
praktika étika. (étika= husga si un komportashon ta bon of malu)

6.3 Kon pa atendé ku konflikto den konbibensia for di punto di bista

di Evangelio

Tur kaminda ku hende ta biba huntu, konfliktonan ta sosodé regularmente. Konfliktonan por
ta e resultado di skarsedat, pobresa, desigualdat den derecho i oportunidatnan, pero tambe
di kompetensia, interesnan konfliktivo, envidia, of falta di konfiansa. Pa evita o6f minimalisa
konflikto, nos mester kopera ku otro i tene nos mes na regla, norma i balornan, pa nos por
biba felis huntu.

Dikon nos tariba e mundu aki?

Esaki ta un pregunta kardinal pa nos por sa kon nos tin ku biba riba mundu. Ora nos
komprendé esaki, ta bira mas fasil pa nos tene nos mes na reglanan i hasi tur nos posibel
pa huntu nos alkansa e meta pa kua nos a keda krea.

Nos a keda krea pa sirbi i stima Dios. Nos eksistensia komo hende ta drai rondé di Dios.
Dios ta stima nos tur i pa e motibu aki E meresé nos amor i deboshon. Nos mester skohe
libremente pa stima Dios komo nos Rei, nos Sefior i nos Tata. Sirbi Dios ta nifika buska pa
sa kiko E ta spera di nos. Dios ta spera di nos ku nos ta stim’E mas ku tur kos i ku nos
ta stima nos préhimo manera nos ta stima nos mes, pa nos por biba felis.

Komo kreyente nos tur ta desed un futuro felis den e bida eterno den shelu. Pero promé nos
tin ku purba biba felis aki na mundu. Maske kon difisil esei por parse, e ta posibel, p’esei
Hesus a bisa: “Reino di Dios ta meimei di boso.” (Luk. 17,21)

Dios ta presente tur kaminda ku hende ta stima otro, kuida pa otro i resa huntu komo grupo.

‘Het geluk is niet in ons, en het geluk ligt ook niet buiten ons. Het geluk is alleen in God. En
als wij Hem gevonden hebben, dan is het geluk overal.”
” Blaise Pascal)

Pa motibu di pik&, sufrimentu i morto, e konbibensia no ta perfekto mas i nos ta enkontra

konflikto den bida. Apesar di esaki tdog hende por biba un bida
felis i ku sentido, dor di skohe pa biba ku Dios i yudando nan
préhimo.

Pa hasi esaki nos mester sa e reglanan béasiko di kiko ta bon i
kiko ta malu. E regla basikonan aki a keda establesé pa Dios
mes. Nan ta keda skirbi na un manera natural den kurason di
e hende. (Rom. 2,15) Nos ta sinti ora nos hasi algu ku ta
robes, i nos ta sinti ora nos hasi algu ku ta bon. P’esei nos ta
mira ku ront mundu tur hende ta asepta e regla i e derechonan
humano aki sin problema. E reglanan natural aki ta forma nos
konsenshi. Por ehémpel: Si bo dal, horta, tenta of pést un
hende i bo mira ku e hende ta sufri, bo ta sinti ku e loke bo a

hasi no ta bon. Bo por neglisha bo konsenshi si, pero bo ta sinti ku ta kos robes bo a hasi.

Ku nos mente i pa grasia di Dios nos por tene nos mes ha e reglanan natural aki i biba bon
ku otro. Nos konsenshi ta yuda nos distingui bon for di malu, pero nos konsenshi por faya.
Ta p’esei Dios a duna nos entre otro e dies mandamentunan, Su Iglesia i Su Palabra (e
Beibel), pa yuda nos deskubri kiko realmente ta bon i kiko ta malu, pa asina nos por konbibi

ku otro i evita konflikto.

Un konflikto por eskala hopi lihé. P’esei ta importante pa na un fase mas trempan posibel,
nos hasi un intento pa yega na un solushon satisfaktorio pa tur partido.

Tarea 4:

Lesa e dies mandamentunan den Eksodo 20, 1-17, i splika kon desobedensia na e
mandamentunan aki lo hasi nos mes i otronan infelis.

E bienaventuransanan

Si nos tur tene nos mes na e leinan i mandamentunan di Dios, nos lo por
evita i solushond tur konflikto na un manera digno di un kristian. Banda di
e 10 mandamentunan nos ta hafia den evangelio e
bienaventuransanan tambe, kaminda Hesus ta bisa nos kiko nos tin ku
hasi pa nos por ta felis. (Mateo 5, 3-12) E ta sifia nos kon E komo Yu di
Hende a bini na mundu den pobresa pa komparti nos pobresa, El a
alegré ku esnan ku ta alegre, i yora ku esnan ku ta yora. (Rom. 12, 15). E
no ta uza violensia, pero ta ofresé su otro banda di kara ora nan a dal’E.

(Mat. 5,39) E tin miserikordia, E ta trese pas, i ta mustra nos asina kiko nos tambe tin ku
hasi pa nos por yega shelu, e reino di felisidat eterno.

Tarea 5:

1. Lesa ken, segun Hesus, lo ta felis, (bienaventura) den Mateo 5, 3 -12.

2. Delibera untu den klas, dikon Hesus lo a duna nos kada un di e bienaventuransanan aki
pa nos por konbibi na un manera felis.

3. Splika dikon ora nos no kumpli ku e puntonan ku Hesus a trese dilanti aki, nos lo ta infelis.

6.4 Difikultat na ora di ekspresa nos mes den grupo

Un otro kos ku por trese konflikto ta nan momentu ku tin difikultat
pa ekspresa den grupo. Nos ta papia di grupo ora un grupo di
hende ta traha huntu pa logra meta(nan). Nan tin metanan
individual ku nan ta traha huntu riba dje.
Gruponan por traha tambe riba metanan separa, pero nan tin un
interes of identidat komun ku ta uni nan. Esaki nos ta hafia por
ehémpel den un klas. Kada alumno/studiante ta den e klas huntu
% pero nan ta traha separa pa logra pasa e afa ku éksito.

Tin grupo tambe ku ta bira un tim. Un tim ta un kantidat di hende
ku ta traha huntu pa logra un meta komun. Kada miembro ta pone di su parti pa yega na e
totalidat. Loke ta nifikd ku e miembronan di e tim ta dependé di otro pa logra e resultado.

Aki nos por duna komo ehempel ora un grupo di alumno/studiante hafia un tarea pa traha
den grupo. E ora ei tur tin ku duna di nan parti pa logra e meta ku ku ta pa duna un bon
presentashon huntu.

Esaki ta trese kuné ku mester tin bon komunikashon, komprenshon i kompromiso di
kada miembro di e grupo. | esaki no semper ta e kaso, loke ta trese mal komprendementu
i konflikto den grupo. Por ehémpel:

= Miembronan ku no ta tribi di ekspresé nan sintimentunan den grupo.
Pa splika bo emoshonnan por ta un reto, spesialmente si bo no a praktika kon pa
ekspresa bo mes sintimentunan. Tin hende ku tin difikultat pa papia nan kosnan of
ekspresa nan sintimentunan den grupo pa diferente motibu:

o Esaki por surgi hopi biaha pa miedu ku otronan ta bai husgé nan of pa falta di
konsientisashon ku e tambe ta liber pa duna su opinion.

o Taun manera di protekshon propio of un mekanismo di defensa personal ku
ta pone ku bo no ta hasi kontakto mas ku bo medio ambiente. Bo ta sera bo
sintimentunan i emoshonnan pa e mundu pafé i p’esei bo no por konekta ku
otronan. Esaki por lanta sintimentunan di soledat den bo i mal
komprondementu den e otro persona.

= Miembronan ku kier sa ku ta nan so tin di bisa den grupo.
Den tur grupo tin un ku ta tuma e puesto di lider. E semper ta sali dilanti i bin ku
ideanan kiko por hasi of laga. Esaki riba su mes no ta nada malu, mientrastantu e
grupo asepta su liderato, su meta ta pa huntu e grupo progresa i e ta tene kuenta ku
opinion, sintimentu i pensamentu di e otronan tambe. Si esaki no ta e kaso, e ta bira
un problema. Un hende asina por ta un peliger pa e bon konbibensia den grupo. E ta
bira arogante, e no ta tene kuenta ku otronan i e kier sa ku e so sa mihé. E uniko kos
ku e aktitut aki lo trese ta problema i mal komprondementu den grupo.

= Miembronan ku no ta responsabel, no tin e sentido di kompromiso.
Den tur grupo miembronan tin sierto palabrashonnan/ tareanan ku nan tin ku kumpli
kuné. E sobra di e grupo ta sténs ku kada ken ta kumpli ku su parti di e
palabrashonnan. Na momentu ku un hende keda sin kumpli, e por hinka henter e
bon funshonamentu di e grupo den problema.

Kiko ta pone ku hende ta keda sin kumpli ku loke nan a palabré& of loke nan sa
ku nan mester hasi?
o Esaki por sosodé dor di negligensia. E no ta mira e seriedat di kumpli ku su
kompromisonan.

o Algun hende ta sera kompromiso ku nan no por tene nan mes na dje, djis pa
komplasé otronan. Nan ke pa hende gusta nan, i nhan ta hasi tur posibel pa
kai na agrado di hende. Dor di hasi esaki nan ta tuma responsabilidatnan ku
nan no por kumpli kuné. | asina nan ta faya ku nan palabrashonnan.

o Tin hende tambe ku ta sera un kompromiso sin tin sufisiente idea kuantu
esfuerso i saber e palabrabrashon ei ta eksihi. Hopi biaha ora nan realisa
esei nan tin bérgwensa di atmiti ku nan no por kumpli i ta keda ketu laga e
asuntu bai pega. Esaki por yena e persona ku no a kumpli ku remordimentu
di konsenshi i e otronan ku rabia i desilushon, ku tur e konsekuenshanan ku
esaki por trese kuné.

= Un otro konsekuensia di no tene bo mes na palabrashonnan ta ku e ta dafia bo
reputashon. Hende ku no ta mantené nan mes na palabrashon i kompromisonan ta
keda mird komo inkonfiabel.
Esaki ta hasi difisil pa krea i mantené relashon ku otronan, pasobra si bo no ta
kumpli , e otronan ta bai pensa dos bes, promé nan bolbe konfia bo, ku e gran
posibilidat ku algun lo no konfia bo mas.

= | por dltimo e konbibensia den grupo no por bai bon, si tin miembronan ku no ta
komprometé ku e grupo.

Kiko por hasi ora den grupo tin hende ku falta di kompromiso, ku no ta tene
nan mes na palabrashonnan?

Semper ta bon a skucha i saka af6 kiko tabata e berdadero motibu di su
inkumplimentu. Sali rabia, zundra i reprocha e hende sin buska pa sa kiko a pasa, lo
pone ku e persona ei lo no habri pa bisa honestamente kiko tabata su problema. Na
momentu ku den un grupo nos skucha e otro, nos por detekta e problema i aktua
dirigi pa remedia e problema, di moda ku e falta di kompromiso ei lo no sosodé mas.

Manera nos a mira kaba sin un bon komunikashon, komprenshon i kompromiso e
konbibensia den grupo no ta kana bon. P’esei ta importante pa tur miembro di e grupo of
sosiedat por tin e derecho i libertat pa ekspresa nan sentimentu i pensamentunan. Basta
esaki sosodé ku réspét i sin ofensa pa ku e otro miembronan. Mester tene na kuenta ku e
otro tambe tin derechi di tin su propio punto di bista i sentimentunan. Nos mester korda
semper ku nos derechi ta kaba, kaminda di e otro ta kuminsa i ku nos niun no ta
perfekto. Loke nos tin ku purba ta pa biba mas perfekto posibel. Si nos konbibi di e manera
aki ku otro, den kualke grupo ku nos ta, nos lo biba felis ku otro manera Dios a krea nos pa
biba.

6.5 Dedik&d bo mes na otro den un konbibensia por soru pa dolé

Konbibi ku otro den grupo no ta un tarea fasil. E ta eksihi hopi di kada miembro di e grupo.
Esaki ta pa motibu ku no ta tur hende ta méskos, no ta tur hende tin e mésun abilidat 6f
deseo pa komunika, pa komprendé i pa komprometé su mes pa e konbibensia bai bon. Pa
esun ku si ta konsiente i ke dedika su mes pa tin un bon konbibensia ku otronan, esaki por
resulta hopi doloroso pasobra kontrali na otronan:

= E no ta wak su propio bienestar so, pero di otronan tambe

» E ta dispuesto di ta un bon ehémpel pa e otronan.

» E ta mas lihé na skucha ku papia, pa asina e por komprendé e otro mih6 pa e por
yud’e.

= Apesar di sumes problemanan e ta kla pa sirbi i duna di su banda pa tur kos kana
bon, ounke tin biaha e ta hafia skop pa danki.

= Ora e tin mester di yudansa, difisiimente e ta hafia hende pa yud’é, apesar di esei e
ta keda ofresé su yudansa.

» E mester por domina su emoshonnan i purba mas tantu posibel na duna su opinion
na un manera respetuoso i ku konsiderashon.

= E mester domina su mes ego i orguyo na bienestar di e grupo.

= E mester por pordona fayo di otronan i para habri pa sigui traha huntu etc.

Asina nos por sigui menshond kuantu esfuerso i sakrifisio hende mester hasi pa por
kontribui na un mih6 konbibensia den grupo. Ta te ora nos mira e resultado después di tantu
sakrifisio di kada miembro di e grupo, nos ta komprendé ku konbibensia i tur su retonan ta
yuda na nos kresementu komo hende. Biba pa biba no ta yuda nos bira un mihé hende.
Biba den harmonia ku otro, pa difisil ku esei por ta tin ora, ta hiba na kresementu tantu
sosial, psigiko, komo spiritual di e ser humano.

Ban pidi Dios su sabiduria i fortalesa pa nos por sifia konbibi mas i mas kunk i ku otro i
asina sigui krese tur dia mas i mas.

Tarea 6:

1. Analisa ku yudansa di loke bo a sifia den e paragraf aki, ki sorto di miembro bo ta den bo
kas di famia, den bo klas/skol, den bo bario, tim di deporte etc. Nota pa bo mes kiko ta bo
puntonan fuerte i kiko ta bo puntonan ménos fuerte den kontribushon pa un miho
konbibensia.

2. Tribi komparti esakinan ku bo koleganan di klas.

3. Lesa e tekstonan for di e buki Echonan di apostel 4, 32- 37 i 5, 1-11 kon e promé
komunidat di kreyente tabata biba. Menshona kua di e karakteristikanan di konbibensia ku
nos a hafia den kapitulo 6 aki, bo ta topa kuné den e tekstonan aki.

4. Kiko ta bo opinion tokante di e siguiente “quotesnan”?

Onderschat
. mij niet.
De mensen die het J
moeilijkste zijn om van te Ik weet meer dan

houden, zijn ook degene die .
de liefde het meest nodig ik Z€g, denk meer

hebben... dan ik spreek &

Sef - Quotes

7. Mi bida un mishon huntu ku otronan

Hende su bida ta un biahe den progreso. Bida di hende ta parse un kos di hunga di destino.
Nos ta destind pa kana i nos buskeda ta parse sin fin. Ta parse ku nunka nos lo no sa ken
nos ta, segun nos ta kana den bida. Esaki no mester ta un imagen sin speransa. E ta djis un
vishon. Hende ta riba un biahe, den preparashon pa alkansa un destino final. Un biahe
kaminda nos no ta so, pasobra Dios, nos Kreador ta semper huntu ku nos. Nos konosé nos
pasado, nos ta bibando nos presente, pero nos futuro, nos destino, ainda ta skondi den man
di Dios. Na nos pasado nos no por hasi nada mas, nos futuro tampoko nos no tin den nos
man. E uniko kos ku nos por hasi ta biba nos presente, disfrut4 di e biahe kada dia i konfia
Dios den e proseso.

Den nos mishon pa yega na sa ken nos ta, nos mester hasi esfuerso, traha, lucha, resa,
studia, yora, kanta, baila pero mas ku tur kos, sigui kana pa sa kiko ta nos mishon riba e
mundu aki i alkansé nos destino final. Nos no por logra esaki nos so, nos mester di otronan,
tantu riba tereno relashonal, sosial, spiritual, filoséfiko, profeshonal etc.

Dios ta yama hende ku e mishon pa stop ku maldat i transform&a mundo den un kas pa
tur hende. Ounke na algun di nos E ta asigna un rol spesial, nunka E ta yama un hende su
so. No, E ta reuni hende i fortalesé nan ku e poder di Su amor i traha asina un pueblo pa Su
mes. Kon E ta hasi esaki?

7.1 Dios ta yama Abraham pa kuminsa su biahe

E ta kuminsa ku Abraham i su kasa Sara. Nan tabata biba
na Ur ku ta keda den ost i ost no tabata muchu bon segun
historianan di Beibel, pasobra maldat tabata reina den ost.
“E hendenan ku ke konstrui Babilonia ta move bai ost”
(Gén 11:2). Despues di e kaida di Adam ku Eva, Dios ta
pone nan ‘pa ost’ di e hofi di Eden (Gén 3:24). Ora Kain
mata su ruman, e mester bai i biba den e tera di Nod, ‘ost’
di e hofi di Eden (Gen 4:16).

Esaki ta nifika ku Abraham ta hafia su mes den poder di
maldat na e momentu ku Dios yam'é. Dios ta yam'é di e siguiente manera: “Sali for di bo
pais, for di bo tribu i for di kas di bo tata, bai na e tera ku lo Mi mustra bo, i lo Mi hasi bo un
nashon grandi, i lo Mi bendishona bo i hasi bo nomber grandi. Lo bo ta un bendishon. Lo mi
bendishona esnan ku bendishona bo i lo Mi maldishona esnan ku lo maldishona bo. Den bo
tur generashon di mundu lo keda bendishona.

Sefor ta yam’é for di ost. E ke pa Abraham i su siguidénan ta liber i disfruta di bida. | esaki
pa semper. Dios ke e felisidat di tur hende riba mundo. Ku esaki den mente E ta papia ku
Abraham. E ta yam’é for di gara di maldat pa hasié un nashon nobo. E pueblo aki E lo
multiplika i bendishona pa ta un bendishon pa tur nashon. Esaki ta e yamada di Abraham i
su siguidonan: pa bandona loke ta bida sofokante di pik& i pa bira un pueblo nobo, e pueblo
skohi di Dios. Un pueblo ku ta mustra tur generashon di tera e kaminda pa e “tera di e
bibunan” (Sal. 27, 28). 13).

Tarea 1:

1. Nota pa bo mes kon lo bo sinti bo si Dios yama abo awe, pa bandond bo isla natal i bai
establesé bo mes na un luga ku bo no sa ta unda ainda. Abo lo hasi esaki? Splika bo
kontesta.

2. Si bo tin ku bai, kiko ta e kosnan ku bo ta kontentu di bai laga atras i kiko ta e kosnan ku
lo bo lo no ke bai laga?

7.2 Hesus, ta kana huntu ku su Iglesia

Despues di a yama Abraham pa forma su pueblo santu, Dios a sigui guia su pueblo, e
pueblo di Israel, pa medio di Isaac, Yakdb, profetanan, rei i huesnan. Pero apesar di esei e
pueblo a sigui kai den pikéa i maldat. Dios den su inmenso bondat a manda su Uniko Yu na
mundu, no solamente pa konstrui e reino di Dios, sino pa E hasi loke Su Tata semper a
hasi. E ta trese hende huntu i hasi nan un pueblo nobo. Tambe E ta buska komunion ku
hendenan ku no ta pertenesé na e kas di Israel. Pero loke mas ta hala atenshon ta e eskoho
di e diesdos apostelnan. No ta pa kasualidat nan ta diesdos. E kantidat di diesdos apostel
aki, ta referi na e diesdos tribunan di e pueblo di Israel, ha kua Hesus ta pertenesé. Ku su
apostelnan, Hesus ta reuni un Israél nobo.

Hesus ta trese nos tur huntu komo un Iglesia riba kaminda pa e reino di Dios. Hesus ta
reuni Iglesia komo un sefial signifikante di Dios Su amor i Su reino. Dor di yama nos huntu,
loke ta parse kasi imposibel, ta bira realidat. Sin importa rango, posishon, edat, sekso,
interes i talentonan, E ta trese nos huntu i ta duna nos na otro. Dor di reuni nos huntu, E ta
mustra di un forma konkreto ku un manera diferente di biba huntu ta posibel. E ta inspira un
konfiansa nobo ku union entre hende no ta djis un sofio bashi. Un kondishon so tin ku
kumpli kuné: nos mester keda den Su amor. Hesus ta ekspres’é asin’ki: “Laga nos ta uni ku
otro, abo i ami, pasobra méskos ku un rama no por duna fruta pa su mes forsa a ménos ku
e ta uni na e mata di wendruif, asina boso tampoko no por duna fruta a ménos ku boso ta
uni na Mi. Ami ta e mata di wendruif i boso ta e ramanan. ( Huan 15, 4-5)

E promé vokashon di Iglesia, pueblo di Dios, ta sintd den amor pa Hesus i amor pa
otro. Pero Hesus ta desea mas ainda di e pueblo di Dios ku a kaba di keda reuni. E ta
manda e diesdos apostelnan pa proklama e reino di Dios i renoba e mundu. E ta duna nan e
poder pa kura hende malu, lanta morto, kura leprosonan i saka demofio ( Mt 10,1.8). | den Su
Sermon Riba Seru E ta bisa e multitut reuni ku ta anhel& un palabra: "Boso ta e salu di tera.
[...] boso ta e lus di mundu. Un stat no por keda skondi ora e ta riba ta riba un seru. Bo no ta
sende un lampi i pon’é bou di un kashi, ma bo ta pon’é riba e kandelar, i e ta bria pa tur
hende den kas i glorifika bo Tata den shelu” (Mt 5,13-I5).

Sefior ta reuni su Iglesia den konekshon kunE, ku otro i ku mundu.

¢ Iglesia ta berdaderamente Iglesia, ora e laga e lus di Dios bria riba mundu.
Iglesia ta yama pa komparti, un kunk i ku otro, e bida di hende, spesialmente ku
esnan mas nesesita.

e E esensia di mas profundo di Iglesia ta pa sali, konekta ku hende i komprometé su
mes na un mihd mundu.

e Dios ta reuni huntu kunE "un generashon skohi" (1 Pedro 2,9) pa testifika di bida
nobo, ku palabra i echo.

Tin algu ku ta keda eksigi di kristiannan awendia. Laga nos ta testigu di Kristu. Manera

Papa Pablo VI a bisa: “Hende moderno ta skucha mas na esnan ku ta duna testimonio, ku
na esnan ku ta duna sifiansa, i si nan ta skucha esnan ku ta duna sifiansa, ta pasobra nan
ta duna testimonio.” Testimonio di fe i speransa ku no ta tur kos ta pérdi. Testimonio ku, Si
nos stop di bringa otro maske nos ta diferente i nos pone nos mes riba un kaminda komun

guia pa Hesus, nos lo yega na e meta desed. Spiritu Santu lo yuda nos kana huntu komo un

pueblo, topa ku Hesus, rebiba nos kurason i sifia nos duna testimonio ku union ta algu
posibel pa un i tur. Manera Francisco ta bisa, “niun hende no ta wordu salba su so.” Den e
boto aki nos tur ta huntu. Nos tur uni den Kristu ta na kaminda pa un mundu miha.

(peregrinashon) E peregrinashon ta renob& nos. Nos mester kana huntu i sinti kon e rosea
di e Spiritu di Dios ta rekred i santifikA nos, pa nos bida i e bida di nos rumannan por ta felis.

IGLESIA PEREGRINA

Todos unidos

formando un solo cuerpo,

un pueblo que en la Pascua nacié;
miembros de Cristo

en sangre redimidos,

Iglesia peregrina de Dios.

Vive en nosotros la fuerza del Espiritu
gue el hijo desde el Padre envi6,

El nos impulsa, nos guia y alimenta,
Iglesia peregrina de Dios.

Somos en latierra,

semillas de otro Reino,

somos testimonio de amor.
Paz para las guerras

y luz entre las sombras

Iglesia Peregrina de Dios. | 2x

Rugen tormentas

Y a veces nuestra barca

Parece que ha perdido el timén

Miras con miedo y no tienes confianza
Iglesia peregrina de Dios.

Una esperanza nos llena de alegria
Presencia que el Sefior prometié

Vamos cantando El viene con nosotros.

Refr.

Todos nacidos

en un solo bautismo,

unidos en igual comunioén.

Todos viviendo en una misma casa
Iglesia Peregrina de Dios.

Todos prendidos

€en una misma suerte,
ligados en igual salvacion.
Somos un cuerpo

y Cristo es la cabeza
Iglesia peregrina de Dios

Refr.

Pinta un poster ku ta mustra bon kla ku bida ta manera un biahe kaminda nos ta
kana huntu ku Hesus i ku otro, pa yega e destino final ku ta e reino di Dios.

Buska un kantidat di sita (quotes) ku tin di haber ku e tépiko ‘nos ta na kaminda’ i
deliberéa tokante esakinan.

Pinta un maleta i skirbi tur loke bo ta kere bo tin mester pa e biahe di bo bida. Pensa
riba personanan, ophetonan, idealnan, balornan importante pa bo, aktitutnan korekto
etc.

Den grupo di 10 persona ta bai hunga e wega di “ Mi ta bai di biahe i den mi maleta
mi ta baiku ....... ” E promé ta bisa un kos ku e ta bai kuné den su biahe di bida, e
siguientenan tin ku ripiti loke e studiantenan promé ku nan a bisa i pone algu mas
aserka. Asina e wega ta bai ront te ora e yega na e ultimo studiante ku tin ku ripiti tur
e lokenan ku e studiantenan kier bai kuné den e sekuesnsia korekto i pone unu di su
mes aserka. Na final henter e grupo ta resumi tur loke ta bai den e maleta di e grupo.

Por hasi e wega tambe dor di bisa kiko nan lo no bai kuné riba nan biahe di bida aki
(manera mal eksperiensianan, mal aktitutnan, kosnan ku ta molestia nan etc)
bisando: “Mi ta bai un biahe i mi ta laga atras......".

7.3 Bondat, maldat i pikd den nos komunidat

Dios a krea nos pa ta felis, pero esaki no ta fasil pa logra, komo ku e mundu ta yen di maldat
i pika. Tur tempu tabata eksisti maldat, i hende tabata kai den tentashon pa hasi maldat for
di kuminsamentu. Pero tdg nos ta mira un diferensia entre e maldat di antes i e maldat di
awendia. Nos por ripara ku:

>

>

>

antes bon tabata bon i malu tabata malu pa tur hende, asta pa esnan ku skohe pa
hasi malu. Esun ku hasi malu, tabata hasié den skondi i tabata sa ku ta malu e ta
hasi.
Segun tempu ta bai a bira ku bon i malu a bira igual. Sea bo hasi bon of hasi malu, ta
bo bida, ta bo mester sa, otronan no tin nada di bisa bo.
| tltimamente a para bira ku e bon a bira malu i e malu a bira bon. Ta parse ku ta ora
bo hasi malu ta e ora ei otronan ta atmira bo i purba imita bo. Ora bo ta skohe pa
hasi bon, bo ta pasa mal ratu tin ora. Por ehémpel:

» Papiadé di berdat, no ta hafia stul pa sinta.

= “Alte goed is buurman’s gek.” (Ora bo ta demasiado bon hende, hende ta

tuma bo hasi.)

» E gairof, ku ta kana borot4, papia palabra for di sla, ku tin sén, maske ta
gand ilisitamente, ta rondoné di mucha muhénan ku ta asta bringa pa ta su
frei. E gai trankil, respetuoso, ku ta traha duru pa loke e tin, ku no ta broma ku
kosnan material, ta pasa problema pa hafia un frei.

= E studiante responsabel, inteligente, estudioso ku semper ta saka bon punto
ta hafia e ndmber “nerd”, i mayoria biaha tin poko amigu
rondé di dje. E studiante ku ta ménos estudioso, ku ta
bochinchero, kla pa speibel, spik etc, hopi biaha tin yen di
‘amigu’ rondd di dje, ku ta gosa e lokenan ku e ta hasi i ta
asta purba imit’é.

= Papia di Dios i kosnan religioso a bira kasi tabu den
komunidat, siendo ku papia di kosnan mundano i kosnan
bulgar a bira pan di tur dia.

= Tabatin gran diferensia entre kos di mucha i kos di adulto, awendia ta e
mésun pafa sensual ku e adulto ta bisti e mucha tambe ta bisti. E mésun
kantika vulgar o sensual ku e adulto ta tende, kanta i baila, e mucha tambe.

No tur hende di antes tabata skohe pa bondat i no ta tur hende awendia ta skohe pa maldat,
pero si nos ta honesto nos tin ku atmiti, ku kosnan a kambia barbaramente.

E maldat ta trese hopi sufrimentu i hende a bira egoista, stail di ‘Ikke, ikke en de rest maar
stikke!” Nos tin problema pa asepta otro, respeta otro, tolera otro, komprendé otro, ta
kompasivo ku otro, yuda otro etc. Ta manera kos ku e mundu a bira un mundu kaminda e
mas fuertenan ta sali vensedor i e débilnan ta kai pérdé.

Hopi kos ku den pasado tabata aktitutnan i hechonan korekto, ku tur hende tabata desea di
tin, awor a para bira aktitut i echonan ku hopi no ta desea di tin mas. | e konsekuensia di
esaki nos ta mir'é den nos bida di awendia. Hopi violensia, korupshon, problema ku
outoridat, seksualidat parotin, adikshon, guera, falta di réspét pa outoridat, falta di fe, falta di
amor etc. Esaki ta loke ta hasi e mishon di kana huntu ku Hesus, i huntu ku otro komo
Iglesia, bira muchu mas difisil pa alkansa ku antes.

Tarea 3:
1. Delibera huntu den klas, si bo ta di akuerdo of no ku loke bo a lesa den paragraf 7.3.

2. Menshona mas ehémpel ku por ilustré kon aktitut di hende tokante kiko ta bon i kiko ta
malu, a bin ta kambia.

3. Kiko bo ta pensa di e palabranan di Papa Benedicto XVI aki:

“Kaminda Dios disparsé, hende no ta sigui krese. Al kontrario: e ta pérdé su balor divino, e
ta perde e brio divino riba su kara. Al final e ta resulta di ta nada mas ku un produkto di
evolushon sin vishon, ku komo tal por wordu usa i abusa. Esaki ta netamente loke nos
eksperensia di awendia ta konfirma.”

Papa Benedicto XVI

7.4 Hesus ta pidi di nos pa nos t’ei pa esnan mas nesesita i

bandona den komunidat

Hesus ke pa nos keda libra, pa asina nos por biba den libertat (Galatnan 5,1) i ku nos ta
kapas pa stima otro komo ruman. Ta p’esei El a duna nos Spirtitu Santu, ku ta libra nos di e
forsanan mundano i fortifika nos pa un bida den amor i responsabilidat.

Mas nos peka, mas nos pensa riba nos mes so, ménos nos lo por desaroya libremente. Pika
ta hasi nos tambe inkapas pa hasi loke ta bon i biba den amor. Pero e Spirtitu di Dios ku ta
biba den nos, ta duna nos un kurason yena ku amor pa Dios i pa hende. E ta libra nos
internamente, habri nos pa amor i komberti nos den miho instrumentonan di bondat i amor.
Apostel Hakobo a bisa: “Fe sin obra ta morto.” (Hakobo 2,26) Si di bérdat bo ta kere den
Hesus, lo bo ke hasi loke E ta pidi di bo: Stima Dios i bo préhimo i kumpli ku e
mandamentunan. E eskoho pa kere den Hesus mester ta visibel den bo bida, sino bo no ta
kere realmente! Esei ta loke nos ta yama amor pa préhimo. Biba ku Kristu ta ora nos disidi
konsientemente kiko nos ta hasi of keda sin hasi, pa motibu di e relashon ku nos tin ku
Hesus. Konstantemente nos ta puntra nos mes: “Kiko Hesus lo a hasi den e situashon aki?”
“Nos orashon lo ta: “ No mi boluntat sosodé, sino Bo boluntat.” (Lukas22, 42)

Santa skritura ta duna nos tur e prinsipio basikonan pa nos por biba komo un kristian. E ta
yama nos pa nos biba un bida den amor ku Dios i nos prohimo, manera Hesus ta yama nos
pa biba. E ora ei nos ta biba komo berdadero kristian den fe i obra.

Nos tur tin e tarea pa yuda tur hende, pero prinsipalmente esnan den nesesidat. Nos
no mag rechasa nos yudansa na esnan ku tin mester di nos yudansa. (Mateo 25, 34-40)
Praktika e shete obranan korporal i spirtual di miserikordia.E shete obranan korporal
(fisiko) di miserikordia:

alimenta esnan ku tin hamber,
duna di bebe na esnan ku set,
bisti esnan sund,

kuida i bishita esnan ku ta malu,
duna refugio na mstranheronan,
bishita e prezunan

Dera e mortonan

NouosrwdbE

E shete obranan spiritual di miserikordia:

duna konseho na esnan ku ta duda,
sifia esnan ignorante,

atendé pekadodnan riba nan faltanan,
konsola esnan tristu,

pordona esnan ku insulta bo,
soporta menasa ku pasenshi i

hasi orashon pa bibu i mortonan.

NogosrwdhE

San Augustino a yega di bisa: “Stima i hasi loke ku bo ke.” Esaki ta un ekspreshon ku un
nifikashon profundo. Si tur loke bo hasi, bo hasié den amor, kiko lo por bai robes? Pasobra
amor berdadero ta pensa promé riba e otro.

Biba e bida kristian no ta fasil, pero danki Dios nos no tin ku bib’é nos so. Semper nos por
pidi Dios pa su forsa i su grasia pa asina nos por krese stap pa stap den bida i komporta nos
mas i mas komo berdadero kristian.

Tarea 4:

1. Analisa pa bo mes ku kua di e obranan korporal (fisiko) i spiritual di miserikordia abo ta
praktika i kua bo tin mas problema kuné. Splika bo kontesta.

2. Duna bo punto di bista kiko bo ta pensa di e religiosonan tras di trali ku a tuma e tarea
riba nan mes pa resa pa tur nesesidat di henter humanidat. Bo ta hafia esei e mésun bon
obra, ku ora bo ta den e mundu ta yuda eshan den nesesidat?

8. E birtut di kastidat

Dios a krea hende pa ta felis. Méskos ku un ingeniero ku ta disefid un mashin sa kiko ta
mihé pa e mashin funshona bon, asina Dios tambe sa kiko ta mihé pa e hende, ku ta Su
kriatura. El a manda hende ku su guia manual, e Beibel, ku tur instrukshon kon e hende tin
ku biba pa e ta felis. Tambe den e aspekto di nos seksualidat humano, Dios ta yama nos pa
biba segun reglanan stipuld, pa asina realmente nos bida seksual por alkansa su mayor
plenitut. E reglanan aki ta e reglanan di kastidat. Komo yunan di Dios nos tin ku purba
desaroya e birtut di kastidat mas tantu posibel.

Amor ta e base di tur birtut, pero sigur di e birtut di kastidat. Ora bo ta yen di amor bo ta
eksperensia asina tantu plaser di algu, ku bo ta entrega bo mes kompletamente na dje. Un
musiko por ehémpel, por entrega su mes kompletamente na un obra maestra. Un maestra di
skol por t’ei pa su alumnonan ku henter su kurason etc. Den kada relashon di amistat tambe
tin amor. Tur amor humano ta un refleho di e amor divino di Dios. Amor ta forma e interior di
Santisima Trinidat. Sinembargo, e forma di amor di mas grandi riba mundu ta e amor entre
un homber i un muhé, den kua nan dos ta entrega nan mes na otro pa semper.

Den Dios tin un interkambio konstante i entrega eterno entre Tata i Yu i forsa di e amor aki
ta Spiritu Santu. Ta p’esei e momentu ku mas nos ta semehante na Dios ta den intimidat
seksual entre e homber i e muhé den matrimonio. Ei tambe ta forma un triangulo kaminda
forsa di e amor i entrega total entre e homber i e muhé ta nan yunan. Mas hende stima,
mas e ta parse Dios. Amor mester forma henter e bida di hende, pero e mester ta
spesialmente profundo i signifikante ora un homber i un muhé ta stima i entrega nan mes na
otro den matrimonio i ‘bira un kurpa’ (Gen. 2:24).

T Amor Y H Amor M

S.S Y

Komo ku e malbado sa e importansia di entrega total den relashon seksual den matromonio,
el monta un atake fuerte riba tantu e matrimonio, komo nos seksualidat. E ta sedusi nos pa
praktika relashon seksual kontra e lei di Dios, pa asina e por hasi dafio na e relashon entre
Dios i nos.

Hopi biaha hende ta kai den trampa i sedukshon di mundu kaminda plaka, plaser i poder
ta loke hopi biaha ta dikta nos komportashon i ta degrada nos balor komo ser humano. Sigur
den e aspekto seksual esaki ta hopi bisto den humanidat. Sea konsiente of
inkonsientemente hopi di nos ta faya ku e reglanan di seksualidat, sea pa plaser, plaka of
poder.

Un kos ku nos kier pa boso ta konsiente di dje tambe ta, ku aktonan seksual inmoral ta un
pikd mas den e tantisimo pikanan ku hende por kometé. No ta asina si ku e ta mas pika ku
kualke otro pika. Hopi biaha e pikdnan kontra regla di seksualidat, ta hafia hopi kritik&
manera kos ku ta e Uniko pikanan ku ta éksisti.

Tur pik& ta pikd i tur pik& ta kibra e relashon ku nos Dios. Nos no por husga un otro, djis
pasobra el a peka diferente for di nos. Nos tur ta peka di un forma of otro forma i nos tur
mester di e grasia Dios pa nos por risibi salbashon. (Romanonan 1, 18-32)

Meta di e Iés aki no ta pa bisa bo kon bo tin ku biba bo seksualidat, ma e ta pa splikd bo
dikon Dios a krea bo ku bo seksualidat i kon bo tin ku uz’é pa e ta un bendishon pa abo i
otronan. Ta keda na bo pa skohe si bo ta sigui Dios su reglanan, of si bo ta sigui e reglanan
di e mundu. Manera nos a sifia kaba Dios a traha nos liber, pa skohe entre loke ta bon i loke
ta malu i e libertat aki ta sagrado. Tene bon na kuenta si ku e konsekuensia di bo eskoho
si no taliber. Si bo skohe pa loke ta bon, loke ta di Dios, na final lo bo risibi pago ku
interes. Si bo skohe pa hasi loke ta malu i bai kontra Dios i tras di e malbado, na final ta
kobréa bo, i lo bo tin ku paga i paga ku interes!

“Dilanti di hende tin bida i morto: esun ku e gusta mas Sefior ta dun’é.” (Sirag 15,17)

Tarea 1:
1. Kua ta e tres P’nan ku satanas ta uza pa pone nos kai den maldat?
2. Menshona pa kada un di e p’nan ehémpel nan di maldat ku hende ta hasi pa por logré.

3. Lesa e teksto di Romanonan 1,18-32. Kua ta e diferente sorto di maldat di hende ta keda
menshoné den e teksto aki?

Mundu ta sifia bo pa dal bai ku bo bida seksual manera bo hafia ta bon, ta bo kurpa i basta
bo ta sinti bo bon, dal bai. Kiko Dios ta sifia nos tokante nos seksualidat?

8.1 E birtut di kastidat

Dios ta sifia nos pa nos praktika e birtut di kastidat. Si nos praktika e reglanan di kastidat
nos lo por biba e amor i e seksualidat entre pareha segun boluntat di Dios.

Kiko ta un birtut?

Un birtut ta un kualidat ku ta keda konsidera komo moralmente bon. Un birtut ta un persona
su disposishon pa aktua di akuerdo ku sierto reglanan ideal, dirigi riba hasi loke ta bon. Ku
otro palabra, birtut ta pérmiti un hende hasi loke ta bon i evita loke ta malu. Amor ta forma e
base di tur birtut. E kontrario di birtut ta visio.

Algun ehémpel di birtut: si mi tin e birtut di honestidat, mi ta un hende ku ta purba semper pa
papia i respeta e bérdat. Si mi tin e birtut di responsabilidat, mi ta un hende ku ta purba pa
semper mi kumpli ku mi responsabilidatnan. Si mi tin e birtut di puntualidat, mi ta hasi pa
semper mi ta na tempu, etc.

Kiko ta e birtut di kastidat?

Kastidat ta e birtut pa medio di kua hende ta biba su seksualidat segun e propoésito di Dios
den su bida i su propio vokashon. E ta renunsia na un praktika seksual desordena i paf6 di
matrimonio. Si mi tin e birtut di kastidat mi ta purba na biba mi bida seksual segun e
reglanan stipuld pa Dios. Mi seksualidat ta integra ku mi personalidat i ta demonstra un
union interno di mi kurpa i mi spiritu. No ta asina ku mi ta aktua segun e plaser di kurpa
(karni) so, pero mi ta laga mi spiritu, mi konsenshi dirigi mi kurpa pa aktua segun reglanan di
kastidat. Un hende ku ta biba kastidat ta bira pa su préhimo un testigu di e fieldat i ternura di
Dios.

Kastidat i apstenshon no ta méskos. Apstenshon ta ora un hende no mag tene relashon
seksual i kastidat ta enserd mas ku esei. Un hende ku tin un bida seksual aktivo denter di
matrimonio, tambe mester ta kasto. Por ehémpel e tin mag di tene relashon seksual ku su
kas& so. Kastidat no ta nifika prudensia, esta ku bo no por disfruta plenamente di e plaser
seksual. Un pareha kasa por disfruta plenamente di han relashon intimo.

Un hende ku ta biba kasto no ta bira katibu di su deseonan parotin, pero konsientemente ta
eksperensia su seksualidat for di amor i komo un ekspreshon di e amor ei. E seksualidat
den kua homber i muhé ta duna nan mes na otro den matrimonio, sigur no ta djis algu

biologiko ku ta toka e kurpa so, pero e ta toka e nukleo interno di e persona, esta su alma i
su spiritu tambe.

E diferente formanan di un bida di kastidat

Tur hende batisa ta yama pa biba kastidat. E kristian bisti ku Kristu, mester ta e ehémpel
prinsipal di un bida di kastidat. Tur kreyente ta yama pa biba kastidat segun su estado di
bida. No ta tur hende ta yama pa kasa, pero tur hende ta yama pa stima i hasi di nan bida
un don pa otronan. Kua ta e diferente estadonan di bida ku un hende por ta den:

e Un bidareligioso of di selibato dedikd kompletamente na Dios.

Aki nos ta papia di sur i padernan, di papa, obispu,
kardinal i pastornan. Hendenan ku pa bida largu ta
apstené di aktonan seksual, pa dedika nan bida
kompletamente na Dios. Nan ta hasi e promesa pa
no kasa, ni tene relashon seksual den nan bida.

. Un bida
di matrimonio. Den e kaso aki un homber i
un muhé ta disidi ku bendishon di Dios, pa
entrega nan mes seksualmente solamente na

nan pareha.

e Un bida di soltero. Den e kaso aki e persona tin ku apstené di seksualidat te na

| - momentu ku e kasa. Tambe parehanan ku ta frei of
ku ta komprometé pa kasa tin ku apstené di
relashon seksual te na momentu di matrimonio. Nan
tin ku praktika kastidat i keda ku fieldat i respet pa
otro te dia Dios uni nan den santu matrimonio.

Pues bo por biba bo bida di kastidat den su diferente formanan esta komo pareha kasa,
komo viuda (ora bo tuma e desishon pa keda fiel na bo kasé asta despues di morto), komo
soltero, o komo religioso den selibato. Niun di e formanan aki no ta mihé ku e otro. Tur ta
agradabel den bista di Dios, basta bo ku kumpli ku kada un di nan su reglanan di kastidat.

Ki ora e seksualidat humano por ser konsidera komo digno di un ser humano?

Seksualidat humano ta ser konsidera digno di un ser humano ora ku e ta kumpli ku
siguiente reglanan di kastidat:

1. Etaun relashon entre dos persona. Aki nan nos ta mira ku asina seksualidat ta
keda praktika sea individual (masturbashon) , of den grupo di mas ku dos persona
(gangbang/orgial/trisom etc.) e ta bai kontra regla di kastidat.

2. Etaunrelashon entre un homber i un muhé ku ta entrega nan mes totalmente
na otro.

a. Esakita pone ku relashonnan/matrimonio homoseksual ta bai kontra leinan di
kastidat, pasobra nan no ta entre un homber i un muhé.

b. Parehanan ku ta biba huntu sin kasa tambe ta falta ku reglanan di kastidat,
pasobra no por papia di entrega total. Nan no a entregé otro nan promesa di
fieldat ofisialmente, nan no a entrega otro ni nan nomber, ni nan

propiedatnan. Nan famianan tampoko no ta ofisialmente relat4 na otro,
pasobra na momentu di matrimonio famia di bo pareha ta bira di bo tambe.
Su mayornan ta bira bo mayornan, su rumannan ta bira bo rumannan, su
tanta i tionan méskos. Ta p’esei por ehémpel: na fayesimentu di un miembro
yegé di bo kasé su famia, abo tambe ta hafia liber di trabou. Parehanan biba
ta huntu mientrastantu kos ta bai bon, na momentu ku kos no ta bai bon,
kada ken ta kue nan bulchi laga kai. Ta te na momentu ku boso kasa, boso
tin un entrega total na otro.
Parehanan kreyente, ku kasa na kranshi so sin kasa na misa, tambe ta falta
ku e regla aki di kastidat komo ku den e kaso aki tampoko no tin entrega total,
dilanti hende (na kranshi) i dilanti di Dios (na misa). Un matrimonio sivil por
divorsia i kasa ku otro hende sin niun problema. Un matrimonio ha misa si no
konosé divorsio, pasobra loke Dios uni, hende no por separa.
Pero asta e pareha kasa na kranshi i na misa, ku a kasa ku kontrakt
(buitengemeenschap van goederen) ta faya ku e lei di kastidat aki, pasobra
den e kaso aki tampoko no por papia di entrega total. Entrega total ta nifika
ku tur loke mi tabatin, tur loke mi tin, tur loke lo mi bai tin den futuro, ta di e
otro i visa vérsa, ku tur konsekuensia ku esaki por trese kuné.
E parehanan kasa ku ta praktikd seksualidat i ta uza protekshon pa evita un
embaraso sin niun motibu balido, of ta kometé kualke akto sea
e promé ku relashon seksual (bebe pildora antikonseptivo,hasi
operashon pa evita embaraso)
¢ Durante relashon seksual (uza kondon, interumpi penetrashon prome
ku orgasmo) ,
¢ Of despues di e relashon seksual
(bebe morning-after pil, kometé
aborto), tambe ta faya ku e regla aki,
pasobra den e kaso aki tampoko no
por papia di un entrega total.
Entrega total ta inklui e echo ku e
pareha ta habri pa posibel prokreashon.

E relashon ta durate ora morto separa boso. Un ser humano no por duna un otro ser
humano un regalo mas grandi ku e mes. ‘Mi ta stima bo’ ta nifika pa boso tur dos: ‘Mi ke abo
so, mi ke bo kompletamente i mi ke bo pa semper! Pa e motibu aki, boso no por bisa ‘Mi ta
stima bo’ temporalmente of riba un base di prueba, ni ku palabra, ni ku bo kurpa. Pasobra
ora dos kurpa uni den relashon seksual, e kurpanan tambe ta bisa otro “mi ta stima bo, i mi
ke bo pa semper.” Relashon seksual ta entrega di bo mes, komo un regalo pa bida largu.

Na momentu ku un pareha den intimidat seksual no ta kumpli ku un 6f mas di e tres
puntonan ariba menshond, nan no ta biba kastidat manera Dios ta spera di nos. Nan lo no
alkansé e berdadero potensial di nan relashon seksual tampoko, kaminda dos kurpa, alma i
spiritu ta entrega nan mes totalmente na otro i bira unu bou di e bendishon i protekshon di

Dios.

8.2 Pikanan kontra e lei di kastidat

Lamentablemente hopi di nos ta kai den tentashon i no ta praktika e birtut di kastidat.
Seksualidat na promé luga ta plaser, ku ta algu bon i bunita. Di dos e ta amor personal i di
tres vitalidat, esta, para habri pa risibi yu. Iglesia Katoliko ta kere ku e tres aspektonan aki ta
mara na otro. Asina ku falta un di e aspektonan aki den e akto seksual, e akto seksual ei no

ta kasto.

Inkastidat

Inkastidat ta un deseo desordena (kontra regla) of un plaser desordena den plaser seksual.
Plaser seksual ta moralmente desordena ora un hende ta busk’é |0s for di su
metanan:

1. Paengrandese e union i amor entre e pareha
Kada biaha ku un pareha ta den intimidat seksual, esaki mester hasi nan amor mas
grandi i profundo i uni nan mas ku otro. Den kada relashon seksual, e pareha
mester entrega nan kurpa, alma i mente den amor na otro. No por tene relashon
seksual djis pa tene, of ku bo mente otro kaminda, of forsa.

2. Palogra plaser di e otro
Meta prinsipal di relashon seksual ta pa bo satisfasé bo pareha i bo pareha su meta
mester ta pa satisfasé abo. E meta no ta pa bo buska bo propio satisfakshon, ni e
no ta solamente pa ora abo tin gana. Ta p’esei den matrimonio no por ninga bo
pareha intimidat seksual, si no ta pa motibunan balido.

3. Habrii dispuesto pa prokreashon.
Na momentu ku un pareha kasa ta tene relashon seksual i ta hasi praktikanan pa
nan no hafia yu, e relashon seksual ei ta bira inkasto. Relashon seksual ta nifika
tambe ser habri i dispuesto pa prokrea si Dios pérmiti esaki. Si un pareha pa
motibunan balido no ke hafia (mas) yu, e mester praktika apstinensia den e periodo
ku e esposa ta fértil.

Asina e akto seksual falta ku un 6f mas di e tres metanan aki, e ta bira inkasto. Laga
nos ban analisé e siguiente aktonan seksual a base di e tres metanan di seksualidat aki, pa
deskubri dikon nan ta inkasto.

Masturbashon

Masturbashon ta wordu defini komo e stimulashon boluntario di bo propio 6rganonan
seksual ku e intenshon di eksperensia plaser seksual. Magisterio di Iglesia ta afirma ku
masturbashon ta un akto seriamente desordena. E no ta kumpli ku niun di e tres metanan di
un relashon seksual kasto. Na promé lugé e no ta pa engrandesé e amor i union di un
pareha. Na di dos luga masturbashon ta un akto seksual di bo mes ku bo mes i no ta pa
logra satisfakshon i plaser seksual di un pareha. Un hende ku a kustumbra masturbd lo tin
difikultat pa satisfasé su pareha ora e ta den intimidat ku un pareha. Finalmente
masturbashon no ta habri pa prokreashon tampoko, komo ku hasiendo esaki no tin
posibilidat pa prokrea. E motibunan aki ta hasi di masturbashon un akto seksual inkasto
(desordend).

Pa por yega na un evaluashon hustu di e responsabilidat moral (grandura di falta) di esun ku
ta kometé e akto di masturbashon aki i pa soru pa un kuido pastoral korekto, mester tene
kuenta ku e siguiento puntonan:

1. Inmadures afektivo
Un beibi 6f mucha chikitu ta mishi ku su partinan intimo, sin ku e ta konsiente kiko e
ta hasi. No por kulpa nan pa esaki.

2. E poder di kustumber i adikshon
Un hende ku a praktikd masturbashon asina tantu, te ku el a bira adikto na esaki,
tampoko no por responsabilisé totalmente pa su akto. Ora ya kustumber i adikshon
podera di un hende, e mes no por yuda su kurpa mas, e mester di yudansa di Dios i
di otronan pa libr'é di su adikshon.

3. Tin estado di miedu of otro faktornan psigolégiko of sosial ku ta pone ku un hende ta
masturba. Por ehémpel tin hende ku ora nan spanta, of nan ta den tenshon nan ta
sinti e nesesidat di masturba. Esaki ta un desareglo psigologiko ku e persona no tin
dominio riba dje. Den e kaso aki tambe, e persona mester di yudansa pa por yud’'é
ku su situashon, no por hasié kompletamente responsabel pa loke e ta hasi.

4. Tambe tin kaso kaminda soledat i/0f wakmentu di pelikulanan ku hopi esenanan
seksual, por hiba un hende na masturbashon, ku por resultad den adikshon.

Esakinan ta algun motibu pa kual por baha e falta moral di un persona ku ta masturba, of
asta redusi e falta te na un minimo.

Fornikashon

Nos ta papia di fornikashon ora tin intimidat seksual entre un homber i un muhé paf6 di
matrimonio. Fornikashon tambe ta bai enkontra di e dignidat di e seksualidat humano pa e
siguiente motibunan:

1. Etafaltakue prome meta di intimidat seksual ku ta a engrandesé e union i amor

~ entre e pareha. Pa bo logra e meta aki bo mester por entrega
bo mes ku alma, spiritu i kurpa na bo pareha. Pa hasi esaki
bo mester konosé otro i stima otro. Despues di a konosé otro
e anochi ei i bai un ‘one night stand’ ku otro, no por papia di
konosé otro, ni di stimashon, te pa papia di habri pa
prokreashon i edukashon di yu.

2. Asta sita trata di un pareha biba pa hopi tempu kaba ku yu ku tur, e ta un akto
desordena komo ku no por papia di un entrega i un union total. | manera nos a mira
kaba asina e relashon seksual ta falta ku un di e tres metanan, e ta ta bira inkasto.

3. Fornikashon ta bira un pikd mayor ora e ser kometé ku menornan di edat.

Pornografia

Pornografia ta na momentu ku e aktonan seksual entre un pareha ku mester ta algu intimo,
keda publika intenshonalmente sea di forma real of pretensivo ( ta hasi manera).
Pornografia ta un pika kontra kastidat pasobra:

e E ta bai kontra e esensia di e relashon seksual ku ta un entrega intimo di e pareha
matrimonial na otro, e no ta intenshona pa union i amor entre e pareha, ni tampoko e
no ta habri pa prokreashon.

e Pornografia ta tacha dignidat di tantu e aktornan, produktornan, komo di e publiko ku
ta wak pornografia. Pasobra pornografia ta opheto di plaser superfisial i un forma di
gana plaka ku ta kontra di e dignidat di e ser humano.

¢ Pornografia ta hinka esnan konserni den un ilushon di un
mundu di fantasia irealistiko.

e E ta sigur un peliger pa mucha i hdbennan ku awendia
por yega ku muchu mas fasilidat na materialnan
pornografiko.

Prostitushon

Prostitushon ta viola e kastidat na kua nos boutismo ta obliga nos i ta kontamina nos kurpa
komo un tempel di Spiritu Santu. Prostitushon ta berdaderamente un plaga sosial.

Prostitushon ta viola e dignidat di

e esun ku ta praktik’é i asina ta redusi su mes na un opheto di deseo seksual.
e esun ku ta paga p’é tambe ta peka gravemente kontra su mes i kontra kastidat.

Normalmente ta hende muhé ta prostitui, pero e por ta hende homber, un hében i asta un
mucha tambe. Ta un pika di ofensa ékstra pa esun ku ta paga pa tene relashon seksual ku
un menor di edat. Qunke semper ta un pikd grave pa entrega bo mes na prostitushon, tin
algun faktor ku por redusi e responsabilidat di e falta:

epobresa: nesesidat di sen sin solushon, por pone ku un hende
por opta pa prostitushon. (p.e. un mama sin trabou desespera
pa kumpra remedi of pan pa su yunan).

eschantahe: ora ku trafikantenan di hende, ‘loversboy’ nan i tin
biaha asta mayornan ta obligd un hende pa prostitui kontra di
su boluntat.

epreshon sosial: Ora ku prinsipalmente hébennan ke konta
den nan grupo sosial i nan no ke keda tras, pa otronan no tenta
nan, nan ta uza prostitushon pa yega na sén pa kumpra nan

kosnan material.

Homoseksualidat

Homoseksualidat ta keda defini komo relashon seksual entre
hende homber of entre hende muhé ku ta keda atraé ®0 ® O
seksualmente eksklusivamente of predominantemente na
personanan di e mésun sekso.

Durante siglonan i den diferente kultura homoseksualidat ta
manifestd su mes. E origen sikoldgiko ta difisil pa aklara. Santa
Skritura ta presenta e relashonnan aki komo un degradashon grave di e ser humano i,
tradishon di Iglesia a deklara konsistentemente ku “aktonan homoseksual ta bai kontra
reglanan di kastidat pasobra:

e E takontrali na e lei di naturalesa. Dios a krea e hende homber i e hende muhé
fisikamente destina pa otro. Fisikamente e homber tin loke e muhé no tin i visa
veérsa. E forma di kurpa aki ta pone ku por tin un berdadero union entre e homber i e
muhé na momentu ku nan ta bira ‘un karni’ den relashon seksual. Nan ta pas manera
dos pida puzel den otro. Niun otro kombinashon no por pas asina perfekto den otro.

e Aktonan homoseksual no por soru pa prokreashon. Un pareha homoseksual no
por soru pa prokrea un yu di nan dos.

¢ Homoseksualidat no ta soru pa e pareha komplement4 otro berdaderamente ni
afektivamente, ni seksualmente. No solamente fisikamente e homber i e muhé ta
komplementda otro, pero tambe den e parti afektivo. E homber ta traha pa e por
defendé i supli pa e muhé i su yunan. Ta p’esei su postura ta mas fuerte i sttm mas
bas, su man i pia mas grandi, su skouder normalmente mas hanchu ku e muhé, etc.
E muhé ta traha pa kuida i stima su kasa ku su yunan. Hopi biaha e muhé su kurpa
ta mas moli, mas tierno pa e por brinda amor i karifio. E homber ta fisikamente
fuerte, pero e muhé ta mentalmente fuerte. Bo ta imagina bo un homber den dolor di
parto, of un muhé traha duru henter dia den solo kayente, hasiendo un trabou ku ta
eksihi hopi forsa fisiko, kaba bin kas dal un bafio, un komé i e ta kla pa bai un guera
atrobe? Un muhé ta mira detayes, e homber tin un “overall view”. (Un muhé por bisa
bo presis kiko un hende tabatin bisti; e homber a mira solamente ku e hende a keda
bon of malu den su pafa.)
Un pareha di ‘guy’ lo falta e bista pa detayes, e ternura i kuido ku un muhé por duna,
i e pareha di ‘lesbiana’ lo sinti falta di e protekshon, forsa brutu i e outoridat ku e
homber por brinda. Nan lo por logra imit4 un pareha heteroseksual, pero nunka
igualé.

Relashonnan homoseksual no ta keda aprobéa den bista di Dios i konsekuentemente pa
Iglesia tampoko. (Romanonan 1, 26-28)

Kiko ta e motibu ku un hende tin tendensia homoseksual?

E tendensia homoseksual ta profundamente ankrd den un kantidat signifikante di homber i
muhé. Ta for di chikitu por ripara esaki serka han. No ta han mes a skohe nan aktitut
homoseksual. E tendensia aki, ku han sa ku ta desordena, ta un prueba pisa pa mayoria di
nan. Pa e motibu aki mester trata e personanan aki ku réspet, komprenshon i sensibilidat.
Kualke forma di diskriminashon ilegal mester keda evitd. Homoseksualnan - si nan ta
kristian — nan tambe ta yama pa kumpli ku e boluntat di Dios den nan bida i den nan kaso
hasi e sakrifiso di praktika kastidat dor di apstené pa restu di nan bida di relashon seksual.
Esaki dor ku nan lo no por entregd nan mes berdaderamente i total na e sekso opuesto i
entrega na un di su mésun sekso, no ta aproba pa Dios.

Loke ta alarmante Ultimamente ta ku homoseksualismo ta keda propaganda manera un
moda, un ‘way of life’, ku bo por skohe pa praktika si 6f nd. Loke ta trese kuné ku no ta
esnan ku realmente ta homoseksual so ta praktikd homoseksualismo, pero asta esnan ku no
ta, ta bai eksperimenta ku homoseksualismo.

Homoseksualnan ta wordu yama pa biba kastidat. Pa medio di e birtut di dominio propio, ku
ta eduka nan na libertat interno, ku e sosten i guia desinteresa i amistoso di otronan. Pa
medio di orashon i e grasia di e sakramentonan, nan por i mester progresa gradualmente i
firmemente riba e kaminda di perfekshon kristian.

Violashon seksual

Violashon seksual ta ora un persona ta forsa un otro persona
pa tene relashon seksual. Agreshon seksual no ta méskos ku
violashon. Agreshon seksual ta ora un hende hasi aktonan
seksual ku un otro kontra di su boluntat manera: sunchi den
boka, mishi ku su partinan intimo, karisia e otro etc. Den kaso di
violashon seksual ta ora un hende ta keda forsa pa tene
relashon seksual i su kurpa ta keda penetra. Agreshon seksual i violashon seksual tur dos ta
kastigabel pa lei sivil i pa lei di Dios.

Tin bia séks ta kuminsa ku konsentimentu di tur dos, pero e hasimentu di amor ta bira
diskushon i violensia, kaminda bo ta keda forsa pa tene relashon seksual. Tur hende ku tene
relashon seksual tin derecho di bisa ‘stop!’ i stop di tene relashon seksual na kualke
momento. Si e otro persona obliga bo pa sigui tene relashon seksual, e ora ei esei ta
maltrato of violashon.

Violashon seksual ta e violashon forsa di un persona su intimidat seksual. E ta un atake riba
hustisia i amor. Violashon seksual ta representé un violashon hopi serio di kada ser humano
su derecho riba réspét, libertat i integridat fisiko i moral. E ta kousa dafio serio ku por afekta
e viktima pa bida largu. Semper e ta un akto intensamente malu. Mas pi6 ainda ora e
violashon keda kometé dor di mayornan i familiarnan ( insesto) of dor di otro adultonan
kontra e muchanan ku ta keda konfia na nan.

Violashon seksual ta asina desordend, ku no solamente Dios, Iglesia, i komunidat ta kontra
violashon seksual, asta e kriminalnan ta kontra violashon seksual. Si bo kai sera pa motibu
di kualke otro delito, lo bo por keda asepta pa e otro prisoneronan, pero si ta pa violashon
seksual bo a kai sera, bo ta bai pasa mal ratu den prizon.

8.3 Seksualidat den matrominio

Seksualidat ta enfoka riba amor matrimonial entre homber i muhé. Den matrimonio, e
intimidat fisiko di e pareha ta bira un sefal i promesa di komunion spiritual. E laso
matrimonial entre personanan boutisd, ta keda santifika dor di e sakramentu di matrimonio.

Seksualidat ta onorabel i digno entre esposonan

Seksualidat ta un fuente di goso i plaser. E Kreador mes tabata ke pa e
esposonan eksperensia plaser i satisfakshon den kurpa i mente den e
sirbishi di prokreashon aki. Pues e esposonan no ta hasiendo nada malu
ora nan ta persigui i disfruta di e plaser aki. Nan ta aseptéa loke e Kreador
intenshon& pa nan. Tur kos ta pérmitibel den e intimidat seksual di
esposonan, basta e ta hiba tur dos na un union i amor mas profundo. Na
momentu ku un di nan no ta sinti su mes konfortabel ku e akshon, e akshon
ei ta bira prohibi pa e pareha ei. Sinembargo, esposonan mester tene
kuidou pa nan no surpasa e limitenan di moderashon apropia. Aktonan manera masogismo,
ku ta afekté dignidat di e relashon seksual mester keda evité.

Pa medio di e union di e esposonan, e propoésito dobel di matrimonio ta keda alkansé: e
bienestar di e pareha mes i e transmishon di bida. No por separa e dos nifikashonnan of
balornan di matrimonio aki, sin kambia profundamente e bida spiritual di e pareha of sin
pone e balornan di matrimonio i e futuro di e famia na peliger. E amor matrimonial di
homber i muhé ta pues someti na e dobel eksigensia di fieldat i fertilidat.

» E fieldat matrimonial

E pareha ta forma “un komunidat intimo di bida i amor konyugal, funda pa e Kreador
i poné bou di Su mes leinan. E komunidat aki ta wordu establesé pa medio di e pakto
matrimonial, ku otro palabra: pa medio di un akuerdo personal i mutuo irevokabel.”
Tur dos ta duna nan mes definitivamente i kompletamente na otro. For di awor
pa dilanti nan no ta dos mas, ma nan a bira un karni. E obligashon ku e esposonan
a drenta aden di nan propio boluntat liber, ta imponé riba nan e obligashon pa tene
esaki intakto i inkebrantabel. “Loke Dios a uni, no laga hende separa” (Mk 10:9).

> Fertilidat ta un regalo
Fertilidat ta un regalo (un don) i un meta di e matrimonio, pasobra amor konyugal
naturalmente ta hasi esfuerso pa ta fruktifero. E yu no ta algu ku ta bini di paf6 di e
esposonan, no ta algu ku nan por bai buska of kumpra un kaminda. E ta nase di nan
amor mutuo, e ta surgi segun e boluntat di Dios, den e sentro di nan mutuo amor,
komo un fruta i kompletashon di nan amor i union.
Iglesia “ta skohe pa bida” i ta sostené ku “tur akto matrimonial mester keda habri pa
e transmishon di bida.

E doktrina aki ta basa riba e laso inkebrantabel entre e dos metanan dje akto matrimonial ku
ta union i prokreashon ku Dios a establesé i ku hende no mag di kibra.

Regulashon di reprodukshon

Manera nos a mira kaba un pareha kasa pa motibunan legitimo por disidi di tuma e
responsabilidat pa regula reprodukshon i evitd e nasementu di yunan. Ta keda na nan pa
soru pa:

e e deseo aki no surgi for di egoismo, pero ta di akuerdo ku e generosidat rekeri di un
mayor responsabel.

e Ademas, nan lo mester adapta nan komportashon na e kriterionan ophetivo di
moralidat. Pa esaki ta absolutamente nesesario ku e birtut di kastidad apstinensia
matrimonial mester keda praktik&d ku un kurason sinsero.

“Nan mester ta konsiente ku ta solamente si e dos metanan esensial di relashon seksual
keda respeta, esta union i prokreashon, e akto matrimonial ta kumpli ku reglanan di kastidat.

Métodonan moral i inmoral pa regula reprodukshon.

Abstinensia periodiko, ta e métodonan di kontrol di nasementu basa riba opservashon
propio i e uso di periodonan infertil ta di akuerdo ku e kriterionan ophetivo di moralidat. E

métodonan aki ta respeta e kurpa di e esposonan, nan ta promové ternura mutuo i ta
faboresé e kresementu di berdadero libertat.

Di otro banda, manera nos a mira kaba ku kualke akto ku — sea den antisipashon dje akto
matrimonial, of durante di su transkurso, of den desaroyo di su konsekuenshanan natural —
ku tin komo meta pa hasi reprodukshon imposibel, ta intrinsikamente malu. Pasobra den e
kasonan aki e esposonan no ta kumpli ku e kondishonnan (union i prokeashon) pa e akto
seksual ta humanamente digno.

Papel di estado (gobiernu) den desaroyo demografiko (planifikashon di kantidat di
suidadano)

E estado ta responsabel pa e bienestar di su siudadanonan. P’esei e tin derecho di tuma
medidanan pa dirigi e desaroyo demogréfiko di e poblashon. E estado no ta permiti pa usa
medionan den e area aki ku ta kontrali na lei moral. Planifikashon demografiko por keda hasi
pa medio di informashon ophetivo i respetuoso, pero no pa medio di intervenshon outoritario
of medidanan obligatorio. No ta akseptabel pa gobiérnu remplasa esposonan komo esnan
prinsipalmente responsabel pa reprodukshon i pa eduk& nan yunan.

Sagrado Skritura i e praktika tradishonal di Iglesia ta mira den famianan riku na yunan un
sefial di bendishon di Dios i di e generosidat di e mayornan. Esaki ta nifika sufrimento grandi
pa parehanan ku tin ku deskubri ku nan ta infertil. Méskos ku den kaso di entre otro Abram i
Sarai i tambe Zakarias i Elisabeth.

Investigashon sientifiko dirigi na remedi& infertilidat humano, mester keda enkurash& basta
ku e ta dirigi “na servisio di e ser humano, di su derechonan, di su bienestar berdadero i
integral i di akuerdo ku e plan i e boluntat di Dios. Kisas dor di duna vitamina, hasi
operashonnan korektivo étc. Esta tur loke por yuda halsa e posibilidat, ku e pareha por
konsebi na e manera natural den relashon intimo di e pareha.

Téknikanan di fertilisashon ku ta moralmente inaseptabel ta e téknikanan ku ta kondusi
na un interupshon di e rol di e mayornan atraves di intervenshon di un terser 6f mas persona
den e proseso di prokreashon manera:

= Donashon di sperma of webu
E téknika aki ta inseminashon i
fekundashon in vitro=IVF, ku ta e

IVF PROCESS unlmfa_ntu dl\e webg di un hende
muhé i e spérma di un homber den
Tests & Ovarian Egg y ] . .
Diagnosis un ‘reageerbuis’ den laboratorio. Si
o N |« e webu i e spérma ta di e pareha
& 2 e @ kasé, e pika ta ménos grave. Pero
R si ta bai skohe webu, of sperma for
. —_— i} di un banko di spérma, di hendenan
= K deskonosi, si e pika ta bira mas

&9 v : I grave. Pasobra den e promé kaso
°® 1 sikiera nan ta berdadero tata i
: mama di e yu, pero den e ultimo
kaso no.
Djis imagina bo ku e donor di e sperma of webu deskonosi ei ta parti di un di nan su
famia sin nan sa. E ora ei bo por hafia bo ku kaso di insesto sin sa. Of si dos yu
providente di e mésun donor, disidi di bai forma un famia i despues resultd ku nan
dos ta ruman sin sa.
Un otro problema ku IVF tambe ta ku bo por hafia bo ku muhénan ku no ke tin niun
moléster ku homber, pero ku ke yu si, por disidi di praktika IVF i konsekuentemente
priva e yu di tin un tata ku e konosé.

= Mama supstituto =draagmoeder).
P ) E praktika aki ta ser uza mayoria biaha den kaso ku e esposa no por
karga e barika su mes. E ora ei pa medio di IVF dokter ta fertilisa e
webu i simia di e esposonan i insemina esaki den e matris di un otro
hende muhé, ku ta bai karga e yu nuebe luna pa nan. Esaki tambe ta
bai enkontra di e derecho eksklusivo ku por bira tata i mama
solamente mediante di e union di un homber i un muhé.
Aparte di esei komo pareha boso lo por pasa nuebe luna den un ansha tremendo
pensando si e mama supstituta ei ta kuida e bida di boso yu manera mester ta.
Imagina si e disidi di bebe burachi konstantemente; huma sigaria of droga; trasnocha
sin duna su kurpa sufisiente sosiegu; praktika séks parotin peligra bida di boso yu;
hui bai ku boso yu, of fayesé promé ku e
duna lus na boso beibi. Mira kuantu kos por
bai robes den e kaso aki. n
g
i VR o

Al fin i al kabo, e akto pa medio di kua un yu ta hafia
bida e ora ei no ta un akto mas den kua dos hende ta 3
entrega nan mes na otro, ma e bida i identidat di e A,
embrio ta keda konfia na spesialistanan médiko i “KUO,D
bioldgiko, i teknologia ta kuminsa domina e origen i
destino di e persona humano. Un relashon di dominio
asina riba su mes ta kontrali na e dignidat i igualdat
ku mester ta komun pa mayornan i yunan.” Solamente réspét pa e vinkulo entre e
nifikashonnan di e akto matrimonial i respét pa e unidat di e ser humano por kondusi na
reprodukshon ku ta konsistente i ku ta salvarguardié e dignidat di e ser humano.

“don”. E “regalo di mas bunita di matrimonio ta e nasementu di un
yu. Un yu no mester keda mird komo un opheto di propiedat. E yu \ M

Un yu no ta pertenesé na e kategoria di “mester”, sino e ta un \ r
|
tin dos derechi: M

¢ pata e fruta di e akto spesifiko di amor konyugal di su
mayornan

e tambe e derecho di keda respeta komo hende for di e
momentu di konsepshon.

E evangelio ta sifia nos ku sterilidat fisiko no ta un pika. Esei ta nifika ku no ta un pika si
un pareha no por hafia yu. Esposonan ku, despues :

di a tuma tur kuido médiko apropiéa i ainda ta sufri di
infertilidat, por buska konsuelo den e Krus di Sefior.
Nan por mustra nan generosidat dor di adopta
muchanan bandoné i dor di duna servisio na nan
préhimo.

8.4 Pikanan kontra di e dignidat di matrimonio

Adulterio

Adulterio. E término aki ta keda usa pa deskribi infidelidat den
matrimonio. Ora dos persona, di kua por lo ménos un ta kasa,
drenta den un relashon seksual, maske ta temporalmente ku
otro, nan ta kometé adulterio. Kristu ta konden& no solamente e
akto di adulterio so, pero asta e deseo mes pa kometé adulterio.
E di seis mandamentu i e testamént nobo i e profetanan ta
kondend adulterio kategérikamente i ta konsider’é un pika grave.

Adulterio ta un inhustisia. Ken ku kometé adulterio:

= tafaya den su obligashonnan,

* taviola e promesanan di laso matrimonial,

» taviola e derecho di e otro partner di risibi fieldat,

» ta dafia e institushon di matrimonio, dor di kibra e kontrato riba kua e ta dependé.

» ta perhudika e bienestar di e di muchanan, ku mester di un konekshon stabil entre
mayornan.

» ta perhudika e sosiedat, pasobra famianan kibra ta forma un sosiedat instabil.

Divorsio

Sefior Hesus a enfatisa e intenshon original di e Kreador, ku tabata ke pa matrimonio ta
indisolvibel. P’esei e ta aboli e kumplimentu ku a drenta den e lei bieu Personanan batisa,
ku a drenta i konsumé& nan matrimonio, e matrimonio ei no por keda disolvé pa
ningun poder humano, ni pa ningun kousa, ku eksepshon di morto.”

E separashon fisiko di e esposonan miéntras ta konservé e laso matrimonial (pues e

personannan aki no por kasa i/of tene relashon ko otro hende), por keda permiti den sierto
kasonan preskribi pa lei di Iglesia. Si divorsio sivil ta e Uniko opshon pa salbaguardia sierto
derechonan legal, e kuido di e yunan of e protekshon di e herensia, e por wordu tolerd, sin

ku e ta bira un eror moral. Por ehempel den kaso ku un di nan bira adikto kroniko na droga
of wega di plaka i ta gasta tur plaka i peligra propiedatnan di e famia.

Divorsio, tarepresenti un violashon grave di lei natural.

» E ta destrui e derecho di e kontrato ku e esposonan a
sera libremente pa komparti bida huntu te na morto.

= De fakto, si e personanan aki kasa atrobe pa lei sivil, e
infrakshon ta bira mas serio ainda, pasobra e persona ku
a bolbe kasa ta hafia su mes den un situashon di
adulterio publiko i permanente.

» Sie esposo, despues di divorsia di su esposa, tuma un otro esposa pa su mes, e ta
kometé adulterio, pasobra e ta pone e muhé aki kometé adulterio; i e muhé ku ta
biba huntu kuné tambe ta kometé adulterio, pasobra el a tuma esposo di un otro
muhé.

= Divorsio ta mustra tambe su karakter inmoral dor di stroba bida di e famia i e
sosiedat. E interupshon aki ta kousa dafio serio:

o pa e partner ku ta keda bandona;
o pa muchanan ku ta sigui sufri di e divorsio di nan
mayornan i ku ta sinti nan mes ranka meimei di nan

mayornan

o pero tambe pa komunidat den su totalidat, pa motibo di su T
karakter kontagioso, divorsio por bira un berdadero plaga
sosial. Ku tur e posibel gastunan ku esaki por trese kuné pa loke ta trata:
ayudo sosial, gastunan pa ripiti afia eskolar na momentu ku problemanan
stroba estudio di e yunan, kuido médiko i psigriatiko, gastunan mas haltu di
prizon i internatnan,etc)

Por sosodé ku un di e esposonan ta e viktima inosente di un divorsio otorga pa lei sivil; den
e kaso aki e persona ei no ta moralmente kulpabel. Tin un diferensia signifikante entre e
partido ku a hasi un esfuerso onesto pa keda fiel na e sakramento di matrimonio i ku a keda
bandona eroneamente, i e partido ku, pa su mes kulpa serio, ta kibra un matrimonio ku ta
eklesiastikamente balido .

Poligamia

Poligamia esta un hdmber ku mag kasa ku mas ku un muhé, ta permitibel den sierto kultura i
religionnan. Tog poligamia no ta di akuerdo ku e lei moral komo ku :

o E ta “radikalmente kontradiktorio na e komunion di matrimonio: de echo, e ta nenga
direktamente e plan di Dios manera revela na nos for di kuminsamentu;

e e ta kontrali na e dignidat personal igual di hende muhé i hende homber, ku ta duna
nan mes na otro den matrimonio ku un amor ku ta total i pues Uniko i eksklusivo.

Nos por imagin& e konflikto interno di un homber ku ta desea di
komberti bira kristian, i ku pues ta hafia su mes forsa pa rechasa un
of mas muhé ku ken el a biba den relashon matrimonial pa afianan
kaba. Komo un kristian ku antes tabata biba un bida poligamo, e ta
seriamente obligé pa hustisia pa kumpli ku su obligashonnan pa ku
Su eks-esposanan i su yunan.

Insesto

Insesto ta referi na relashonnan intimo entre hende ku tin relashon di sanger 6f matrimonial
te na un grado, ku no ta permiti matrimonio entre nan. Por ehempel: Un hende no por ta den
relashon intimo ku su mama, su tata of ku su yu, ni maske nan ta di kriansa i no di sanger.
Insesto ta destrui relashonnan familiar i ta degradé e hende na e nivel di bestia.

Abusu seksual di mucha

Abusu seksual di muchanan dor di adulto 6f hébennan kende a
konfi4 na nan kuido , tambe por keda asosia ku insesto. Den e
kaso aki tin un ofensa dobel pa motibo di

= ¢ atake eskandaloso riba e integridat moral i fisiko di e
hébennan ku ta keda marké pa henter nan bida.
» Ademas, e ta un violashon serio di e responsabilidat di edukad6nan.

Biba huntu sin ta kasa
Ta papia di konbibensia sin kasa ora un hdmber i un muhé ta nenga di duna un forma legal i
publiko na nan union, ku ta inklui intimidat seksual. E ekspreshon “amor liber” ta engafioso:

= Ki balor un relashon amoroso por tin, si e pareha no ta komprometé nan mes ku otro
i asina ta duna testimonio di nan falta di konfiansa den e otro, den nan mes of den
futuro?
= Konbibensia sin kasa ta sosodé den situashonnan hopi diferente:
o konkubinahe,
o e rechaso di matrimonio komo tal
o 0of e inkapasidat pa komprometé ku otro riba término largu.

Tur e maneranan di biba aki ta kontrali na e dignidat di matrimonio:

nan ta mina e idea béasiko di famia;

e nan ta debilith e sentido di fieldat.
Nan ta kontrali na e lei moral: ku ta dikta ku e akto matrimonial por tuma luga
solamente denter di matrimonio; pafé di e kuadro aki semper e ta un pika grave ku ta
eksklui bo for di komunion sakramental (= bo no por bai risibi kurpa di Kristu).

Awendia, tin hende ta pidi un tipo di “periodo di prueba” ora nan tin intenshon di drenta den
un matrimonio. Maske kon serio e intenshon di esnan ku ta partisipa den relashonnan
seksual prematuro aki ta, “e tipo di relashonnan seksual prematuro ei di ningun manera no
ta garantisa sinseridat i fieldat den e relashon e entre homber i muhé. Union fisiko ta permiti
moralmente, solamente ora un komunidat definitivo di bida a keda establesé entre un
homber i un muhé. Amor entre hende no ta tolera un “periodo di prueba”. Amor ta rekeri un
regalo total i definitivo di e personanan pa ku otro.

E inhustunan ta hustifika

Mayoria di nos a, ta i lo faya ku entre otro e leinan di kastidat. Pero e gran notisia ta ku nos
por keda salba for di e huisio di Dios, pa medio di fe den Hesukristu. Hesukristu a duna
Su sanger komo ekspiashon di e pikanan kontra kastidat aki tambe. (Rom 3:21-26).

Nos ta lesa tambe tokante e diferensia entre pasado i presente i su konsekuensianan pa
seksualidat, entre otro, den e promé karta na e Korintionan:

“ Sigur sigur boso ta na altura ku esnan malbado no tin parti den reino di Dios. No gafia
boso mes: hende inmoral, hende ku ta adora diosnan falsu, ta kometé adulterio, ta praktik&
homoseksualidat, of ta drumi ku homoseksual, ta horta, ta golos pa kos, ta bebe fuma, ta
kana zundra otro hende, of ta hasi kos di ladron, niun di nan lo no hafia parti den e reino di
Dios. Antes algun di boso tambe tabata asina. Ma den nomber di Sefior Hesu-Kristu, pa
medio di Spiritu di nos Dios, boso a keda purifik4 di pika, a keda dedika na Dios i El a
asepta boso komo hustu den su bista.” (1Kor 6:9-11).

No tin lugé pa ningun pekador den e reino di Dios. Solamente e hende ku a kibra ku
su pasado pekaminoso i awor ke biba pa Dios, ta pertenesé den e reino di Dios. Ken
ku kai bek den pikanan bieu, mester rekonosé esaki mesora i kibra ku e pika atrobe.

9. Influensha di media riba bida kristian

Radio, korant i televishon i tur otro medionan di komunikashon ta hunga un rol importante
den nos bida, pero nos ta mira ku medionan sosial a tuma pa gran parti e di e luga di
medionan tradishonal over. Medionan sosial a bira un parti indispensabel den nos bida
diario. Facebook, Instagram, Tiktok, Twitter, Snapchat etc, ta tuma serka tantu grandi komo
chiki hopi di nos tempu den “beslag”. Hopi a keda skirbi i bisa kaba tokante di e fenémeno di
medionan sosial aki. Nos ta preokupa pa sa e influensia ku medionan sosial tin riba nos bida
en general, pero partikularmente ki influensha nan tin riba nos bida di fe. Si hende ta pasa
asina tantu tempu riba medionan sosial, ta I6giko ku e mester tin influensia riba nos bida.
Kiko ta e kos asina interesante ku ta pasando riba kanalnan di medionan sosial ku e ta
akapara atenshon di hende diariamente pa tantu ora asina? Kon bo por ta ‘sosial’ tras di un
pantaya?

9.1 Uzo di telefon selular bou di mucha i hdbennan

Awendia, muchanan ta nase praktikamente ku un telefon selular den nan man, ku
difisiimente nan ta laga bai, hasta ora di drumi, ora di bai wc i durante un prueba na skol. Ta
manera ku henter nan mundu ta drai rond6 di nan telefon i ku sin dje nan no por hala rosea.
Bo ta skrol dor di Instagram, Facebook , Whatsapp, of TikTok i ora bo pone bo telefon un
banda, bo ta puntra bo mes unda e tempu a bai. Ta resulta ku nos ta pasa mas tempu riba
medionan sosial ku nos ke i no ta semper e ta hasi nos felis. Hobennan en partikular ta sufri
di e konsekuensianan negativo di medionan sosial.

Investigashon ta mustra ku mas ku kuater mion Hulandes ta malkontentu ku nan uso di
medionan sosial. Ademas, 2.2 mion hende ta indika ku nan ta sinti nan mes ménos kontentu
debi na uso di medionan sosial. 6.3 miyon Hulandes ta pensa ku medionan sosial ta forma
un peliger pa nos bienestar mental.

E investigaddénan tambe ta mira un vinkulo fuerte entre uso intensivo di medionan sosial i
ménos felisidat ku medionan sosial. | algu ta resalta: “E generashonnan mas yon (Gen-Z i
Millennials) ta dedik& hopi tempu na dje, pero tambe ta esnan ku ta relativamente ménos
kontentu kuné.”

Sentro di Investigashon Pew a investiga e uso i popularidat di medionan sosial bou di
adultonan merikano na kuminsamentu di 2019. E enkuesta a hafia ku YouTube i Facebook
ta e plataformanan sosial mas usa pa adultonan, pero hébennan ta prefera SnapChat i
Instagram.TikTok ta segun informe e ret sosial ku ta krese mas lihé bou di usuarionan mas
yon.

Uso di medionan sosial ta kasi universal bou di hébennan di awendia. Sentro di
Investigashon Pew ta informa ku 97 porshento di hébennan di 13 pa 17 afia ta usa por lo
ménos un di e shete plataformanan “online” grandi.

E kantidat di tempu ku ta pasa riba wépsaitnan sosial ta asombroso. Un informe ta indika ku
e hoben promedio di 13 pa 18 afia ta pasa mas 0 ménos nuebe ora pa dia riba medionan
sosial; hdbennan di edat 8 pa 12 ta pasa mas 0 ménos seis ora pa dia riba retnan sosial.

Benefisionan di medionan sosial?
Medionan sosial i teknologia ta ofresé varios benefiso manera:

e mas komodidat i konektividat
Keda den kontakto ku famia i amigunan ront mundu via emalil, teksto, FaceTime, etc.
e akseso rapido na informashon i investigashon
e banko i pagamentu di kuenta na bo alkanse
e sifiamentu online, abilidatnan profeshonal, deskubrimentu di kontenido

e mas envolvimentu den aktividatnan sosial (rekoudashon di fondo, konsientisashon
sosial, dunamentu di bos)
posibilidat di merkadeo grandi

e opshonnan di trabou remoto

Medionan sosial por ta bon, pero si hébennan sinti nan mes inkomodo tokante algu ku nan
ta mira of lesa riba medionan sosial, nan mester konfia nan mes sintimentunan i papia ku un
hende: un mayor, un maestro, of un otro adulto di konfiansa. Bullying, menasa i krueldat riba
medionan sosial ta tur sefial ku e persona ku ta hasi e kosnan aki mester di yudansa.

Den e buki De plussen en minnen van social media jongeren aan het woord’, nos por mira
resultadonan un investigashon hasi riba uzo di medio sosial bou di hébennan.

Hébennan ta usuarionan prinsipal di medionan sosial. Mayoria ta usa tres pa sinku diferente
medio sosial i ta pasa oranan pa dia riba nan telefon. Tin preokupashon tokante di e praktika
aki bou di mayornan i maestronan, i tin bia bou di e h6bennan mes tambe. Relatonan
negativo tokante influensia di medionan sosial ta aparesé mas tantu den medionan di
komunikashon kompara ku e relatonan positivo. Pero esaki no ta bin dilanti den e resultado
di investigashonnan sientifiko ku ta keda hasi regularmente. E raport aki ta mustra e
bentahanan i desbentahanan di uso di medionan sosial. E bentahanan di medio sosial ta
muchu mas tantu ku e desbentahanan.

Nan a yega na e siguiente konklushonnan despues di investigashon:

e Mas ku mitar di e hdbennan ta kere ku medionan sosial di komunikashon tin un bon
influensia riba kon kontentu nan ta.

e | tambe mayoria di nan ta kere ku medionan sosial ta un bon influensia (57%) riba
kon konekta nan ta sinti nan ku nan amigunan.

Pero e rapport aki tambe ta mustra aspektonan negativo.

e Mas ku un tersera parti di e hébennan ta kere ku medionan sosial tin mal influensia
riba nan imagen propio. Esaki ta konta pa mas o ménos mitar di e mucha muhénan.

e Tambe un kuart di e hébennan ta bisa ku nan ta sinti nan mes ménos kontentu pa
motibu di medionan sosial. Esei ta un kantidat signifikante.

e Un proporshon chikitu di hébennan (2%) ta bira estresa dor di medionan sosial. Pero
nan strés ta keda kousa muchu mas tantu dor di skol, huiswerk, i tur loke ku nan
mester hasi.

e Mas ku un kuart di hébennan ta sinti nan preshona pa semper ta disponibel riba
medionan sosial i semper tin ku kontesta i reakshona riba loke tin riba medionan
sosial. (Pensa riba kantidat di appnan ku bo mester kontesta, komentario i ‘likes’ ku
bo tin ku duna riba postnan ku nan a ‘tag’ bo aden. Reakshon riba postnan di bo
amigunan riba medionan sosial etc.) | al fin i al kabo, esei tambe ta bira parti mas
den tur e kosnan di hasi, loke por kontribui na (mas) strés.

e Taimpreshonante ku hdbennan en partikular hopi biaha no ta papia ku nan
mayornan di nan eksperensianan negativo riba medionan sosial. Nan ta papia mas
lihé di e kosnan dushi ku nan ta eksperensia, i nan ta papia ménos di e kosnan
ménos dushi ku nan ta eksperensia riba medionan sosial ku nan mayornan. Ku tur e
konsekuenshanan ku esaki por trese kuné.

Un di e problemanan ta ku e hébennan di awendia ta den un krisis di salt mental. E
krisis ei a kuminsa, segun Haidt, ora ku mas i mas hében tabatin akseso na un smartphone.
Algun di e problemanan kousa pa e “smartphone” ta:

mMénos sofio,

ménos enfoke,

ménos kontakto personal real,
oumento di soledat

Meénos outo-estima.

Segun estudionan hasi uzo eksesivo di medionan sosial tin un impakto negativo riba
sall mental di hébennan. Aki ta sigui opinion di diferente spesialista:

E sikologo Jonathan Haidt ta bisa: “Desde e introdukshon di medionan sosial,
hébennan a bira mas ansioso i depresivo.

E Psikiatra van Fenema ta bisa: Komo psikiatra, nos ta ripard ku hopi biaha nos ta
atendé ku hébennan ku ta den problema i ku ta trata di hébennan ku a nase
alrededor di afia 2000. Mi ta mira hopi ansiedat, depreshon, suisidio, inseguridat i
abandono. Hopi hében ta falta seguridat i pertenensia. E ta parse un tiki un
generashon ku ta dualu sin destino.” Uzo di smartphone eksesivo ta manera laga un
generashon lanta ku kokaina den nan saku.” E efektonan adiktivo enorme di uzo di
medionan sosial pa bo selebro ta méskos ku den kaso di kokaina, séks, wega di
plaka etc. Uzo di medio sosial tin e mésun mekanismo pa adikshon.” Ademas di ta
un porta pa kontakto sosial, medionan sosial tambe por duna nos un impulso grandi
pa ego. Hende ta sensitivo pa komplimént, pasobra nos ke sinti nos apresia. Esaki ta
un nesesidat humano bésiko i ta fortalesé nos imagen propio. Laga esaki ta un di e
karakteristikanan mas prominente di kanalnan di medionan sosial! Un ‘like’ riba
Facebook, un retweet riba Twitter of un ‘like’ riba Instagram. Basikamente, esaki ta
manera un hende ta bisa bo ku bo ta bunita o0f un hende ta hafia un di bo chistenan
leuk. Hende ta manda prenchi i plachi bunita pa bo. Si ta wega bo ta hunga, kada
biaha ku bo hasi algu bon e sistema ta rekompensa bo ku palabranan manera:
‘awesome, super, great, that's the way, you nailed it, good job, wonderful etc) E
kosnan aki ta laga nos sinti nos mes importante i na momentu ku nos no risibi e
atmirashon i elogio aki nos ta sinti nos mes malu. Dikon? E elogionan aki ta aktiva e
sistema di rekompensa den nos selebro i e nivelnan di dopamina ta oumenta. Esaki
ta un supstansia ku ta pone nos sinti bon. | mas elogio bo hafia mas bo ke!
Medionan sosial ta kokaina pa bo sistema di rekompensa. Semper bai e
programa ta rekompensa bo i unabes bo sistema di rekompensa keda di “hack”, bo
ta vulnerabel pa adikshon. | unabes bo ta adikto,bo tin un problema hopi serio.”

Un otro konsekuensia di medionan sosial segun van Fenema ta ku hébennan ta
topa otro ménos den bida real, siendo ku, segun Van Fenema, pubertat ta un
fase di sosialisashon hopi importante. “E pregunta ta naturalmente kiko ta e
konsekuensianan si bo no desaroya esei [topa otro fisikamente] na un manera
saludabel dor ku bo a isold bo mes ku bo smartphone?

Kiko ta pasa si bo no hole, papia, hunga i de bes en kuando asta bringa ku otro? Nos
ta un espesie sosial, kaminda kontakto fisiko ta kondusi na tur tipo di hormonanan
nesesario pa un mih6 desaroyo selebral. Hungando huntu ta proteha nos kontra
depreshon i ansiedat. Dor di minimalisa interakshon fisiko ku otro, pasobra hende ta
okupd ku nan telefon, nos ta pérdé un parti fundamental di nos desaroyo durante nos
pubertat.”

Van Fenema tambe ta rekonosé ku hobennan mas
i mas ke skapa di realidat. E ta mira esaki, entre
otro, den e aumento di uzo di droga bao di
hobennan i tambe den uzo di medionan sosial pa
skapa di e realidat. | esei no ta e kaso solamente
serka hébennan, pero tambe serka adultonan. Por
ehempel: Si bo a pasa un mal dia na trabou, bo ta

bai surf riba medionan sosial, pa bo djis lubida un ratu ku mundu ta éksisti. | despues
bo ta realisd ku bo a perde algun ora di bo dia, di bo bida. Pero e ta kalma bo bon i
semper medio sosial ta un distraishon for di e problemanan di bida.”

e van Fenema ta kere tambe ku bo no por hafia sentido di bida, si bo ta wak bo
mes bida so. Bo mester ta parti di algu. Hébennan mester hafia tareanan i
responsabilidatnan pa nan sinti ku nan ta hunga un rol i nan ta konta den e
komunidat. Medionan sosial ta minimalisa e sentido di ta konta den sosiedat aki, dor
ku e hében no tin tempu pa muchu otro kos, ku no ta su telefon.

e Stefan Paas, tedlogo, ta bisa: “Ta hopi tentativo pa pensa ku e smartphone ta e
kousa grandi di tur problema mental bou di hébennan i ku nos tin ku djis pensa kon
pa solushona esei.” Por ta tambe ku e komportashon di hui pa e realidat kresiente di
awendia den nan smartphone ta un sintoma di algu mas profundo. Hende dia pa dia
ta sufri mas di tenshon i ansiedat, loke ta pone ku nan por hui pa e realidat dor
di usa nan smartphone mas.”

e Segun Haidt hébennan religioso ta mih6 proteha kontra e konsekuensianan
negativo di medionan sosial. Un di e motibunan pa esaki ta ku e hdbennan aki ta
forma parti di un komunidat stabil i esei ta hasi nan ménos solitario. Paas ta gusta ku
Haidt ta menshona tambe ku komunidatnan religioso ta duna ritmo na bida.

e Pero segun Haidt i Stefan Paas, hdbennan religioso ta mihé proteha kontra e
konsekuensianan negativo di medionan sosial, ku esnan ku no ta religioso. Un di e
motibonan pa esaki ta ku e hdbennan aki ta forma parti di un komunidat stabil i esei
ta hasi nan ménos solitario. Paas ta gusta ku Haidt ta menshona tambe ku
komunidatnan religioso ta duna ritmo na bida. Semper tin algu pa hasi i selebra:

o bo tin bo momentunan diario pa hasi orashon

o bo tin selebrashon semanal riba dia di Sefior

o bo tin tambe enkuentronan religioso regular manera gruponan di orashon,
infansia misionero, estudio di Beibel etc.

o bo tin preparashon i selebrashon di dianan di fiesta kasi henter afia
(Paskunan, Pentekoster Kristu Rei, fiestanan di Promé Santa Komunion,
Konfirmashon, Kasamentu, etc).

Esakinan i mas ta pone ku un hében religioso tin un sierto ritmo di bida, e tin semper algu
religioso pa ta bezig kuné, loke ta pone ku e no tin tempu pa sinta konstantemente riba su
telefon.

Esaki ta nifika ku uzo di medionan sosial no tin influesia riba fe i bida di e hébennan (i
adultonan) kreyente?

9.2 Bahada di importansia di religion

Lamentablemente nos ta mira ku tin un bahada signifikante di hendenan ku ta kreyente. Dia
pa dia mas i mas hende ta bandona nan fe i ta bai biba un bida sin fe. Misanan ta birando
dia pa dia mas bashi i sigur ousensia di e hobennan ta hopi remarkabel. Mundu tin asina
tantu kos atraktivo di ofresé, ku hende ta satisfasé nan mes mas ku kosnan di mundu i
ménos ku kosnan di Dios. Ku konsekuensia ku nos ta mira un bahada den salt mental den
tltimo afanan.

Literatura sientifiko ta ofresé posibel kousanan pa e bahada den sali mental, entre
otro:

1. Un kousa ku hopi biaha ta keda menshoné ta e importansia di religion ku ta
bahando rdpidamente. Prinsipalmente ora kosnhan bira difisil den bida, ta bira mas
difisil pa superd e krisis sin e forsa i guia spiritual ku bo fe por duna.

2. Un otro kousa ku a kompafa e bahada di religion ta e importansia kresiente di
individualismo, e kreensia ku tur hende por (mester por) biba nan mes bida i ku
hende ta independiente di otro ser (dios). Individualismo ta bai man den man ku e
pérdida di seguridatnan i ta un kuadro kla kiko por i kiko no por. | esei por ta negativo
pa sali mental di un hende, pasobra no ta tur hende tin e mésun fasilidat pa aktua
korekto, sin un kuadro kla stipula di kiko ta bon i kiko ta malu.

3. Un otro posibel kousa ta e kresiente énfasis riba logro, status i rikesa. Problemanan
ku sali mental ta mas komun den sosiedatnan ku ta duna hopi importansia na
kosnan manera: éksito finansiero, status sosial; atrakshon fisiko; estudio; fama etc.
E énfasis ei por krea normanan ku pa algun hében ta irealistiko of inalkansabel. | e
distansia ku ta surgi entre nan ekspektativanan i nan realidat, por afekta nan salu
mental.

Tur e tres posibel kousanan pa un bahada den sali mental menshona ta keda fortifika
i/0f krea pa medionan sosial i teknologia. Ta un biaha so bo tin ku para ketu, 6f komenta

riba kualke post risibi, i e algoritmo teknologiko di e programa mes ta soru pa bo sigui hafia

mas postnan similar. Esaki por stimula un kresementu of kambio di idea of sintimentu serka

bo ku por resulta funesto pa bo sali mental. Por ehémpel:

1. Sibo ta wak i tende konstantemente kosnan anti religioso riba e ret sosial, esaki ta
bai kuminséa debilita i tin biaha asta destrui bo fe.

2. Si konstantemente bo ta hafia mensahenan di otronan ku ta propaganda ku nan mes
por, nan no tin mester di niun hende, ni niun forsa selestial pa dirigi nhan bida i bo ta
mira kon supuestamente nan ta prospera, esaki por pone ku bo ta kai den e mésun
ideanan individualista ku nan.

3. Ora konstantemente bo ta mira kon bon esnan ku plaka, fama i poder ta biba, esaki
por laga bo sinti ku bo bida ta miserabel. Ora bo mira kuantu ta broma ku nan
diploma, nan bon trabou i nan entrada, por laga esun ku ménos estudio i entrada
sinti su mes ménos i/of e ta kore riesgo di keda menospresia pa otronan.

4. Situr ront ta keda propaga ku sierto forma di kurpa, sierto tipo di kabei i kol6 di kueru
ta atraktivo i mas bunita, esun ku no ta disponé di esakinan por sinti su mes ménos,
loke tambe ta afekta su balor propio i su salt mental.

5. Ounke ku intimidashon no ta un konsepto nobo, medionan sosial i teknologia a hiba
intimidashon na un nivel nobo. E ta birando un menasa mas konstante i semper
presente: intimidashon sibernétiko (cyberpesten).

E estado di Rhode Island su leinan i regulashonnan anti-intimidashon ta defini intimidashon i
intimidashon sibernétiko di e siguiente manera: “Bullying” ta ora un of mas studiante hasi
uso di un ekspreshon por eskrito, verbal of elektroniko of ku un akto of gesto fisiko of un
kombinashon di esakinan kontra un studiante ku ta pone ku:

1. ta kousa dafio fisiko 6f emoshonal na e studiante of dafio na propiedat di e studiante

2. ta pone e studiante den miedu konstante pa dafio na su mes of na su propiedat

3. ta krea un ambiente di sifiamentu intimidante, menasante, hostil 6f ofensivo pa e
studiante

4. taviola e studiante su derechonan pa partisipa den aktividatnan di skol

5. ta stroba e proseso edukashonal of e funshonamentu ordena di un skol.

Investigashon ta mustra ku 5.4 mion mucha ta keda kas tur dia, pasobra nan tin miedo di
keda intimida. Segun e Asosiashon Merikano di Suisidologia tambe, e kantidat di suisidio
bou di hébennan di 10 pa 14 afla a oumenta ku mas ku 50 porshento durante e Gltimo tres
dékadanan.

“Cyberbullying” ta nifika intimidashon a traves di uso di teknologia 6f komunikashonnan
elektréniko. Segun estadistika di intimidashon kada 7 mindt un mucha ta keda intimida.
Muchanan ku ta obeso, homoseksual of inkapasita ta keda intimida ku mas frekuensia ku
otro muchanan. Tambe ta asina ku hdbennan bi-rasial i multi-rasial tin mas chens di bira
viktima ku hébennan ku ta identifika ku un rasa. Desafortunadamente ta poko bes un adulto
ta interveni den e kasonan aki. Solamente 4% pa 11% di e kasonan aki ta keda atendé i
solushona. Un kantidat di 85% di tur kaso di intimidashon, no ta keda atendé.

Asina nos por mira ku banda di kosnan positivo di medianan soial, tin tambe e tempu balioso
ku nos ta pérdé nabegando kostantemente riba medionan sosial, i tambe nos por keda
konfronta ku yen di situashonnan i informashonnan ku por afekta nos fe, nos salt mental i
nos felisidat. Hasi uzo konsiente di medio sosial i no pérmitié hasi bo dafio!

Tarea 1:

1. Wak pa bo mes kuantu ora bo ta pasa pa dia riba bo telefon i medio sosial.

2. Analisa ki impakto e uzo di medio sosial tin den bo mes bida, tantu pa loke ta trata e
kosnan positivo, komo esnan negativo.

3. Bo a eksperensia problemanan di sali mental (aislamentu, férdrit konstante,
instabilidat emoshonal, depreshon, pensamentunan di suisidio, “psychose”, etc)
serka bo mes of serka bo konosinan pa motibu di uzo eksesivo di medionan sosial?

4. Bo a yega di eksperensia ‘cyberbullying’?

5. Pensa kiko otro lo bo por a hasi ku bo tempu liber si bo no tabatin akseso na
teknologia i medionan sosial.

6. Kon lo bo por oumenta e benefisionan di uzo di medionan sosial i kon bo por
minimalis4 e desventahanan di mal uzo di medionan sosial?

7. Kon segun bo, fe i religion por yuda un persona minimalisa desventahanan di mal uzo
di medio sosial i yud’é mantené un sali mental sano?

9.3 Na kiko, segun evangelio, Hesus a dedika su tempu?

Hopi biaha nos ta tende i lesa tokante kritikanan riba medionan sosial. Pero no tin nada
skirbi tokante di medionan sosial den Beibel. Kon mi por sa kiko Dios ta pensa di e topiko
aki?

En bérdat, no tin nada tokante medionan sosial den Beibel. Medionan sosial no ta asina bieu
i Beibel ta hopi bieu. Pero medionan sosial en realidat ta djis un forma di komunikashon. |
komunika ta algu ku nos ta hasiendo for di tempu ku hende ta eksisti. Ta p’esei Beibel por
sifia nos algu tokante di kon pa trata ku e komunikashon ora ta trata medionan sosial.

Den Proverbionan 4, 23-27 nos ta lesa kon un tata ta konseha su yu pa kuida su manera di
pensa. Pero si bo lesa e tekstonan rond6 di dje, lo bo mira ku e tata ta papia tokante tres
kos: skucha, papia i wak:

e E ta bisa ku su yu mester skucha su palabranan bon, pasobra su palabranan ta duna
bida.

E ta bisa ku su yu tin ku perkuré pa su boka no bisa kos robes.
e E ta bisa su yu pa wak stret dilanti i keda leu for di kosnan robes.

| sigur nos por hasi algu ku e palabranan aki ora nos pensa riba medionan sosial. Ta bon pa
ta konsiente di loke bo ta wak i skucha. E kosnan ku bo ta wak i skucha ta influensia bo
pensamentu i akshonnan. Ademas, ta bon pa soru pa e kosnan ku bo ta papia of skibi ta
edifikd hende i no ta kibra nan.

Hopi simpel bisa, bo mester ta sigur ku e kosnan ku bo ta wak i skucha, i e palabranan ku bo
ta papia, ta kuadra ku bo naturalesa kristian. | mi sa ku tin bia esaki ta mas fasil pa bisa ku
hasi. Por ehémpel, nos ta kere ku Dios ta gusta ku nos por tin kontakto ku otronan via
medionan sosial. Pero na mes momentu E por ta basta desepshoné ora:

= E mira ki otro kosnan robes ta yega serka nos via medionan sosial.

= QOra E mira kon malu hende ta trata otro tin bia via medionan sosial.

= Ora hende ta keda sin bishit4 su kas, sin hasi orashon i sin lesa su Palabra, pa pasa
tur nan tempu riba medionan sosial.

= Orate na ora hende ta den su témpel, nan ta riba nan telefon enbes di partisipa na
loke ta pasando.

=  Pero tambe ora e mira kon mas i mas hende ta bira adikto na nan selular, i ta bin
pidiE yudansa pa libra nan for di e adikshon aki.

Hesus, ta nos ehémpel di bida

Komo kristiannan nos tin Hesus komo nos ehémpel di bida. Nos kier sigui e pasonan di
Hesus pa nos por alkansa salbashon i bida eterno. Den e evangelionan e evangelista kier
duna testimonio di su fe den Hesus. E ta komponé un historia, e ta konta su historia di fe.
Pa esaki e ta usa informashon histériko for di tempu di Hesus (‘tempu nara’). Sinembargo,
su interes no ta den ‘kon eksaktamente tur kos a sosodé’ ,sino den ‘ki nifikashon e echonan
ei tabatin pa hendenan di e tempu ei i ki nifikashon nan tin pa nos awor’ (‘tempu di
lesamentu’). Ningun historiadé djawe ta duda den e eksistensia di Hesus of e historia ku ta
keda konta tokante djE. Aki ta sigui un lista di e echonan historiko mas importante den e
bida di Hesus:

Hesus a nase ront di e tempu ku Herodes a muri.

El a pasa su infansia na Nazaret di Galilea.

El a keda boutisé dor di Huan Boutista den e riu Jordan.

El a reuni disipelnan ront di dje.

El a sifia den e statnan, pueblonan i kunuku di Galilea.

El a proklama ‘e reino di Dios’.

E tabata keda mira pa hopi komo un sanadé i eksorsista (hende ku por saka demofo).
Djis promé ku su morto El a bai Herusalem pa e fiesta di Pasku Hudiu. El a kousa un
konmoshon den e témpel.

El a kome un Ultimo sena ku su disipelnan.

El a keda kaptura i interoga pa outoridatnan hudiu, esta e sumo saserdotenan.

El a keda ehekuté riba ordu di e prefekto romano Ponsio Pilato.

Na promé instante su studiantenan a hui.

E disipelnan a bisa ku nan a ‘topa’ Hesus despues di Su morto. Nan a kere ku E lo a
regresa pa establesé un reino. Den antisipashon di e yegada ei, nan tabata sa ku nan
mes ta keda yama huntu pa ta den un komunidat, komo un sefial pa otronan.

o Pronto komunidatnan kristian a surgi na hopi kaminda ku a konfesa Hesus komo e
Mesias di Dios.

O O O O O O O O

O O O O O

Esakinan ta den lifia grandi parti di Hesus su historia aki na mundu. Den e evangelionan
nos por lesa mas detaya kiko Hesus a hasi ten e tabata na mundu ainda. El a sifia nos pa
skucha na e Palabra, pa stima Dios riba tur kos i stima nos préhimo manera nos mes i pa
nos hasi esfuerso pa hasi semper loke ta bon i agradabel den bista di Dios. Si nos
aktividatnan riba media sosial ta kuadra ku e puntonan aki, nos por bisa ku nos ta
uza medianan sosial responsablemente.

Tarea 2:
= Lesa e evangelio di Marko, ku ta esun mas bieu i mas kortiku den e
evangelionan, i menshoné kortiku tur loke Marko ta bisa nos ku Hesus a hasi
den su tempu aki na mundu. (Kaminda ta posibel menshona solamente e
suptitulonan)

10. Importansia di un bon edukashon kristian

Segun ku nos ta bai kresiendo den bida, nos ta hafia nos konfronta ku diferente situashon
ku ta presenta. Nos ta kuminsé traha, nos ta namora, kasa, biba, hafia yu etc. Hopi biaha na
skol nos ta keda prepara pa bira un empresario of un empleado, pero tiki bes nos ta keda
prepara pa tareanan muchu mas grandi i komplika manera

bida di pareha i edukashon di yu. Den e lésnan di religion ' n :
aki nos ke yuda bo ku bo formashon pa hasi bo un miho il —(,
empleado, empresario, esposo/a, mayor, enfin un miho Pﬁ S f.'(' El)
hende, un miho kristian. s & ¢

Algun di boso kisas ya ta mama of tata kaba, i otronan no ta
muchu leu mas for di bira mama of tata. Bo ta sali for di e etapa
kaminda bo tabata yu di bo mayornan, pa drenta e etapa di bira
mayor di bo yu. Esaki ta un responsabilidat hopi grandi ku hopi
biaha nos no ta keda sufisientemente prepara p’e. Ta ora bo ta
den i kosnan no ta bai, bo ta hafia bo ta buska yudansa. Ku e
kapitulo aki nos kier kuminsa forma bo pa e tarea aki i
prinsiplamente nos kier laga bo sa kiko ta Dios su preseptonan tokante edukashon di yu.

10.1 Kuata e luga di e famia den Dios su plan di kreashon?

Un homber i un muhé ku ta kasé ku otro ta forma un famia ku nan yunan. Dios ke pa yunan
sali for di e amor di mayornan te asina leu ku esei ta posibel. E yunan konfia na protekshon i
kuido di nan mayornan, tin e mésun balor ku nan mayornan. Kada yu ta bini di un tata i un
mama i ta anhel& e kalor i seguridat di un famia pa lanta sigur i felis.

Dios mes ta presente den e komunidat di e famia. Den términonan humano, e famia ta e
nakleo di e komunidat, pasobra e famia ta e skol di bida kaminda muchanan ta sifia biba un
bida riku na relashon. E balornan i prinsipionan biba den esfera chikitu di famia, ta hasi
posibel un bida di solidaridat den e sosiedat mas grandi.

No tin un luga kaminda muchanan ta mihé lanta ku den un famia ku nan mama i tata,
kaminda tin karifio sinsero, réspet i responsabilidat mutuo.

Si den un komunidat e famianan ta asina aki, e komunidat kompletu lo ta méskos. Si bo
hafia bo ku un komunidat kaminda hopi di e famianan ta kibra, sin réspét pa otro, i niun
hende no ta kumpli ku nan responsabilidat, bo ta hafia bo ku henter e komunidat ta trata otro
mésun kos. E komunidat ta manera un spil, ku ta refleha loke ta pasa den e famianan.

Algu mas ku ta hopi importante i ku ta kuminsa den e kas di famia ta kresementu di fe di e
yunan. Segun Iglesia, kada famia ta un ‘Iglesia chiki’, ku ta invita esnan den e famia pa biba
den un komunidat di fe, amor i speransa. Ta for di chikitu mayornan ta kuminsé lanta e
yunan den e kaminda di fe. Si esaki no sosodé, ta bira difisil pa e mucha aki yega na fe ora
e bira grandi. Di otro banda un mucha ku su mayornan a lant’é for di chikitu den e kaminda
di fe, maske e aparta su mes di fe ora e bira grandi, semper bai e ta keda ku e konosementu
pa por bolbe bék na fe.

“Famia ta algu sumamente nesesario pa e pueblonan, e ta
un fundeshi indispensabel pa e sosiedat i un tesoro grandi
pa esposonan durante henter nan bida. Famia ta tambe
algu iremplasabel pa yunan, ku ta e fruta di amor i entrega
total di mayornan.” Benedikto XVI

Ki rol gobiérnu ta hunga den famianan?
E bienestar i futuro di un pueblo ta dependé ku si su unidat di mas chikito, esta e famia, por
biba i desaroya satisfaktoriamente.

¢ Ningun gobiérnu tin e derecho di interveni den e nukleo primordial di e sosiedat
humano ku ta e famia, i neng’é derecho di eksisti. Gobiernu no por stroba un pareha
ku ta konsisti di un homber i un muhé, di kasa i hafia yu ku otro. E no por disidi
tampoko e kantidat di yu ku han mag hafia.

¢ Ningun gobiernu tin derecho di defini famia distinto for di e manera ku ta adekua pa
su tarea di prokreashon.

¢ Ningun gobiérnu tin derecho di kita e famia di su funshonnan basiko, spesialmente
riba tereno di ensefiansa. Kada mayor ta liber pa disidi kiko nan ta sifia nan yu, kua
skol nan yu ta bai i kua edukashon religioso nan yu tin ku hafa.

e Mas bien, gobiérnu tin e deber di yuda i sostené famianan i sigurd nan nesesidatnan
material. Por ehémpel: soru pa tin posibilidat pa ensefiansa, bon kuido médiko,
ayudo sosial, penshun di viuda, huerfano i behés etc.

Tarea 1:

e Duna un splikashon di kada un di e siguiente karakteristikanan di un famia:
o Famia ta e ‘nukleo di e komunidat’
o Famia ta e ‘skol di bida’
o Famia ta un ‘Iglesia chiki’
e Dikon e komunidat (e pueblo) ta manera un spil?
e Dikon ta asina importante pa for di chikitu mayornan sifia e yunan yega na fe den
Dios?

e Dikon ta nesesario pa gobiérnu soru pa e famianan por biba i desaroya
satisfaktoriamente?

e Analisa e siguiente plachinan i splika na kua parti ku a keda splika, nan ta referi. Por

ehémpel: Plachi 1 tarea di e mayornan ta pa kuida pa e yunan; plachi 3 ta ku mayor
mester pasa e fe pa nan yunan etc.

1.

Wie niet voor de eigen familie zorgt, zelfs niet
voor huisgenoten, heeft het geloof verloochend
en is slechter dan een ongelovige.
1 Timoteiis 5:8

Maar zou een vVrouw
haar zuigeling vergeten,
zich niet ontfermen

over het kind dat zij droe
Zelfs al zou zij het verge
1k vergeet jou nooit.

Ik heb je in mijn handpalmer
gegrift, je muren staan
Mij steeds voor ogen.

Doe alles wat ik u heb geleerd en overgedragen,
wat ik u heb verteld en laten zien.
Dan zal de God van de vrede met u zijn.

Houd de geboden die ik u va
steeds in gedachten. Prent ze uw
en spreek er steeds over, thuis en

als u naar bed gaat en als
Deuteronomiu

Houd de geboden die ik u vandaag opleg
steeds in gedachten. Prent ze uw kinderen in

Ik hecht echter geen
enkele waarde aan het
behoud van mijn leven,
als ik mijn levenstaak

maar kan voltooien en de
opdracht uitvoeren die ik van
de Heer Jezus ontvangen heb:
getuigen van het evangelie
van Gods genade.
Handelingen 20:24

“IK BEN GEROEPEN
OM ALS CHRISTUS
TE ZIJN VOOR M'N
KIND”

iy

10.2 Mayornan tin e deber pa disiplinai koregi nan yu

E sikélogo di desaroyo Kohlberg a sefiala ku e desaroyo moral di hébennan tin tres fase. Na
promé lug4, tin e nivel pre-konvenshonal. Esei ta e edat di 0 pa 12 afia. Mucha ta keda guia
den nan komportashon prinsipalmente dor di e konsekuensianan ku e komportashon por
produsi. Por ehémpel, un akshon ku ta keda kastiga ta (moralmente) ‘robes’ i un akshon ku
ta keda rekompensa ta (moralmente) ‘korekto’.

E di dos etapa, e nivel konvenshonal, taregarda e edat di mas o ménos 12 pa 18 afia.
Hobennan di e edat aki ta keda guia den nan komportashon prinsipalmente dor di loke e
ambiente ta spera di nan: e famia, amigunan, etc. Nan ta adapta nan mes na e
kustumbernan (konvenshonnan) ku na e momentu ei ta prevalesé.

Den e di tres fase, e nivel post-konvenshonal, ku ta konserni edat riba 18 afia,
hobennan ta kuminsa pensa mas atento riba e balornan i normanan ku a keda sifia na nan.
Hobennan ta bai skohe for di loke ta keda presenta na nan. Nan ta kuminsa deskubri nan
mes punto di bista, nan mes balornan i normanan. Esaki nan ta hasi prinsipalmente a traves
di un eksaminashon kritiko di e balornan i normanan ku nan a hereda for di kas i nan medio
ambiente. E balor i normanan ku nan ta konsidera bon nan ta keda kuné. E balor i normanan
ku nan no ta di akuerdo kuné, ta keda rechasa i kisas otro balor i normanan lo tuma nan
luga.

Komo mayor ta importante pa bo komprendé kon desaroyo moral di bo yu ta tuma lugé, pa
bo sa den kua etapa di desaroyo e ta i pa bo sa kon abo por stimula un komportashon
moralmente bon serka dje.

Si nos sigui e model di psikélogo Kohlberg, e etapa pre-konvenshonal ta e mihé etapa pa
disiplind un yu. Despues djei ta bira hopi mas difisil pa disiplind un mucha.

Sea bo gusta of no, bo mester sifia kon pa disiplina bo yu na un manera efikas. Sinembargo,
tin un kos ku bo mester korda. Disiplind i kastiga ta dos kos hopi diferente.Kastigu ta indika
bo yu solamente ku el a hasi kos robes. Bo no ta indika kiko e ta hasiendo robes. Komo
resultado, e no por komprondé e kastigu i no por konekta e akshon robes ku e kastigu.

Esaki por pone ku bo ta mira e komportashon aki regresa, pasobra bo no a indika
klaramente kiko e ta hasi robes. Por ehémpel, e yu a pinta riba muraya, bo a kastig’é sea
dor di zundr’é, dun’é “time- out”, of sut’é. Si bo no tuma tempu splik’é ta dikon bo ta kastig’é,
e cheéns ta grandi ku otro biaha e ta pinta riba bo mueblesnan. Pasobra simplemente e no a
komprendé unda si i unda no mag pinta.

Dor di disiplind bo yu lo bo:

Sifia bo yu e diferensia entre bon i malo.

Sifia bo yu respeta derechi di otro.

Sifia bo yu kua komportashon ta akseptabel i kua no.

Bo por a nota ku nos a usa e palabra “sifia” den kada punto. Disiplina ta un Iés. Un ku kisas
bo mester sifia bes tras bes promé ku e keda komprondé. Disiplina mester tin sentido pa un
mucha i e mester hafia e oportunidat pa drecha erornan.

Ehempel di disiplina vs kastigu

e Bo yu ta pinta ku su kreitnan tur riba vlur i na muraya. Bo ta zundra bo yu i mand’e
su kamber. Aki bo a uza kastigu komo e solushon.

e Bo ta splika bo yu ku kreit no ta pa pinta riba vlur, ni na
muraya, ni na niun otro kaminda ku no ta riba papel di pinta. / b ‘)
Ku ora pinta na muraya, riba vlur, of riba stul i mesanan, ta
kosta hopi hopi sen pa drecha nan. Despues bo ta laga bo T
yu limpia e vlur i piki e kreitnan. Ora e kaba bo ta tuma e :‘
kreitnan i bo ta warda nan pa un par di dia. Aki bo a uza
disiplina komo un solushon. E disiplina tambe tabatin un kastigu (warda e kreitnan),
pero awor bo yu por a asosia e kastigu ku su komportashon.

&

AKki ta sigui algun sugerensha mas na ora di disiplina bo yu:
Komo mayor bo ta hunga un rol muchu mas grandi ku bo a pensa, den e proseso di
disiplina. Si bo ta asepta ku bo yu ta yora, pleita of bira violento ora bo
disiplin’é, bo ta enkurasha e komportashon aki. E komportashon aki lo
keda ripiti ki ora ku bo kastig’é, pasobra bo yu sa ku lo bo por entrega i
legumai e kastigu (maske ta djis un biaha so bo a bai na su amén).

Dor di ta firme i konsistente, bo yu eventualmente lo sifia ku no ta bale la
pena pa sapatia, rabia zundra, pasobra e kastigu no ta kambia tdg. Bo yu lo mester tuma
aden ku e medida di un manera of otro.

Sea konsistente den kon bo ta disiplina i kastiga bo yu. Ta normal pa muchanan tést e
limitenan di kon leu nan por bai. Si bo yu ta tést e limitenan i bo no ta hasi nada al respekto,
bo ta mandando sefialnan miksto pa bo yu. Si bo disiplina un biaha, pero no e di dos biaha,
bo ta duna lus bérdée pa bo yu sigui ku e mal komportashon. Soru pa tur hende ku ta kuida
bo yu tambe ta konsistente. No ta importa si esaki ta bo pareha, miembro di famia of amigu.
Si bo yu hafia sa ku tin un debilidat, e lo uza esaki sigur.

1. Un otro rekomendashon ta pa semper bo purba keda trankil. Purba mas tantu

posibel pa no grita ora bo yu no ta komporta su S

mes. Komportando di e manera aki por duna bo yu r ‘ ; ’
e idea ku ta akseptabel pa rabia ora bo no hafia loke & 2

bo kier. Si bo ta sinti ku bo sanger ta kuminsa e . 1

herebé, tuma un ‘break’ i hala rosea profundo i
disiplina bo yu ora bo ta mas trankil.

2. Un otro sugerensha ta pa no ripiti bo 6rdu muchu
bia. Si bo bisa bo yu pa no hasi algu un biaha, ripiti
esaki atrobe ku un atvertensia kiko lo pasa si e no
skucha. Si ainda bo yu no ta skucha, bo mester aktua mesora. No ripiti e atvertensia
bes tras bes, sino bo yu lo sifia lihé ku bo no ta serio i e por sigui komporta su mes
malu.

3. Loke tambe ta yuda ora di disiplina ta ora bo usa ‘mi’. Kuminsa frasenan ku e palabra
“mi” ora di disiplina bo yu. En bes di bisa: “Bo ta pone mi rabia pasobra bo no a
warda bo ko’i hunganan”, bisa: “Mi ta rabia pasobra bo no ta warda bo ko'i
hunganan.” Frasenan ku por parse akusativo i por kondusi na sierto desaroyonan
den su kresementu ku por keda evita. Por ehempel ku e ta krese bira un hende ku tin
un bista negativo di su mes. (e ta pensa ku e ta bobo, ferfelu, slons, ku e no ta sirbi,
etc.)

4. Paga tinu ora bo ta kritika un komportashon robes
di bo yu. Splika bo yu ku bo tin problema ku su
komportashon, pero no ku e mes. Soru pa bo yu
komprondé ku bo ta stim’é, pero ku bo no ta asepta
e mal komportashon.

5. Paga tinu ora di duna bo yu elogio (rekompens’é,
gab’é) pa loko. Bo no mester elogia bo yu
konstantemente, i sigur no pa aktividatnan di rutina
(tareanan di tur dia). Si bo ta elogia bo yu konstantemente pa kada kos chiki, bo
komentarionan ta bira ménos efektivo. Laga pa ora e hasi un kos eksepshonal pa bo
elogi’é, anto e ora ei bo elogio ta mantené su balor. Tambe ta importante pa bo
komprondé e diferensia entre rekompensa i soborna. Ora di sobornd, bo ta duna bo
yu algu pa kumpli ku un tarea, miéntras ku un rekompensa ta wordu duna despues
ku e yu kumpli ku su tarea. Bo mester evita di soborna mas tantu posibel, ya ku esei
por sifia bo yu tuma promé i despues duna.

6. Rutina, rutina, rutina! Mucha ku ta partisipa den un rutina diario ta reakshona mihé
riba disiplina. Sea konsistente ku oranan di kome, ora di bafia i ora di drumi. Komo
ku bo yu ta kustumbra kaba di sigui bo instrukshonnan, bo por spera mihé resultado
ora bo yu komporta su mes malu un biaha.

7. No uza kastigu fisiko (klap,sota). E por laga e mucha pensa ku ta bon pa dal hende
ora nan ta komporta malu. Esaki ta un
karakteristika ku lo bo no ke sifia bo yu. Ta proba
ku sota no ta mas efektivo ku otro métodonan di
disiplina i ku sota por hasta hasi un mucha mas
agresivo i rabia.

8. Sea un ehémpel pa bo yu. Sea bo gusta of no, e
personalidat di bo yu lo konsisti parsialmente di bo
komportashon. Dor di ta un ehempel bo por sigura
ku bo yu ta adopta solamente kualidatnan positivo.

9. No diskuti. Si bo tin ku kastiga bo yu, no diskuti kuné riba esei. Ignora protestanan i
kumpli ku bo kastigu. Despues ku bo yu a trankilisa, boso por papia tokante kon e
kastigu por a keda evita.

10. No reakshona riba tur kos. Apesar di tur bo esfuersonan, bo yu nunka lo ta perfekto.
Sifia ignora mal komportashonnan menor i no peligroso, manera drai riba un stul,
laga un kos kai sin ku e por a yuda etc. Reakshona riba kada kos chikitu ku bo yu ta
hasi, por kondusi na un kompleho di inferioridat serka bo yu. E por bai pensa ku e no
por hasi nada bon.

11. E medio ambiente. Kisas e punto mas importante ta ku bo mester brinda bo yu un
ambiente sigur i seif. Perkura pa bo yu sinti su mes sigur i stima. Si bo yu tin e
sintimentu aki, e tin mas chéns di risibi disiplina positivamente.

Ta manera muchu kos pa keda korda no? No preokupa, pasobra ku un tiki praktika,
disiplina por ta tantu fasil komo efikas.

Rekompensa bon komportashon. E promé paso pa
miho disiplina ta rekonosé i enkurasha bon
komportashon. Lo bo deskubri ku ta muchu mas
fasil pa enkurasha bon komportashon ku preveni
mal komportashon.

E manera mas fasil pa enkurasha bon
komportashon ta pa duna elogio ora bo yu ta kompleta un tarea ku éksito of ta hasi
bon. Ounke bo yu su sonrisa travieso por duna bo un otro idea, en realidat yunan ta
buska pérmit pa e kosnan ku nan ta hasi, spesialmente serka nan mayornan.

Un manera simpel pa laga bo yu sa ku el a hasi algu korekto ta pa dun’é karifio. Un
brasa, sunchi of sonrisa pa rekompensa e kosnan chikitu, manera sinta trankil,
kompleta un tarea sin lamenté of asta hunga huntu.

No lubida di duna aprobashon verbal. Ora bo hasi esaki, no djis bisa ‘Bon trabou’ of
‘hopi bon’. Konekta e aprobashon na komportashon 6f akshonnan spesifiko. Por
ehémpel, bisa: “Bo a warda bo bukinan néchi ora bo tabata kla ku nan, hopi bon!”
Esaki lo yuda bo yu identifika bon komportashon sin duda.

Hasi e instrukshonnan agradabel pa e mucha. Mucha ta reakshonda positivamente
riba instrukshon, ora bo hasié den forma di un wega. Por ehémpel, bisa: "Ban wak
ken por piki mas kos di hunga warda den baki?’ Despues kompeti ku bo yu, pero no
ta muchu kompetitivo i laga bo yu gana.

Téknikanan kon pa disiplina bo yu:

1.

Distrakshon

Bo por usa distraishon pa kita atenshon di bo yu for di komportashon indesea. Sugeri
un otro aktividat of ko’i hunga. No usa algu ku bo yu lo mira komo un rekompensa pa
distrai bo yu. Kualkier distrakshon mester ta algo ku bo yu por hasi su so, sin bo
ayudo.

Bisano

Stop su mal komportashon dor di wak bo yu firmemente den wowo i bis’é no. E
téknika aki kisas no ta funshona si bo yu no ta kustumbré ku disiplina ainda. Si e ta
bon disiplind, tin biaha asta un mirada so di bo, por poné koregi su mal
komportashon.

Hisa bo yu bai kuné

Si bo yu ta mal komporta su mes den un kamber spesifiko, manera hunga ku e
televishon, bai kuné den un otro kamber. Si e loke e ta hasi e no por hasi su mes
dafio, of dafia e aparato, ta bon pa kana bai i no dun’é atenshon of papia kuné
tokante e mal komportashon.

Konsekuensia
Laga bo yiu sifia e konsekuensianan di su aktonan. Por ehémpel, si bo yu tira e
kreitnan riba vlur, e no mag di hunga ku nan mas.

Priv’é di su kosnan ku e gusta.

Tur mucha tin aktividat ku nan ta gusta, manera wak nan programa di televishon
faborito of hunga ku su ko'’i hunga faborito. Ora di disiplina bo yu, bo mester indika ku
e konsekuensia di su mal komportashon ta e privashon di e aktividat of ko’i hunga
aki. Soru pa bo tambe tuma akshon si bo yu sigui mal komporta.

6.

‘Time-out’

Ora tur otro téknika faya, “time-out” por ta un
téknika di disiplina hopi efikas. Esaki ta adekua
pa muchanan for di 18 luna i bo ta kita bo yu for
di un ambiente kaminda e ta mal komporta.
Limpia un stul, un lugé riba vlur, of un area
spesifiko den kas ku ta liber di ko’i hunga i otro
hende. Soru pa bo tene bista riba e ora palabra
pa bo duna bo yu pérmit pa e sali for di “time-out”.
(pa bo no lubida riba dje den “time-out”).

Timeout pa mucha chikitu ta yuda nan reagrupa i trankilisa nan mes. E “time-out”
hopi bia ta keda determina a base di e edat di bo yu. Un minit pa afia di bo yu. Pues
si bo yu chikitu tin dos afia di edat, dos minut di time-out mester ta sufisiente.

Korda ku ‘time-out” ta keda uza komo konsekuensia i mester keda uzé solamente si
bo yu sigui ku mal komportashon. Soru pa bo yu chikitu komprondé ku e ‘time-out’ ta
un konsekuensia di sigui ku e mal komportashon despues di atvertensia. Si e
atvertensia no funshona, mester aktua mesora.

Ora bo duna bo yu chikitu time-out’, bo no mester papia of pleita kuné. Bo ke pa bo
yu pensa riba su komportashon. Bo por papia tokante esaki ku bo yu despues di
‘time-out’.

Si bo yu no ta trankil, e “time-out” lo no kuminsa.Te ora e kalma i keda sinta, e ‘time-
out” por kuminsa. Asta si e tuma mintt of un ora, keda fuerte. Bo ke pa bo yu chikitu
komprondé ku ora e ta keda poné den ‘time-out’, no tin awa pa laba!

E resultado di un disiplina apropia ta pone ku e mucha:

Ta sintié stima i seif

Tin konfiansa den su mes

Tin disiplina propio i por tene su impulsonan bou di kontrol
No ta frustra ku e rutina normal di bida diario.

Manera boso ta mira pa disiplina un yu sigur no ta un tarea fasil i kosnan semper ta zona
mas fasil riba papel ku den praktika. Sinembargo, si bo ta konsistente den disiplina i sa
kon pa manehd sierto komportashonnan, sigur lo bira hopi mas fasil na final. Korda ku
persistensia ta gana i unabes bo yu sa unda e limitenan ta, e lo bira mas i mas fasil.

Aki ta sigui algun komentario di mayornan i algun sitanan tokante edukashon di yu:

a)

b)

Edukashon di yu! Naturalmente mi tabatin mi ideanan tokante di esaki di antemano.
Durante mi promé embaraso, ami ku mi kasa a kombersa hopi tokante kon nos
tabata bai lanta nos yunan. Siendo konsistente, nunka grita, dunando un bon
ehémpel, dunando e norma i balornan korekto, etc. Mi tabata sa eksaktamente kon
mi tabata bai aserk’é. Algun ana despues i mas sabi, tin bia mi ta pérdé kaminda un
poko. Bo por lesa kuantu buki di kriansa di yu ku bo ke, pero pa pone e loke nan ku
bo a lesa den praktika, ta un trabou difisil!

‘Mi ta kore i bula di aki p’aya! E listanan di kosnan pa hasi ta krese tur dia:

bo tin bo trabou pa gana e pan di kada dia; e kas mester ta kémodo i limpi; e makutu
di pafia pa laba ta yen te basha afé konstdntemente; mester tin kuminda saludabel
riba mesa; mester bishita gym tambe ratu ratu pa tene e kurpa den kondishon; e
obligashonnan sosial tambe ta eksigi tempu i no mester lubida ku tin un kasa hopi
simpatiko ta kana ront den kas ei, ku tambe meresé sierto atenshon.’

‘Un manual lo tabata hopi bon tin bia! Tin bia tur kos ta zona asina simpel ‘ser
konsistente’, pero den praktika e ta un tiki ménos fa"sil. Por lo ménos pa mi.

Edukashon ta i ta keda un buskeda i ta netamente esei ta hasié un proseso hopi
bunita.” Cynthia

d) ‘Edukashon di yu ta manera un “roller coaster” ku ta sigui kontinuamente. Tin dia tur
hende ta den un fluho maravioso i positivo - disfruta di dje -, e siguiente dia e por ta
diferente atrobe. Naturalmente, tin sin fin di buki i artikulonan online ku por yuda bo
ku edukashon di bo yunan. E echo ta keda ku loke ta funshona perféktamente pa un
mucha por traha nét kontrali pa un otro. Esei ta un kos ku mi a deskubri, loke ta pone
ku tin biaha pa kada yu bo mester usa un strategia di edukashon diferente.’

e) ‘Na momentu ku bo pérdé pasenshi, pedagogia ta kaba i edukashon ta kuminsa.” Jan
Deloof

f) ‘Edukashon di un mucha mester kuminsa shen afia promé ku e nase; ku su
welanan." Samuel Ellis Wishard

g) ‘E edukashon di hende ta kuminsa na nasementu.’ Jean-Jacques Rousseau

Tarea 2:

Skohe tres di e sita i/0f komentarionan ku mas a hala bo atenshon i splika dikon nan a hala
bo atenshon.

10.3 Kiko Beibel i Iglesia ta bisa tokante edukashon di yu
Na momentu ku nos bai lesa den Beibel kiko tin bisa di edukashon i disiplinamentu di yu,
nos ta topa hopi kos similar na loke nos a lesa kaba, pero tambe tin algun kos ku ta
diferente. Lanta yu ta un di e trabounan di mas balioso ku nos tin. Den Beibel nos ta hafia
prinsipionan ku ta yuda nos konstrui un fundeshi fuerte pa nos yunan. Prinsipionan ku por
kontribui na forma un bida di famia amoroso, respetuoso i di sirbishi.

AKki ta sigui shete prinsipio bibliko pa un fundeshi fuerte den edukashon di yu:

1. Pordon
Sifia bo yunan e importansia di pordon, méskos ku Dios ta pordona nos (Mateo 6:14-
15). Por ehémpel, splika ku laga renkor bai no solamente ta libra otronan, pero
tambe nan mes. Soru pa bo mes tambe ta un bon ehémpel pa bo yunan, bo pareha
tur e hendenan ront di bo.

2. Réspeét
Beibel ta sifia nos pa trata otro hende ku réspet, sin importa nan antesedente,
kreensia of situashon. Por ehémpel, Santiago a skirbi kosnan sabi tokante esaki den
su karta (Santiago 2). Sifla bo yunan apresia i rekonosé otronan komo personanan
balioso krea pa Dios. Laga nan eksperensia ku bo ta kere ku nan tambe meresé
respet, por enempel ora nan ta indika limitenan of komparti sintimentunan personal.

3. Servisio
Hesus a sifia nos pa sirbi i E mes a pone e ehémpel aki. Djis pensa riba e momentu
ku El a laba pia di e disipelnan (Juan 13:1-15). Animé& boso yunan pa sirbi otronan,
tantu paden komo pafé di famia. Mustra nan ku no ta semper bo mester pone bo
mes na promé luga. Pone un bon ehémpel dor di sirbi bo pareha i yunan.

4. Amor inkondishonal
E konsepto di amor inkondishonal ta profundamente ankra den Beibel. Mustra bo
yunan ku bo amor no ta dependé di logronan i akshonnan. Naturalmente, ta bon pa
hiba un kombersashon serio tokante mal puntonan of kambernan desordena de bes
en kuando — Pablo tampoko no ta hasi wega tokante di esaki den su kartanan ora e

ta kere ku su lektornan mester kambia nan komportashon. Pero tambe e ta enfatisa
ku Dios ta stima nos inkondishonalmente. Nada no por separa nos for di djE
(Romanonan 8:38-39). Pues no duna muchu importansia na puntonan i metanan no
alkansd, pero elogia bo yunan pa ken nan ta i nan intenshonnan.

5. Obedensia
Amor inkondishonal no ta nifika ku no tin regla “at all’. De echo, obedensia ta un
prinsipio bibliko importante (Juan 14:15). Papia ku bo yunan tokante kua reglanan bo
ta kere ta importante, i dikon, i kiko e reglanan ei tin di haber ku Beibel.

6. Gradisimentu
Gratitut ta e kousa i e konsekuensia di un aktitut positivo pa ku bida. Sifia bo yunan
pa ta gradisido pa e bendishonnan di Dios i e bondat di otronan. No keda muchu
kologa riba kosnan malu, pero konsentra riba tur loke bo a risibi. Lesa Filipensenan
4:4-9 huntu i komparti kiko boso ta pensa tokante ‘loke ta digno di réspét, tur loke ta
bon i puru, tur loke ta digno di amor i tur loke ta digno di honor'.

7. Dominio propio
Dominio propio ta un fruta di e Spiritu. Sifia bo yunan ku nan no mester keda guia
dor di kada impulso i kada emoshon Esaki lo yuda nan hasi eskohonan saludabel
den bida. Si bo tin difikultat ku regulashon di emoshon i dominio propio, purba traha
riba esei bo mes. Muchanan lo mira bo kresementu i kosech& e benefisionan di bo
desaroyo.

OPVOEDEN VRAAGT
DE KRACHT VAN SAMSEN
DE WIJSHEID VAN SAL.LOMO

KET QEDUECD VAN FOTB
HET GELOOF VAN ABRABBAM
HET INZICHT VAN DANIEL

EN DE MOED VAN DAVIDI

Tarea 3:

Lesa e siguiente tekstonan bibliko aki i skirbi un kompilashon di kiko mas Beibel ta bisa
tokante edukashon di yu.

1. Sirag 30, 1-13

2. Proverbionan 13, 24
3. Proverbionan 22,15
4. Proverbionan 23,13

Pro kastigu fisiko
Na Ulanda for di 2006 a pasa un lei ku no tin mag di uza ‘sota’ mas komo método pa
disiplina mucha, ni na kas, ni na skol, ni niun kaminda. Pero apesar di esaki tin varios

/ mayor ulandes ku no tin problema pa suta mucha pa sifia nan un
lés. Algun kristian ta di opinion ku gobiérnu no por limit4 nan
derecho riba libertat religioso, komo ku Beibel ta spiérta nos pa
no spar bo yu di e bara, manera nos por a lesa den e diferente
tekstonan bibliko di tarea 3. Nan ta hafia ku un klap riba un
mucha su atras of na su skouder ta un hermént pa edukashon,
basta bo us’é for di bo outoridat i no for di impotensia. Mester por
suta mucha riba su atras, si e hasi algu ku apsolutmente no por.
Sibo no ke tende bo tin ku sinti, sigur despues ku a tah& bo e mésun kos tres biaha.

Sinembargo, nan ta komprendé e miedu di esnan ku ta kontra kastigu fisiko, pasobra
lamentablemente tin mayor ku ta eksagera ku e konsekuensia ku e kastigu ta bira abusu.
Pa e motibu ei segun e grupo aki tur korekshon mester sosodé den un atmésfera di amor.
No mester ta asina ku un mayor ta suta su yu bou di rabia 6f pa motibu di impotensia, debi
ku esakinan si ta hiba na abuso di mucha. Nan ta hafia tambe ku mester tin un limite di edat
pa loke ta trata kastigu fisiko. For di e edat di 8 afla mester uza otro alternativa pa koregi un
mucha i no ta apropia pa uza kasigu fisiko mas.

Kontra kastigu fisiko

Di otro banda tin hende ta pensa ku no tin nodi di uza kastigu fisiko pa disiplina un mucha.
Nan ta di opinion ku tin hopi otro forma di displind un mucha ku no ta ku un sota. Nan ta di
opinion ku hopi biaha ta suta mucha pa motibu di frustrashon i impotensia. Ounke ku bo no
ta traumatisd un mucha direktamente ku un klap, nan ta ta hafia ta un bon kos ku gobierno a
prohibi pa suta mucha, pasobra mester proteha muchanan den un pais unda hopi abuso di
mucha ta sosodé. Pa e motibu ei, nan ta hafia ta insensato pa ku Beibel den man grita ku
kristiannan si ta permiti pa hasié.

Segun e grupo aki e frase: ‘Esun ku ta stima su yu ta korigi’é¢’ lo ta un mih¢ frase, pasobra
esei ta netamente loke e versikulonan di Beibel riba kua e deklarashon aki ta basa
(Proverbionan 13:24, i otronan) ke sifia nos, ounke e énfasis awor ta parse di ta riba e bara.

Sota tin su limitashon pedagdégiko i hopi bia bo ta partié komo un
sefial di bo mes falta di pasenshi of impotensia. Si bo yu ta keda
ferfela maske no ta fasil, keda buska alternativanan kon pa
disiplin’é. Por ehémpel: lag’é sinta den su kamber pa un ora, no
lag’é wak televishon, telefon, téblet etc of no lag’é bai hunga pafo.
Ademas, ta masha importante pa splika nan dikon bo ta rabia ku
nan aktitut. Mester keda konsiente si ku mester disiplina i koregi =

un mal aktitut di e mucha i no por permiti e hasi kiko ku e ke. Esei sigur ku no, pero a traves
di un kombersashon por logra ku e mucha ta komprendé muchu mas mihé, unda e limité ta.

Tarea 4:

1. Nos a hafia varios tep kon ta e mihé maneranan pa eduka un yu.

Analisa i diskuti ku bo kompafieronan di klas:

a) Ki diferensia tin entre edukashon di yu antes i awor.

b) Kua ta e diferensianan entre edukashon di yu na Korsou i edukashon di yu na Ulanda?

2. Kiko ta bo opinion tokante kastigu fisiko komo hermént di edukashon?

3. Kiko ta bo opinion tokante e siguiente sugerensia kon pa disiplina mucha segun su edat?

Kon disiplina un mucha positivamente segun su edat:

Beibi

-Duna ehémpel

-Distrai nan promé ku nan rabia
-Kuida bo lenguahe

-Ta konsistente

1-3 afia

-Mantené bo aktitut firme
-Antisipa riba e problema
-Ignora e kondukta negativo

3-5 afa

-Duna un tarea

-Duna oportunidat pa tuma desishon
-No duna splikashon largu

-No diskuti ku nan durante un rabia

6-12 afia

-No usa e palabra "kastigu"”

-Yuda nan analisa e situashon
-Papia ku nan tokante esfuerso
-Laga nan eksperensia frustrashon

